Улсын Их Хурлын 2002 оны хаврын чуулганы 6 дугаар сарын 28-ны өдрийн хуралдаан 9 цаг 12 минутад эхлэв. Хуралдааныг Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг танилцуулав. 


Чуулганы хуралдаанд ирвэл зохих 76 гишүүнээс хуралдаанд нийт 56 гишүүн ирж, 73.6 хувийн ирцтэй байв. Үүнд:


а/Чөлөөтэй: Ц.Дашдорж, Л.Гүндалай, Д.Туяа, Р.Гаваа, Р.Сандалхан, У.Хүрэлсүх, Ц.Ням-Осор, Н.Тогтох, Б.Чадраа, М.Далайхүү, Ч.Улаан, Н.Энхбаяр, Ө.Энхтүвшин, Д.Оюунхорол, Б.Эрдэнэбат 

б/Өвчтэй: Ш.Гунгаадорж, Т.Ганди, О.Сүрэн
в/Тасалсан: С.Оюун


НЭГ. Бүгд Найрамдах Австри Улсын нийслэл Вена хотноо Монгол Улсын Элчин сайдын яамыг нээн ажиллуулах тухай УИХ-ын тогтоолын төсөл

 Уг асуудлыг хэлэлцэхэд ажлын хэсэгт Гадаад хэргийн яамны Төрийн нарийн бичгийн дарга Б.Ганболд, Гадаад хэргийн яамны Европ, Ази, Африкийн газрын орлогч захирал Б.Одонжил, Гадаад хэргийн яамны Европ, Ази, Африкийн газрын ажилтан Л.Пүрэвсүрэн, Аюулгүй байдал, гадаад бодлогын байнгын хорооны референт М.Элбэгдорж нар оролцов.


Уг асуудлын талаар Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 


Төсөл санаачлагчийн илтгэлтэй холбогдуулан УИХ-ын гишүүн С.Дулам, Т.Очирхүү, Р.Амарсайхан, Г.Нямдаваа, Б.Эрдэнэбилэгт, Л.Одончимэд нарын асуусан асуултад ажлын хэсгээс Б.Ганболд, Ц.Нямдорж нар хариулж, нэмэлт тайлбар өгөв. 


Уг хуулийн төслийн талаарх Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Н.Ганбямба танилцуулав. 


Байнгын хорооны дүгнэлттэй холбогдуулан УИХ-ын гишүүн Л.Одончимэд, Ш.Бадам, Р.Амарсайхан нарын асуусан асуултад ажлын хэсгээс Б.Одонжил, Д.Лүндээжанцан нар хариулж, нэмэлт тайлбар өгөв.    


С.Төмөр-Очир: Бүгд Найрамдах Австри Улсын нийслэл Вена хотноо Монгол Улсын ЭСЯ-ыг нээн ажиллуулах тухай УИХ-ын тогтоолын төслийг хэлэлцэх эсэх асуудлаар санал хураалт явуулъя. Аюулгүй байдал, гадаад бодлогын байнгын хороо хэлэлцэх нь зүйтэй гэж үзсэн, Байнгын хорооны саналыг дэмжье гэдгээр санал хураалт явуулъя.


Бүгд


55


Зөвшөөрсөн

38


Татгалзсан

17


69.1 хувийн саналаар Байнгын хорооны санал дэмжигдэв. 


С.Төмөр-Очир: Аюулгүй байдал, гадаад бодлогын байнгын хорооноос анхны хэлэлцүүлгээр батлах нь зүйтэй гэсэн горимын санал гаргасан. Горимын саналыг дэмжье гэдгээр санал хураалт явуулъя. 


Бүгд


54


Зөвшөөрсөн

33


Татгалзсан

21


61.1 хувийн саналаар анхны хэлэлцүүлгээр батлах нь зүйтэй гэж үзэв.


С.Төмөр-Очир: Бүгд Найрамдах Австри Улсын нийслэл Вена хотноо Монгол Улсын ЭСЯ-ыг нээн ажиллуулах тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд


53


Зөвшөөрсөн

41


Татгалзсан

13


75.5 хувийн саналаар Бүгд Найрамдах Австри Улсын нийслэл Вена хотноо Монгол Улсын ЭСЯ-ыг нээн ажиллуулах тухай УИХ-ын тогтоолыг батлав. 


Уг асуудлыг 10.00 цагт хэлэлцэж дуусав. 


ХОЁР.Төрийн албаны тухай хуулийн төсөл /эцсийн хэлэлцүүлэг/


Хэлэлцэж буй асуудалтай холбогдуулан Төрийн захиргааны албаны зөвлөлийн дарга Ж.Норовсамбуу, Хууль зүй, дотоод хэргийн яамны Төрийн нарийн бичгийн дарга Б.Цэрэндорж, Засгийн газрын ахлах референт Г.Дагва, Удирдлагын академийн дэд захирал Ш.Батсүх, Төрийн захиргааны албаны зөвлөлийн гишүүн Х.Шаандар, УИХ-ын Тамгын газрын хуулийн зөвлөх Д.Насанжаргал нар оролцов. 


Төрийн албаны тухай хуулийн төслийн эцсийн хэлэлцүүлэгт бэлтгэсэн тухай Төрийн байгуулалтын байнгын хорооны танилцуулгыг УИХ-ын гишүүн Н.Болормаа танилцуулав.  


Байнгын хорооны дүгнэлттэй холбогдуулан УИХ-ын гишүүн Д.Базарсад, Б.Баттулга нарын асуусан асуултад ажлын хэсгээс Н.Болормаа, Р.Амарсайхан нар хариулж, нэмэлт тайлбар өгөв. 


С.Төмөр-Очир: Төрийн байгуулалтын байнгын хорооноос эцсийн хэлэлцүүлгийн үед гүйцэд сайн боловсруулахаар шийдвэрлэсэн асуудлаар гаргасан саналын томъёоллоор санал хураалт явуулъя. 

1.Төслийн 14.1.6 дахь заалтын “эрхлэх” гэсний дараа “байгууллагын удирдлагын зөвшөөрлөөр цагаар багшлах;” гэж нэмэх. Төрийн байгуулалтын байнгын хорооны дэмжсэн санал. УИХ-ын гишүүн Ш.Бадам цөөнх, “байгууллагын удирдлагын зөвшөөрлөөр” гэснийг хасах саналаар УИХ-ын гишүүн Б.Долгор нар цөөнх болсон. УИХ-ын гишүүн Ш.Бадам цөөнх болсон үндэслэлээ тайлбарлав.  

Байнгын хорооны саналыг дэмжье гэдгээр санал хураалт явуулъя. 


Бүгд 


46


Зөвшөөрсөн

20


Татгалзсан

26


56.5 хувийн саналаар Байнгын хорооны санал дэмжигдсэнгүй, УИХ-ын гишүүн Ш.Бадамын санал дэмжигдэв. 


2.Төслийн 15 дугаар зүйлд дараахь заалтыг шинээр нэмэх:

“15.1.13. хувийн ашиг сонирхлын үүднээс дотоодын болон гадаадын иргэн, аж ахуйн нэгж, байгууллагын өмнө үүрэг хүлээх, санхүүгийн болон бусад туслалцаа авах;” Төрийн байгуулалтын байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд 


44


Зөвшөөрсөн

36


Татгалзсан

  8

81.8 хувийн саналаар Байнгын хорооны санал дэмжигдэв. 


3.Төслийн 28.2.1-ийн “онцгой нөхцөлийн” гэсний дараа “төрийн алба хаасан хугацааны,” гэж нэмэх. Төрийн байгуулалтын байнгын хорооны санал. Байнгын хорооны саналыг дэмжье гэдгээр санал хураалт явуулъя.


Бүгд



52


Зөвшөөрсөн


18


Татгалзсан


34


65.4 хувийн саналаар Байнгын хорооны санал дэмжигдсэнгүй.


4.Төслийн 41 дүгээр зүйлийг дараахь байдлаар өөрчлөн найруулах:

“41 дүгээр зүйл.Хууль тогтоомж зөрчигчдөд хүлээлгэх хариуцлага
           41.1.Төрийн албаны тухай хуулийн дараахь зүйл, заалтыг зөрчсөн этгээд, төрийн албан хаагчид эрүүгийн хариуцлага хүлээлгэхээргүй бол дор дурдсан шийтгэлийг шүүгч ногдуулна:

                     41.1.1.Төрийн жинхэнэ албан тушаалын сул орон тоонд иргэнийг авч ажиллуулахдаа энэ хуулийн 17.1, 17.4, 17.5-д заасныг зөрчсөн албан тушаалтныг 10000-30000 хүртэл төгрөгөөр торгох;

          41.1.2.Энэ хуулийн 40 дүгээр зүйлд заасныг зөрчсөн албан тушаалтныг 20000-60000 хүртэл төгрөгөөр торгох;

          41.1.3.Энэ хуулийн 25 дугаар зүйл, 26.1-д заасныг зөрчиж төрийн жинхэнэ албан хаагчийг ажлаас халсан албан тушаалтныг 30000-60000 хүртэл төгрөгөөр торгох.”
Төрийн байгуулалтын байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд



46

Зөвшөөрсөн


37

Татгалзсан


  9

80.4 хувийн саналаар Байнгын хорооны санал дэмжигдэв. 

С.Төмөр-Очир: Төрийн албаны тухай хуулийг бүхэлд нь батлая гэдгээр санал хураалт явуулъя.

Бүгд



45

Зөвшөөрсөн


42

Татгалзсан


  3

93.3 хувийн саналаар Төрийн албаны тухай хууль батлагдав.

С.Төмөр-Очир: Төрийн албаны хууль батлагдсантай холбогдуулж Хууль хүчингүй болгох тухай хуулийг бүхэлд нь батлая гэдгээр санал хураалт явуулъя. 

Бүгд



45

Зөвшөөрсөн


33

Татгалзсан


12

73.3 хувийн саналаар Хууль хүчингүй болгов. 

Уг асуудлыг 10.45 цагт хэлэлцэж дуусав. 

Хуралдаан 10.55 цагаас 11.45 цагт завсарлав. 

ГУРАВ.Чөлөөт бүсийн тухай хуулийн төсөл, Алтанбулагийн худалдааны чөлөөт бүсийн эрх зүйн байдлын тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан ажлын хэсэгт Гаалийн ерөнхий газрын дэд дарга Б.Баттөмөр, Санхүү, эдийн засгийн яамны Эдийн засгийн нэгдсэн бодлого, төлөвлөлтийн газрын ахлах мэргэжилтэн Т.Энэбиш, Гаалийн ерөнхий газрын Гаалийн бодлого, хамтын ажиллагааны хэлтсийн ахлах байцаагч Э.Алтантуяа, УИХ-ын Тамгын газрын хуулийн зөвлөх Г.Цэрэндулам нар оролцов. 

Хуулийн төслийн талаарх Эдийн засгийн байнгын хорооны танилцуулгыг УИХ-ын гишүүн Б.Шаравсамбуу, Төсвийн байнгын хорооны дүгнэлтийг УИХ-ын гишүүн Н.Энхболд нар танилцуулав. 

С.Төмөр-Очир: Зарчмын зөрүүтэй саналуудаар санал хураалт явуулъя. 

Нэг.Чөлөөт бүсийн тухай хуулийн төслөөр:

1.Төслийн 17.2.1, 17.2.5, 17.2.6-г нэгтгэж дараахь байдлаар найруулах:

“17.2.1.барааг чөлөөт бүсээс гаалийн нутаг дэвсгэрт оруулахад холбогдох хууль тогтоомж, татварын хувь хэмжээ, валютын ханшийг үндэслэн импортын гаалийн болон бусад татвар ногдуулна.” Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

36

Татгалзсан

  6

85.7 хувийн саналаар Байнгын хорооны санал дэмжигдэв. 
      2.Төслийн 17.2.4-ийг дараахь байдлаар өөрчлөх:

“17.2.4. Чөлөөт бүсээс барааг хилийн чанадад гаргахад экспортын гаалийн, онцгой болон нэмэгдсэн өртгийн албан татвар ногдуулахгүй. Хуулиар тусгайлан экспортын татвар ногдуулсан бараанд энэ заалт хамаарахгүй.” Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Байнгын хорооны санал дэмжигдэв. 
3.Төслийн 17.3-ыг хасах; Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

39

Татгалзсан

  2

95.1 хувийн саналаар Байнгын хорооны санал дэмжигдэв. 
Хоёр.”Алтанбулаг” худалдааны чөлөөт бүсийн тухай хуулийн төслөөр: 

4.Төслийн 5 дугаар зүйлийн 5.1.ийг дараахь байдлаар 2 заалт болгох:

“5.1.“Алтанбулаг” худалдааны чөлөөт бүсэд цахилгаан, дулаан дамжуулах шугам сүлжээ, усан хангамж, авто, төмөр зам, телекоммуникацийн үндсэн сүлжээний салбарт оруулсан хөрөнгийг албан татвар ногдуулах орлогоос хасч тооцно. 

5.2.Алтанбулаг худалдааны чөлөөт бүсэд агуулахын аж ахуй, ачиж буулгах байгууламж, зочид буудлын үндсэн дэд бүтцийг бүрдүүлэхэд хөрөнгө оруулсан аж ахуйн нэгжийг  үйл ажиллагаагаа эхэлсэн өдрөөс орлогын албан татвараас 5 жилийн хугацаанд чөлөөлж, дараагийн 3 жилд 50 хувиар хөнгөлнө.“ Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Байнгын хорооны санал дэмжигдэв. 
5.Төслийн 5.2.-т “худалдаа, үйлчилгээний үндсэн салбар” гэснийг “бараа, бүтээгдэхүүнийг хадгалах, хамгаалах, сав баглаа боодлыг сайжруулах үйл ажиллагаа эрхэлж байгаа аж ахуйн нэгжийг” гэж өөрчлөх. Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

40

Татгалзсан

  2

95.2 хувийн саналаар Байнгын хорооны санал дэмжигдэв. 
6.Төслийн 5.5-ыг хасах. Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

39

Татгалзсан

  3

95.9 хувийн саналаар Байнгын хорооны санал дэмжигдэв. 
Гурав.Татварын Ерөнхий хуульд оруулах нэмэлт:

7.Татварын ерөнхий хуулийн 2 дугаар зүйлийн 3 дахь заалтад дараахь агуулгатай өгүүлбэр нэмэх. “Чөлөөт бүсийн харилцааг зохицуулсан хуульд энэ заалт хамаарахгүй”. Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


40

Зөвшөөрсөн

40

Татгалзсан

  0

100.0 хувийн саналаар Байнгын хорооны санал дэмжигдэв. 
Дөрөв. Аж ахуйн үйл ажиллагааны тусгай зөвшөөрлийн тухай хуульд оруулах нэмэлт:

8.Аж ахуйн үйл ажиллагааны тусгай зөвшөөрлийн тухай хуулийн 8 дугаар зүйлд дараах агуулгатай заалт нэмэх. “8.2. Энэ хуулийн 8.1.3 дахь заалт чөлөөт бүсийн  хууль тогтоомжид хамаарахгүй.” Эдийн засгийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


40

Зөвшөөрсөн

38

Татгалзсан

  2

95.0 хувийн саналаар Байнгын хорооны санал дэмжигдэв. 
Тав.Улсын Их Хурлын тогтоолын санал: 

9.Төсөлд дараахь агуулгатай заалт нэмэх. “1.Сэлэнгэ аймгийн Алтанбулаг сумын нутагт Монгол Улсын Их хурлын 1996 оны 66 дугаар тогтоолоор хилийн заагийг тогтоосон  500 га газарт “Алтан булаг” худалдааны чөлөөт бүсийг байгуулахаар тогтоосугай.” Эдийн засгийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


40

Зөвшөөрсөн

38

Татгалзсан

  2

95.0 хувийн саналаар Байнгын хорооны санал дэмжигдэв. 
10.Төсөлд дараахь агуулгатай заалт нэмэх. “3.Алтанбулаг худалдааны чөлөөт бүсийг өргөтгөж Сүхбаатар-Алтанбулагийн чөлөөт бүс байгуулах асуудлыг судалж, холбогдох саналаа Улсын Их хуралд танилцуулахыг  Засгийн газар /Н.Энхбаяр/-т даалгасугай.“ Эдийн засгийн байнгын хорооны санал.  Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Байнгын хорооны санал дэмжигдэв.

С.Төмөр-Очир: Чөлөөт бүсийн тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

42

Татгалзсан

  0

100.0 хувийн саналаар Чөлөөт бүсийн тухай хууль батлагдав. 

С.Төмөр-Очир: Алтанбулаг худалдааны чөлөөт бүсийн эрх зүйн байдлын тухай хуулийг бүхэлд нь батлая гэдгээр санал хураалт явуулъя. 

Бүгд


43

Зөвшөөрсөн

43

Татгалзсан

  0

100.0 хувийн саналаар Алтанбулаг худалдааны чөлөөт бүсийн эрх зүйн байдлын тухай хууль батлагдав.

С.Төмөр-Очир: Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

40

Татгалзсан

  2

95.2 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хууль батлагдав. 

С.Төмөр-Очир: Татварын ерөнхий хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

38

Татгалзсан

  4

90.5 хувийн саналаар Татварын ерөнхий хуульд нэмэлт оруулах тухай хууль батлагдав. 

С.Төмөр-Очир: Алтанбулаг худалдааны чөлөөт бүс байгуулах тухай УИХ-ын тогтоолыг батлая гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Алтанбулаг худалдааны чөлөөт бүс байгуулах тухай УИХ-ын тогтоол батлагдав. 

Уг асуудлыг 12.08 цагт хэлэлцэж дуусав. 

ДӨРӨВ.Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Байгаль орчны сайд У.Барсболд, Байгаль орчны яамны Бодлогын хэрэгжилтийг зохицуулах газрын дарга Ц.Дамдин, Байгаль орчны яамны Тусгай хамгаалалтын газар нутгийн удирдлагын хэлтсийн мэргэжилтэн Э.Төмөрбаатар, Байгаль орчин, хөдөөгийн хөгжлийн байнгын хорооны референт Д.Мягмарсүрэн нар оролцов. 

Хуулийн төслийн талаарх Төсөл санаачлагчийн илтгэлийг Байгаль орчны сайд У.Барсболд танилцуулав. 

Төсөл санаачлагчийн илтгэлтэй холбогдуулж УИХ-ын гишүүн Б.Эрдэнэбилэгт асуулт асууж, ажлын хэсгээс Ц.Дамдин хариулт өгөв.

Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолын төслийн талаарх Байгаль орчин, хөдөөгийн хөгжлийн байнгын хорооны дүгнэлтийг УИХ-ын гишүүн Ц.Шийрэвдамба танилцуулав. 


С.Төмөр-Очир: Зарчмын зөрүүтэй саналаар санал хураалт явуулъя. 

Төслийн 1 дүгээр заалтын “… дархан цаазтай газрын ангиллаар” гэснийг “Байгалын цогцолборт газрын ангиллаар” гэж өөрчлөх. УИХ-ын гишүүн Ц.Шийрэвдамбын гаргасан санал, Байгаль орчин, хөдөөгийн хөгжлийн байнгын хороо дэмжсэн санал. УИХ-ын гишүүн Ш.Бадам цөөнх болсон байна. УИХ-ын гишүүн Ш.Бадам цөөнх болсон үндэслэлээ тайлбарлав.   

Байнгын хорооны саналыг дэмжье гэдгээр санал хураалт явуулъя. 

Бүгд


44

Зөвшөөрсөн

39

Татгалзсан

  5

88.6 хувийн саналаар Байнгын хорооны санал дэмжигдэв. 
С.Төмөр-Очир: Зарим газар нутгийг улсын тусгай хамгаалалтын газар нутгийн сүлжээнд хамруулах тухай УИХ-ын тогтоолын төслийг хэлэлцэх нь зүйтэй гэдгээр санал хураалт явуулъя. 

 Бүгд


43

Зөвшөөрсөн

40

Татгалзсан

  3

93.0 хувийн саналаар төслийг хэлэлцэх нь зүйтэй гэж үзэв. 

С.Төмөр-Очир: Байгаль орчин, хөдөөгийн хөгжлийн байнгын хорооноос гаргасан горимын саналаар анхны хэлэлцүүлгээр батлах нь зүйтэй гэдгээр санал хураалт явуулъя. 

Бүгд


41

Зөвшөөрсөн

38

Татгалзсан

  3

92.7 хувийн саналаар анхны хэлэлцүүлгээр батлая гэсэн горимын саналыг дэмжигдэв.

С.Төмөр-Очир: Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолыг анхны хэлэлцүүлгээр батлая гэдгээр санал хураалт явуулъя. 

Бүгд


41

Зөвшөөрсөн

39

Татгалзсан

  2

95.1 хувийн саналаар Зарим газар нутгийн улсын тусгай хамгаалалттай газар нутгийн сүлжээнд хамруулах тухай УИХ-ын тогтоол батлагдав. 

Уг асуудлыг 12.25 цагт хэлэлцэж дуусав. 

ТАВ.Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт Монгол Улсын Дээд шүүхийн танхимын тэргүүн шүүгч Д.Батсайхан, Цагдаагийн ерөнхий газрын Авилгал,  эдийн  засгийн  гэмт  хэрэгтэй тэмцэх хэлтсийн дарга Ш.Ганболд, УИХ-ын Тамгын газрын ахлах зөвлөх Н.Цогтсайхан нар оролцов. 

Тогтоолын төслийн талаарх Хууль зүйн байнгын хорооны дүгнэлтийг  УИХ-ын гишүүн Б.Баттулга танилцуулав.


Байнгын хорооны дүгнэлттэй холбогдуулан УИХ-ын гишүүн Ш.Бадам асуулт асууж, ажлын хэсгээс Б.Баттулга хариулт өгөв.  


С.Төмөр-Очир: Зарчмын зөрүүтэй саналуудаар санал хураалт явуулъя. 

1.Төслийн “Хөтөлбөрийн зорилго, зорилт, зарчим, хэрэгжүүлэх хугацаа,  үр дүн” гэсэн хоёрдугаар бүлгийн 2 дахь хэсгийн 2-ын “авилгалтай тэмцэх асуудлыг хариуцсан бие даасан байгууллага бий болгож ажлыг нь жигдрүүлэх,  авилгалын хэргийн  илрүүлэлтийг сайжруулах”  гэснийг “авилгалтай тэмцэх асуудлыг хариуцсан байгууллагын бүтцийг  боловсронгуй болгох”  гэж өөрчлөх. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


44

Зөвшөөрсөн

41

Татгалзсан

  3

93.2 хувийн саналаар Байнгын хорооны санал дэмжигдэв. 

2.Төслийн гуравдугаар бүлгийн  “Сонгуулийн тогтолцоог боловсронгуй болгох чиглэлээр” гэсэн 1 дэх хэсгийн “сонгуулийн бус үед парламентад суудалтай намууд хандив авахыг хориглох, тэдгээрийн санхүүжилтийг зөвхөн төсвөөс болон гишүүдийн татвараас бүрдүүлдэг болгох” гэсэн “г” заалтыг хасах. УИХ-ын гишүүн Д.Лүндээжанцан, Ж.Бямбадорж нарын гаргасан санал.  Хууль зүйн байнгын хороо дэмжээгүй санал. УИХ-ын гишүүн  Д.Лүндээжанцан, Ж.Бямбадорж нар цөөнх болсон.   Байнгын хорооны саналыг дэмжье гэдгээр санал хураалт явуулъя.

Бүгд


45

Зөвшөөрсөн

17

Татгалзсан

28

62.6 хувийн саналаар Байнгын хорооны санал дэмжигдсэнгүй. 


3.Мөн хэсгийн “иргэд, олон нийтийн зүгээс сонгууль болон сонгуулийн санхүүжилтэд хөндлөнгийн ажиглагч хэлбэрээр хяналт тавих”  гэсэн “д”  заалтыг хасах. УИХ-ын гишүүн Ж.Бямбадоржийн гаргасан санал. Хууль зүйн байнгын хороо дэмжсэн санал. УИХ-ын гишүүн  Д.Сугар цөөнх болсон. Байнгын хорооны саналыг дэмжье гэдгээр санал хураалт явуулъя.

Бүгд


43

Зөвшөөрсөн

39

Татгалзсан

  4

90.7 хувийн саналаар Байнгын хорооны санал дэмжигдэв. 

4.Мөн бүлгийн “Авилгалаас урьдчилан сэргийлэх эрх зүйн орчныг бүрдүүлэх чиглэлээр” гэсэн 2 дахь хэсэгт “ Авилгалтай тэмцэх байгууллагын бүтцийг боловсронгуй болгож,  үйл ажиллагааг нь жигдрүүлэх, авилгалтай холбоотой хэргийн илрүүлэлтийг сайжруулах” гэсэн заалт нэмэх. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


41

Зөвшөөрсөн

36

Татгалзсан

  5

87.8 хувийн саналаар Байнгын хорооны санал дэмжигдэв. 

5.Мөн бүлгийн  “Төрийн албыг боловсронгуй болгох чиглэлээр” гэсэн 3 дахь хэсгийн “а” заалтыг “Төрийн өндөр албан тушаалтны болон төрийн албан хаагчийн  ёс зүйн дүрмийг шинээр буюу шинэчлэн баталж, тэдгээрийн хэрэгжилтэд хяналт тавих иж бүрэн тогтолцоог бий болгох” гэж өөрчлөн найруулах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


43

Зөвшөөрсөн

40

Татгалзсан

  3

93.0 хувийн саналаар Байнгын хорооны санал дэмжигдэв. 

6.Мөн хэсгийн “төрийн албан хаагч бүртэй авилгалд өртөхгүй байх гэрээ байгуулж ажиллах, төрийн албан хаагч авилгалын хэрэгт холбогдож гэм буруутай нь шүүхээс тогтоогдсон бол ажлаас халж, энэ тохиолдолд уг этгээдийн алив хөнгөлөлтийг хасдаг журам тогтоох” гэсэн  “е” заалтыг хасах.  Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


42

Зөвшөөрсөн

34

Татгалзсан

  8

81.0 хувийн саналаар Байнгын хорооны санал дэмжигдэв. 

7.Мөн бүлгийн “Шүүх эрх мэдлийн хараат бус, бие даасан байдлыг хангах чиглэлээр” гэсэн 4 дэх хэсгийн “а” заалтыг “хуулийн байгууллагуудын бүтэц, тогтолцооны шинэтгэлийг иж бүрэн, харилцан уялдаатай хийх, захиргааны болон бусад дагнасан шүүхийн үйл ажиллагааг төлөвшүүлэх, хуульч мэргэжилтнийг сонгон шалгаруулах  журмыг боловсронгуй болгох;”  гэж өөрчлөн найруулах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


42

Зөвшөөрсөн

40

Татгалзсан

  2

95.2 хувийн саналаар Байнгын хорооны санал дэмжигдэв. 

8.Мөн бүлгийн “Гүйцэтгэх засаглалын байгууллагуудаас авах хэмжээ”  гэсэн 5 дахь хэсгийн 1-ийн “д” заалтын “тендер зарлах, шалгаруулах ажиллагааг“  гэсний дараа “олон нийтийн оролцоотойгоор”  гэж нэмэх. УИХ-ын гишүүн Д.Мөрөнгийн санал. Хууль зүйн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.

Бүгд


41

Зөвшөөрсөн

37

Татгалзсан

  4

90.2 хувийн саналаар Байнгын хорооны санал дэмжигдэв. 

9.Мөн бүлгийн “Авилгалтай тэмцэх байгууллага нь” гэсэн 6 дахь хэсгийг бүхэлд нь хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


41

Зөвшөөрсөн

37

Татгалзсан

  4

90.2 хувийн саналаар Байнгын хорооны санал дэмжигдэв. 

10.Мөн бүлгийн “Эдийн засгийг либеральчлах чиглэлээр” гэсэн 7 дахь хэсгийн  “татварын хууль тогтоомж зөрчсөн тохиолдлыг тухай бүр илрүүлэн хариуцлага тооцож байх” гэсэн “з”заалтыг хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

34

Татгалзсан

  6

85.0 хувийн саналаар Байнгын хорооны санал дэмжигдэв. 

11.Мөн хэсгийн “гаалийн хууль тогтоомжийг зөрчсөн шалтгааныг тухай бүр тогтоон хэрэг зөрчлөөс урьдчилан сэргийлэх арга хэмжээг авч байх” гэсэн  “р” заалтыг хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

27

Татгалзсан

13

67.5 хувийн саналаар Байнгын хорооны санал дэмжигдэв. 

12.Мөн бүлгийн “Авилгалтай тэмцэх ажилд иргэний нийгмийн оролцоог дээшлүүлэх чиглэлээр” гэсэн 8 дахь хэсэгт “авилгалтай холбоотой гэмт хэргийг илрүүлэхэд туслалцаа үзүүлсэн иргэний аюулгүй байдлын баталгааг хангах.” гэсэн заалт нэмэх. УИХ-ын гишүүн Д.Мөрөнгийн гаргасан санал. Хууль зүйн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

37

Татгалзсан

  3

92.5 хувийн саналаар Байнгын хорооны санал дэмжигдэв. 

13.Тогтоолын 2 дугаар хавсралтаас “Авилгалтай тэмцэх Дээд комиссын Ерөнхий комиссар”  гэдгийг хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

38

Татгалзсан

  2

95.0 хувийн саналаар Байнгын хорооны санал дэмжигдэв. 


С.Төмөр-Очир: Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын тогтоолын төслийг эцсийн хэлэлцүүлэгт бэлтгэхээр Хууль зүйн байнгын хороонд шилжүүлье гэдгээр санал хураалт явуулъя. 


Бүгд


43


Зөвшөөрсөн

39


Татгалзсан

  4


90.7 хувийн саналаар эцсийн хэлэлцүүлэгт бэлтгүүлэхээр шилжүүлэв.


Чуулганы хуралдаан 12.55 цагт завсарлав. 


УИХ-ын чуулганы хуралдааны үдээс хойшхи хуралдаан 15.12 цагаас хуралдав. 

Чуулганы үдээс хойшхи хуралдаанд ирвэл зохих 76 гишүүнээс хуралдаанд нийт 47 гишүүн ирж, 61.8 хувийн ирцтэй байв. Үүнд:


а/Чөлөөтэй: Ц.Дашдорж, Л.Гүндалай, Д.Туяа, Р.Гаваа, Р.Сандалхан, У.Хүрэлсүх, Ц.Ням-Осор, Н.Тогтох, Б.Чадраа, М.Далайхүү, Ч.Улаан, Н.Энхбаяр, Ө.Энхтүвшин, Д.Оюунхорол, Б.Эрдэнэбат, Ц.Нямдорж, П.Нямдаваа, Д.Цэвээнжав, Э.Гомбожав, Н.Содномдорж, Ж.Наранцацралт, Д.Сугар, С.Төмөр, Д.Түмэндэмбэрэл 

б/Өвчтэй: Ш.Гунгаадорж, Т.Ганди, О.Сүрэн

в/Тасалсан: С.Оюун


ЗУРГАА.Монгол Улсын иргэнд газар өмчлүүлэх тухай хуулийн төсөл /эцсийн хэлэлцүүлэг/


Хэлэлцэж буй асуудалтай холбогдуулан Байгаль орчны дэд сайд А.Болат, Хууль зүй, дотоод хэргийн яамны Төрийн нарийн бичгийн дарга Б.Цэрэндорж, Нийслэлийн Засаг даргын орлогч Ч.Сумаахүү, Нийслэлийн Сүхбаатар дүүргийн Засаг дарга Д.Энхбаяр, Нийслэлийн Газрын харилцаа, хот байгуулалтын газрын дарга, Улаанбаатар хотын ерөнхий архитектор, Газрын хэрэг эрхлэх газрын орлогч дарга Г.Ганхуяг, УИХ-ын Тамгын газрын хуулийн зөвлөх Н.Түмэнбаяр, Байгаль орчин, хөдөөгийн хөгжлийн байнгын хорооны референт Д.Мягмарсүрэн нар оролцов. 


Хуулийн төслийг эцсийн хэлэлцүүлэгт бэлтгэсэн тухай Байгаль орчин, хөдөөгийн хөгжил, Эдийн засгийн байнгын хорооны хамтарсан хурлын танилцуулгыг УИХ-ын гишүүн П.Жасрай, Хууль зүйн байнгын хорооны дүгнэлтийг УИХ-ын гишүүн Ц.Шаравдорж нар танилцуулав. 


Уг асуудалтай холбогдуулан УИХ-ын гишүүн Ш.Бадам, Н.Энхболд, Ц.Оюунбаатар нар асуулт асууж, ажлын хэсгээс П.Жасрай, Ц.Шаравдорж нар хариулж, нэмэлт тайлбар өгөв. 


С.Төмөр-Очир: Зарчмын зөрүүтэй саналуудаар санал хураалт явуулъя.  

1.Иргэнд газар өмчлүүлэх тухай хууль тогтоомж гэсэн төслийн 2 дугаар зүйлд  “Монгол Улсын нэгдэн орсон олон улсын гэрээнд Монгол Улсад газар  өмчлөхтэй холбогдсон харилцааны талаар энэ хуульд зааснаас өөрөөр  заасан бол Монгол Улсын Үндсэн хуулийг  үндэслэн  энэ хуулийн  заалтыг  дагаж мөрдөнө” гэсэн 2 дахь хэсгийг нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


46

Зөвшөөрсөн

42

Татгалзсан
 
  4

91.3 хувийн саналаар Байнгын хороодын санал дэмжигдэв. 

2.Аймаг, нийслэлийн Засаг даргын бүрэн эрх гэсэн төслийн 12 дугаар зүйлд 12.1.3 болгож дараахь хэсгийг нэмэх: 


“Аймгийн төвийн сумын Засаг дарга болон дүүргийн Засаг даргын өргөн мэдүүлснээр Иргэний газар өмчлүүлэх тухай өргөдлийг хүлээн авч, тухайн шатны иргэдийн Төлөөлөгчдийн Хурлын Тэргүүлэгчдийн хурлын саналыг харгалзан газар өмчлүүлэх тухай шийдвэр гаргах”. УИХ-ын гишүүн Р.Цогтбаатар, Ц.Өөлд, Ч.Раднаа нарын санал, Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


43

Зөвшөөрсөн

38

Татгалзсан
 
  5

88.4 хувийн саналаар Байнгын хороодын санал дэмжигдэв. 

3.Сум, дүүргийн Засаг даргын бүрэн эрх гэсэн төслийн 14.1.3-ыг дараахь байдлаар өөрчлөн найруулах:


“Аймгийн төвийн сум, дүүргийн Засаг дарга иргэдийн газар өмчлөх хүсэлтийг хүлээн авч аймаг, нийслэлийн Засаг даргад уламжлах, бусад сумын Засаг дарга уг өргөдлийг хүлээн авч тухайн шатны иргэдийн Төлөөлөгчдийн  Хурлын  Тэргүүлэгчдийн  хурлын   саналыг  үндэслэн шийдвэрлэх”. УИХ-ын гишүүн Р.Цогтбаатар, Ц.Өөлд, Ч.Раднаа нарын санал, Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


43

Зөвшөөрсөн

37

Татгалзсан
 
  6

86.0 хувийн саналаар Байнгын хороодын санал дэмжигдэв. 

4.Сум, дүүргийн Засаг дарга гэсэн төслийн 14.1.4-ийг хоёр хэсэг болгож  дараахь байдлаар өөрчлөн найруулах: 

“14.1.4.Иргэн өмчийнхөө газрыг хуулийн этгээд, гадаадын иргэн, харьяалалгүй хүний өмчлөлд шилжүүлсэн, эзэмшүүлсэн газар тариалангийн газрыг зориулалт бусаар ашигласан бол тухайн газрыг хурааж авах буюу тухайн иргэнд газар өмчлүүлэх тухай шийдвэр гаргасан эрх бүхий албан тушаалтанд санал оруулах.

14.1.5.Иргэн өмчийнхөө газрыг хүн амын эрүүл мэнд, байгаль орчин, үндэсний аюулгүй байдлын ашиг сонирхолд харшаар ашигласан тохиолдолд  холбогдох эрх бүхий мэргэжлийн байгууллагын дүгнэлтийг үндэслэн тухайн газрыг хураан авах хүртэл  арга хэмжээ авах буюу тухайн иргэнд газар өмчлүүлэх тухай шийдвэр гаргасан эрх бүхий албан тушаалтанд санал оруулах”.

Аймаг, нийслэлийн Засаг даргын бүрэн эрх гэсэн төслийн 12 дугаар зүйлд дээрх 2 заалттай уялдуулан хуулиар олгосон бүрэн эрхийнхээ хэмжээнийхээ  дагуу иргэнд өмчлүүлсэн газрыг  хураан авах буюу хураан авах хүртэл арга хэмжээ авах бүрэн эрх нэмж тусгах. 

Үүнтэй холбогдуулан иргэний өмчийн газрыг хураах гэсэн эцсийн хэлэлцүүлэгт бэлтгэсэн төслийн 35 дугаар зүйлийг хасах. 

Гомдол гаргах гэсэн төслийн 39 дүгээр зүйлд 39.4 дэх хэсэг болгож “Газрыг хураан авах тухай эрх бүхий Засаг даргын шийдвэртэй холбогдсон маргааныг  шүүх  шийдвэрлэнэ”  гэж нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн. УИХ-ын гишүүн Т.Очирхүү, Б.Долгор нар цөөнх болсон. 

Байнгын хорооны саналыг дэмжье гэдгээр санал хураалт явуулъя. 

Бүгд


44

Зөвшөөрсөн

41

Татгалзсан

  3

93.2 хувийн саналаар Байнгын хорооны санал дэмжигдэв. 

5.Газар өмчилж авах тухай өргөдөл авах, түүнийг хянах гэсэн төслийн 20 дугаар зүйлд дараахь хэсгийг шинээр нэмэх: 


“20.5.Иргэнд газар өмчлүүлэх тухай тухайн шатны иргэдийн Төлөөлөгчдийн Хурлаас иргэдэд өмчлүүлэх газрын байршил, зориулалт, хэмжээний талаарх шийдвэр гарсны дараа иргэдээс газар өмчилж авах тухай хүсэлтийг хүлээн авна”. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


44

Зөвшөөрсөн

39

Татгалзсан
 
  5

88.6 хувийн саналаар Байнгын хороодын санал дэмжигдэв. 

6.Газар өмчлөх иргэнд хориглох зүйл гэсэн төслийн 28.1.4 болгож “газар тариалангийн газрыг зориулалт бусаар ашиглах” гэсэн заалтыг нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


44

Зөвшөөрсөн

33

Татгалзсан
 
11

75.0 хувийн саналаар Байнгын хороодын санал дэмжигдэв. 

7.Иргэний газар өмчлөх эрх дуусгавар болох гэсэн төслийн 31 дүгээр зүйлд  “31.1.3.газар өмчлөгч иргэн Монгол Улсын харьяатаас гарснаар” гэсэн заалт нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


44

Зөвшөөрсөн

38

Татгалзсан
 
  6

86.4 хувийн саналаар Байнгын хороодын санал дэмжигдэв. 

8.Монгол Улсын иргэнд газар өмчлүүлэх тухай хууль зөрчигчид хүлээлгэх хариуцлага гэсэн 40 дүгээр зүйлийн 40.1-д “газрын хяналтын улсын байцаагч” гэснийг “шүүгч буюу газрын хяналтын улсын байцаагч” гэж тодруулах. Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


43

Зөвшөөрсөн

32

Татгалзсан
 
11

74.4 хувийн саналаар Байнгын хороодын санал дэмжигдэв. 

9.Хууль хүчин төгөлдөр болох гэсэн төслийн 41 дүгээр зүйлийг дараахь байдлаар найруулах:


“41.1.Энэ хуулийг 2003 оны 5 дугаар сарын 1-ний өдрөөс эхлэн дагаж мөрдөнө.


41.2.Монгол Улсын иргэнд нэг удаа үнэ төлбөргүй газар өмчлүүлэх тухай энэхүү хуулийн 19.1.2 дахь заалтыг 2003 оны 5 дугаар сарын 1-ний өдрөөс 2005 оны 5 дугаар сарын 1 хүртэл дагаж мөрдөнө”.

Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


42

Зөвшөөрсөн

36

Татгалзасан

  6

85.7 хувийн саналаар Байнгын хороодын санал дэмжигдэв. 

С.Төмөр-Очир: 41.2-ыг дагаж мөрдөх журмын тухай хууль дотор оруулъя гэдгээр санал хураалт явуулъя. 

Бүгд


42

Зөвшөөрсөн

38

Татгалзсан

  4

90.5 хувийн саналаар 41.2-т байгаа заалт дагаж мөрдөх хууль дотор орох болов. 

С.Төмөр-Очир: Монгол Улсын иргэнд газар өмчлүүлэх тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

39

Татгалзсан

  3

92.9 хувийн саналаар Монгол Улсын иргэнд газар өмчлүүлэх тухай хууль батлагдав. 

УИХ-ын гишүүд алга ташив.

С.Төмөр-Очир: Үл хөдлөх хөрөнгийн бүртгэлийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

37

Татгалзсан

  5

88.1 хувийн саналаар Үл хөдлөх хөрөнгийн бүртгэлийн тухай хуульд нэмэлт, өөрчлөлт оруулах тухай хууль батлагдав. 

С.Төмөр-Очир: Монгол Улсын иргэнд газар өмчлүүлэх тухай хуулийн дагаж мөрдөх журмын тухай хуулийг батлая гэдгээр санал хураалт явуулъя

Бүгд


42

Зөвшөөрсөн

33

Татгалзсан

  9

78.6 хувийн саналаар Монгол Улсын иргэнд газар өмчлүүлэх тухай хуулийн дагаж мөрдөх журмын тухай хууль батлагдав. 

С.Төмөр-Очир: Монгол Улсын иргэнд газар өмчлүүлэх тухай хуулийг хэрэгжүүлэх зарим арга хэмжээний тухай УИХ-ын тогтоол батлая гэдгээр санал хураалт явуулъя. 

Бүгд


41

Зөвшөөрсөн

33

Татгалзсан

  8

80.5 хувийн саналаар Монгол Улсын иргэнд газар өмчлүүлэх тухай хуулийг хэрэгжүүлэх зарим арга хэмжээний тухай УИХ-ын тогтоол батлагдав. 

С.Төмөр-Очир: Онцгой албан татварын тэмдгийн тухай хуульд нэмэлт, өөрчлөлт оруулах тухай хууль, Монгол Улсын 2001 оны төвлөрсөн төсвийн гүйцэтгэлийг батлах тухай хуулийн эцсийн найруулгуудыг сонсов. 

Энэ өдрийн хуралдаан 16.20 цагт өндөрлөв. 

ТАНИЛЦСАН:


ЕРӨНХИЙ НАРИЙН БИЧГИЙН

ДАРГА 





Д.БАТБААТАР

ГАР ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН

БИЧГИЙН ДАРГА 




С.ЭРДЭНЭЧИМЭГ


   УЛСЫН ИХ ХУРЛЫН 2002 ОНЫ ХАВРЫН ЭЭЛЖИТ ЧУУЛГАНЫ



6 ДУГААР САРЫН 28-НЫ ӨДӨР /БААСАН ГАРИГ/-ИЙН 



НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ 


С.Төмөр-Очир: Хуралдаан нээснийг мэдэгдье. Өнөөдрийн нэгдсэн хуралдаанаар дараах асуудлыг хэлэлцэхээр төлөвлөж байна. 


Бүгд Найрамдах Австри Улсын нийслэл Вена хотноо Монгол Улсын Элчин сайдын яамыг нээн ажиллуулах тухай УИХ-ын тогтоолын төсөл, Төрийн албаны тухай хуулийн төсөл /эцсийн хэлэлцүүлэг/, Чөлөөт бүсийн тухай, Алтанбулаг худалдааны чөлөөт бүсийн эрх зүйн байдлын тухай хуулийн төсөл /эцсийн хэлэлцүүлэг/, Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолын төсөл /хэлэлцэх эсэх/, Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын тогтоолын төсөл /анхны хэлэлцүүлэг/, Монгол улсын иргэнд газар өмчлүүлэх тухай хуулийн төсөл /эцсийн хэлэлцүүлэг/, бусад асуудал гэсэн зүйл төлөвлөгдөж байна. 


За ингээд эхний хэлэлцэх асуудалд оръё. 


НЭГ. Бүгд Найрамдах Австри Улсын нийслэл Вена хотноо Монгол Улсын Элчин сайдын яамыг нээн ажиллуулах тухай УИХ-ын тогтоолын төсөл


С.Төмөр-Очир: Ажлын хэсгийг урьж байна. Хуулийн төслийн талаар Хууль санаачлагчийн илтгэлийг сонсоё. Илтгэлийг Хууль зүй, дотоод хэргийн сайд Ц.Нямдорж танилцуулна. Ц.Нямдорж сайдыг индэрт урьж байна. 


Ц.Нямдорж: УИХ-ын дарга, эрхэм гишүүд ээ. Австрийн нийслэл Вена хотноо НҮБ-ын томоохон салбар болон нилээд тооны олон улсын байгууллага байрладаг, Нью-Иорк, Женевын дараа орох олон талт дипломат үйл ажиллагааны гурав дахь том төв юм. 


Энэ байдлыг харгалзан үзэж Монгол Улс Австрийн нийслэл Вена хотод ЭСЯ байгуулах асуудлыг сонирхож удаа дараа асуудал тавьж байгаа юм. Австрийн тал энэ асуудалд хариу өгөөгүй байсан, харин энэ онд элчин сайд Султан итгэмжлэх жуух бичгээ барих үед манайх тэнд элчин сайдын яамаа байгуулж болох саналыг хэлж байсан юм. Энэ байдлыг харгалзан, түүнчлэн энэ хотод дэлхийн олон улсын байгууллагууд байрлаж үйл ажиллагаа явуулдаг, ЭСЯ-аа нээж энэ газар идэвхитэй үйл ажиллагаа явуулж чадсан тохиолдолд олон улсын хөгжлийн зээл тусламжид хамрагдах бололцоо байгаа зэргийг харгалзан үзэж Гадаад хэргийн яамнаас Вена хотод ЭСЯ нээх саналыг Засгийн газарт оруулсан. Засгийн газар энэ асуудлыг авч хэлэлцээд Гадаад хэргийн яамнаас оруулсан саналыг дэмжиж ЭСЯ гарах улс төрийн шийдвэр гаргуулах саналыг Их Хуралд өргөн мэдүүлж байна. Энэ асуудлыг хэлэлцэн шийдвэрлэж өгөхийг хүсье. Баярлалаа. 


С.Төмөр-Очир: За Нямдорж сайдад баярлалаа. Ажлын хэсэгт Гадаад хэргийн яамны Төрийн нарийн бичгийн дарга Ганболд, мөн яамны Европ, Ази, Африкийн газрын орлогч дарга Одонжил, мөн яамны газрын ажилтан Пүрэвсүрэн нар байна. 


Асуулт асуух гишүүд Дулам гишүүн, Очирхүү гишүүн, Амарсайхан гишүүн, Г.Нямдаваа, Эрдэнэбилэгт, Одончимэд гишүүн нар, Одончимэд гишүүнээр тасаллаа. За Дулам гишүүн. 


С.Дулам: За баярлалаа. Нэг ийм асуулт байгаа юм, танилцуулга юмыг үзэж байхад бол яахав ЭСЯ-ыг нээхэд Австрийн талаас үзүүлдэг хөнгөлөлт, тусламж энэ тэр бол их тодорхой байгаад байна л даа. Тэгээд манайх дипломат төлөөлөгчийн газраа нээхэд бол юуны өмнө эхний ээлжинд бол зөвлөхийн зиндааны нэг ажилтан, тэгээд дипломат ажилтантайгаар эхлэх гэсэн ийм юм байгаа юм. Энэ одоо зардал төсөв нь ямаршуу юм байдаг юм, би эндээс үзэхгүй байна, хэдий хэргийн зардал гарах вэ энд. 


Тэгээд хоёрдугаар асуулт нь бол ингээд ер нь одоо олон улсын олон байгууллага төвлөрдөг, худалдааны хувьд нилээд харилцаа сайтай ийм оронтой бид нар одоо ЭСЯ-аа нээхгүй ингэж их удсаны учир юунд байна, хуучин суртлын улмаас болсон юм байна уу, гол нь хөрөнгө зардлын асуудал байна уу, энэ шалтгаан нь юу байна. 


С.Төмөр-Очир: За баярлалаа. Дулам гишүүний асуултад Ганболд хариулъя. 


Б.Ганболд: Венад ЭСЯ нээсэн нөхцөлд энэ оноос эхэлж ажиллуулж эхлэх юм бол нийт 32.0 мянга орчим ам.долларын зардал гарах юм. Манай талаас, Австрийн тал бол манай ЭСЯ-ны байр, өөрөөр хэлбэл 100 м.кв талбай бүхий ЭСЯ-ны байрыг төлнө, за ингэх юм бол манайх энэ оны сүүлийн хагасаас эхлээд ажиллуулж эхлэхэд 32.0 мянган ам.долларын ихэнх нь бол дипломат ажилтнуудын цалин байгаа юм. Цалин дээр бол бид нар хэд хэдэн ЭСЯ-уудаас өөрөөр хэлэх юм бол яг тэр Австрид байгаа олон улсын байгууллагуудыг хариуцаж ажилладаг ажилтнууд Женевээс нь татаж авчирч суулгах, Австритай харилцах асуудлыг хариуцдаг ажилтныг Будапештээс, одоо тэнд Будапештээс хариуцдаг шүү дээ, Будапештээс нь татаж авчирч тэнд нь суулгаж ажиллуулах ийм тооцоо хийж байгаа юм. 


С.Дулам: Тэр одоо хуучин ажиллаж байсан ажилтнууд нь хавсарч ажиллаад цалингийн асуудал байхгүй гэсэн үг болж байна уу. Тэр 100 ам.метрт нь тэгээд хэрэгцээ шаардлага хангаад болчихно гэж үзэж байгаа юм. 


Б.Ганболд: Эхний ээлжинд болно гэж үзэж байгаа. ирэх жилээс төсөвт суулгах юм бол нэмэлт зардал гарах юм. 


С.Төмөр-Очир: За нээхгүй удсаны шалтгаан гээд асуусан Ганболдоо. 


Б.Ганболд: За энд мэдээж гол нь санхүү, хөрөнгийн бэрхшээл байсан. Хоёрдугаарт бид нар чинь олон улсын байгууллагуудыг дагнаж ажилладаг газар бол гол нь Нью-Иорк, Женев байсан, эний дараагаар бол Венагийн үүрэг роль нэмэгдэж ирсэн, тэнд олон улсын байгууллагууд олноороо идэвхитэй үйл ажиллагаа явуулах болсон. Ер нь бидний бодлого бол ерөөсөө Европын холбооны гишүүн томоохон орнуудын нийслэлд ЭСЯ-уудаа бэхжүүлэх, тэндээсээ уламжлалт харилцаатай Дорнод Европын зарим орнуудаа хавсрах ийм бодлогод бол яваандаа шилжих юм байгаа юм. Тийм учраас бид Дорнод Европын орнууд байгаа ЭСЯ-аа шууд хаагаад юмуу, багасгаад тэдгээр томоохон төвүүдэд ЭСЯ-аа байгуулах аргыг хэрэглэсэнгүй, зүгээр тэнд эхлээд ЭСЯ-аа байгуулан бэхжүүлж байгаад яваандаа жишээлэх юм бол Австриас Унгараа эргэж хавсрах ийм байдалд орно. Мөн бусад зарим төв хотуудаас Германаас ч байдаг юмуу, бусад Дорнод Европын уламжлалт харилцаатай орнуудаа хавсрах ийм бодлого баримталж ажиллаж байгаа. 


С.Төмөр-Очир: За баярлалаа. Дараа нь Очирхүү гишүүн. 


Т.Очирхүү: Би нэг хоёр асуулт асуугаад орхиё. ЭСЯ нээж ажиллуулах санал УИХ-д орохынхоо өмнө ямар процедураар, ямар шат дамжиж орж ирж байгаа вэ, хэнтэй зөвшилцсөн, Австрийн талд асуудал тавьсан юмуу, үгүй юу нэгдүгээрт. Хоёрдугаарт нь энэ их долоогийн орнуудад Элчин сайдын эхлээд нээх нь хөгжиж байгаа орнуудын хувьд чухал зарчим байдаг юм биш үү, одоо жишээлбэл Италид ЭСЯ нээх ч байдаг юмуу. Тийм зарчим байна уу, байхгүй юу. 


С.Төмөр-Очир: За Очирхүү гишүүний асуултад Ганболд. 


Б.Гандболд: За ер нь Австритай харилцааны байдал, Австрийн талаас үзүүлэх техник, эдийн засгийн тусламжийн бодлого болон за олон талт хамтын ажиллагааны чиглэлээр ажиллах шаардлага зэргээс Австрид ЭСЯ байгуулах асуудал өөрөө гарч ирсэн. Гадаад хэргийн яам 1998 онд анх Сайдын зөвлөлийн хурлаараа хэлэлцсэн. Австрийн талтай удаа дараа Бээжинд суугаа ЭСЯ болон Будапештээс Венад очиж хэд хэдэн удаа яриа хэлэлцээ хийсэн. Элчин сайд тэнд жуух бичгээ барих үеэр ЭСЯ нээх, Австрийн техник, эдийн засгийн хамтын ажиллагааны тусламжийн жагсаалтад Монгол Улсын хамруулах зэрэг асуудлыг тодорхой ярьсан.

Ингэхэд Австрийн тал бол өөрийнхөө тусламжийн бодлого, тусламж үзүүлдэг орнуудын жагсаалтад Монгол Улсыг оруулах боломжтой гэдгээ илэрхийлсэн. ЭСЯ байгуулахад санхүүгийн дэмжлэг үзүүлье гэдгээ амалсан, энэ тоогоо бидэнд мэдэгдсэн байгаа. Ингээд ЭСЯ нээх ажил үе шаттай, дэс дараатай, айлын талтай байнгын яриа хэлэлцээгээр тохиролцсон байгаа асуудал. Засгийн газрын хурлаар оруулаад Их Хурлын Байнгын хороогоор хэлэлцүүлсэн ийм асуудал.

Бид их долоогийн орнуудад мэдээж хэрэг бодлогын талаасаа ЭСЯ, төлөөллийн газраа байгуулж ажиллах нь бол чухал ач холбогдолтой, гэхдээ бид нар яг өнөөдөр харилцааны төвшин, мөн дунд болон ойрын ирээдүйд энэ харилцаанаас гарч болох, авч болох эдийн засаг, санхүү, техникийн тусламжийн өгөөжийг бид нар тооцож, ингэж дэс дараатай ЭСЯ-аа хаана байгуулах вэ гэдэг асуудлыг боловсруулж явж байгаа л даа. Яг Италитай бол өнөөдөр яг бодит эдийн засаг, санхүүгийн хамтын ажиллагааны далайц бол цаашдаа бол гарч болох үр өгөөж нь бол Австритай харьцуулахад бол дараагийн шатанд бид нар ярьж шийдэх асуудал. 

С.Төмөр-Очир: За баярлалаа. Дараа нь Амарсайхан гишүүн асуултаа асууя. 


Р.Амарсайхан: УИХ-аар хууль, шийдвэрийг батлан гаргахдаа зайлшгүй хөрөнгө төсвийн шаардлагатай шийдвэр гаргахад бол Засгийн газар оруулж ирж байгаа төсөл дээрээ холбогдох тооцоо судалгааг хавсаргах ёстой. Байнгын хороон дээр энэ асуудлыг ярьсан, ямар хэмжээний боловсон хүчин, хичнээн боловсон хүчинтэй яаж ажиллах юм, хичнээн хэмжээний хөрөнгө хүч шаардлагатай юм, цаашдаа улсын төсвийн ачаалал дээр ямар ачаалал ирэх ёстой юм, энэ болгоны тооцоо судалгааг авчирч өгөөчээ гэсэн, өгнө гэсэн өнөөдөр хүртэл байхгүй байна. Энийг хэлж өгөөчээ нэгдүгээрт.


Хоёрдугаарт нөгөө ЭСЯ-дын байршлын асуудлаар бас тодорхой зүйлүүдийг ярьж байсан, энэ дээр бас тохиролцож ямархуу түвшинд, яаж асуудлыг Их Хуралд оруулж ирэхээр төлөвлөж ярилцав. Дараагийн асуудал Монгол иргэдээс Австри улсын иргэн болохоор Монгол Улсад хичнээн хүн хүсэлтээ ирүүлсэн юм, шийдсэн тийм зүйл байгаа юм. 


С.Төмөр-Очир: За баярлалаа. Амарсайхан гишүүний асуултад Төрийн нарийн бичгийн дарга Ганболд хариулъя. 


Б.Ганболд: Тэгэхээр түрүү би хэлсэн, энэ оноос эхлээд ажиллуулж эхлэх юм бол оны сүүлийн хагасаас бид нарын тооцоолсноор манай талаас бол 32.6 мянган ам.долларын зардал гарна, ихэнх нь цалин гэж би хэлсэн. Ер нь бүрэн хэмжээгээр ЭСЯ ажилласан нөхцөлд төсвөөс 94.0 мянган ам.доллар гарах юм байгаа юм. Тэрний мөн зарим хэсгийг бид нар мөн л нөгөө ЭСЯ, бусад ЭСЯ-дуудын орон тоог шилжүүлэх хэлбэрээр цалингийн тэгэж зохицуулна. Бусад нь бол төсвөөс гарах юм, өөрөөр хэлбэл 94.0 мянган ам.долларын нийт зардал гарна, эний 38.8 мянган ам.доллар нь цалин за энэ бол хэмнэгдэнэ, цаана нь жилдээ бол өөрөөр хэлбэл 2003 онд бүрэн хэмжээгээр ажилласан нөхцөлд төсвөөс шилжүүлсэн цалингаа хасах юм бол нийтдээ 50.0-иад мянган долларын зардал гарах юм, энийг бид дахиж тооцоолж гаргасан юм. Өөрөөр хэлбэл хаанаас ямар цалинтай албан тушаалтныг шилжүүлэхэв, эний цалин хэд болох вэ гэдгийг дахин тооцоолж гаргаад бид нар энэ тооцоог гаргасан юм. 


С.Төмөр-Очир: За Нямдорж сайд. 


Ц.Нямдорж: ЭСЯ-дуудын байршлыг өөрчлөх, заримыг нь ухаандаа татан буулгах ч юмуу гэх мэтийн асуудал Засгийн газарт орж ирээгүй, энэ асуудлаар бид яриагүй байгаа. Зүгээр Засгийн газрын хуралдаан дээр энд хэрэг байна уу, тэнд хэрэг байна уу гэсэн яриа гаргаж үзсэн, Гадаад хэргийн нөхдүүд бол хэдийгээр одоо нөхцөл байдал нь жаахан хэрэггүй мэт харагдаж байгаа боловч ер нь цаашдын даяарчлагдаж байгаа нийгэм, орчлонд өөрийнхөө нэгэнт бий болгосон байр суурийг алдаж хэрэггүй гэсэн юм ярьдаг юм билээ. Одоохондоо бол тийм санал Засгийн газар дээр ч ирэхгүй байх, Засгийн газар ч наашаа оруулж ирэхгүй байх гэсэн бодолтой байгаа. 


Австри, Германд хэд хэдэн хүн гарчихсан шүү, Германд нилээн гарч байна, тэнд сургууль төгсөөд ажилд орчихсон, тэгээд тэндэхийн хүнтэй гэр бүл болчихсон хүмүүс ноднин ч гарсан, энэ жил ч гарч байгаа. Саяхан бас Ерөнхийлөгч шийдвэр гаргаад Австрид нэг 5-6 хүн шиг санагдаж байна, тэдний харъяат болсон шүү. Ерөнхий манай ажиглагдаж байгаа урсгал бол Германы харъяат болох урсгал байна, Австрийнх байна, өөр нэг их олонгүй, Чехэд ганц нэг хүн гарах тохиолдол байна, бас дээр үед Чехэд ажиллаж байгаад тэндээ Чех нөхөртэй болсон ч юмуу, ийм шалтгаанаар үр хүүхэдтэй болоод тэндэхийн харъяат болж байгаа тохиолдлууд гарч байна. Жилд ер нь нэг 10-20 хүн өөр улсын харъяат болчихоод байгаа шүү. 


Зардлын хувьд бол манай нөхдүүд нарийн тооцоог нь цаашдаа гаргах юм байгаа биз дээ, Австрид ЭСЯ нээсэн тохиолдолд энэ Ганболд даргын хэлж байгаа хэмжээний магадгүй тэрнээс жаахан бага зэргийн ахиухан ачаалал гарахыг үгүйсгэхгүй. Ер нь бол илтгэлд ч дурьдсан энэ бол дэлхийн одоо энэ олон улсын байгууллагуудын 3 дахь том төвлөрлийн хот учраас энд Монголын эрх ашиг хөндөгдөж, энд Монголын төлөөлөл байх ёстой гэж л Засгийн газар дээр ярьсан юм даа. Баярлалаа. 


С.Төмөр-Очир: За баярлалаа. Дараа нь Нямдаваа гишүүн. 


Г.Нямдаваа: Тэгэхээр сая зарим нэгэн улс орнуудад бас шинээр ЭСЯ нээхэд хөрөнгө мөнгөний хүрэлцээ байхгүйгээс болоод хойшлогддог талаар ярьж байна л даа. Энэтэй холбогдуулаад зарим нэг улс оронд одоогийн харилцаж байгаа харилцааны байдал, цаашдын хэтийн төлөв байдлаасаа хамаараад ер нь зоригтойгоор багасгах, орон тоог нь цомхотгох, шаардлагатай гэж үзвэл ЭСЯ-аа эргүүлж татах ийм чиглэлээр бодлого зоригтойхон шиг явуулах ийм шаардлага байдаггүй юмуу. Сая ярихад бол нэгэнт л байр суурь олоод нэг ЭСЯ хуучин нээчихсэн бол тэр чигээрээ хадгалаад байх гэсэн ийм одоо санаа цухалзаж байна л даа. Тэгэхээр өнөөдөр бол манай улс орны эдийн засгийн чадавхи ийм байгаа нөхцөлд энэ бодлогоо Гадаад явдлын яам маань ер нь барьж байна уу, үгүй юу, энийг дахин нэг тодруулмаар байна. 


С.Төмөр-Очир: За Г.Нямдаваа гишүүний асуултад Нямдорж сайд хариулчихсан. За би өгье. 


Ц.Нямдорж: Би Нямдаваа гишүүний асуусан асуулт шиг асуултыг Гадаад хэргийн нөхдөөс асуугаад миний хариулдаг хариулт авсан, өөрөөр хэлбэл ойрын үед одоо нэгэнт бий болчихсон байршлыг өөрчлөхгүй, ямар нэгэн ЭСЯ-ыг татан буулгах асуудал яригдахгүй гэсэн хариуг авсан. 


С.Төмөр-Очир: За баярлалаа. Дараа нь Эрдэнэбилэгт гишүүн асуулт асууя гэсэн, Эрдэнэбилэгт гишүүн. 


Б.Эрдэнэбилэгт: За баярлалаа. Тэгэхээр ер нь ЭСЯ-дыг бусад улсаас хамаардаг энэ юмыг бол нилээн оновчтой тогтоомоор юм шиг байгаа юм. Сингапурын асуудлыг гэхэд Вьетнамаас хариуцаж байгаа байхгүй юу, гэтэл хажууд нь Тайланд гээд улс ЭСЯ байж байдаг, тэгээд цаана Вьетнамаас хүрч ирж Сингапурыг хариуцаж байх жишээтэй. Германаас яагаад бид Венаг хариуцаж болоогүй юм Австрийг, Унгараас очиж хариуцаж байх жишээтэй. Ингээд бидний энэ бодлого маань ер нь хэр цэгцтэй байдаг юм бол энэ дээр сэтгэл их зовдог л доо. За эндээс үүдээд би ийм юм асуух гээд байгаа юм. 


Ер нь ЭСЯ-ны одоо энэ өнөөдрийн бодлого зүгээр бидэнд тусламж, дэмжлэг үзүүлнэ гэдгээр ЭСЯ байгуулахад хөнгөлөлттэй, бид харж үздэг гэсэн үүднээс үндсэндээ одоо энэ Австрит ЭСЯ нээх юм чинь энэ тайлбараас чинь ойлгогдоод байна. Тэгэхээр үнэхээр одоо манай эдийн засагт нөлөөлөх энэ тооцоо юмнууд нь бол тодорхой харагдаж чадахгүй байна. Энийг одоо Байнгын хороон дээр хэр ярьсан юм бол. Тэгэхээр би юу гэж хэлэх гээд байна гэхээр зэрэг Германаас хариуцаад манайх ЭСЯ-аа явуулж болдоггүй юмуу, Унгар нь гологдоод жижигдээд байдаг юм бол Германаас хариуцаж яагаад явуулж болдоггүй юм бэ гэсэн ийм асуултыг би тавих гээд байгаа юм нэгдүгээрт. 


Хоёрдугаарт түрүү тодорхой хэлсэнгүй л дээ, одоо Австрид Монголын хичнээн иргэн сурч, ажиллаж, амьдарч байгаа юм. Австриас манайд амьдарч байгаа хүн байна уу, хоёр орны иргэдийн хоорондын харилцаа, ялангуяа Консулын түвшинд ямар байна вэ энэ талаар одоо Гадаад хэргийн яам хэлж өгөөч гэж. Баярлалаа. 


С.Төмөр-Очир: За баярлалаа. Эрдэнэбилэгт гишүүний асуултад Ганболд хариулъя. 


Б.Ганболд: Аль улсыг хаанаас хамаарах вэ гэдэг асуудлыг бол бодлогын түвшинд бол нэгэнт сайтар судлагдаж шийдэгдсэн байгаа гэж бид нар үзэж байгаа л даа. Жишээлэх юм бол Австрийг Германаас, ер нь аль орныг хаанаас хавсрах вэ гэдэг нэгдүгээрт мэдээж хэрэг газар нутгийн ойр, хэлний ойр байдлыг харгалзах байх, тэгэхдээ бол тухай орнуудын өөрийнх нь бас сонирхолыг харгалздаг. Жишээлэх юм бол Австри бол өөрийг нь Германаас хавсрахад бол дургүй, түүхээсээ тэр хоёрын хооронд асуудалтай байсан, жишээлбэл Украин өөрийгөө Москвагаас хамааруулах дургүй, Варшаваас хавсруулж, Варшав руу харж ажиллах дуртай. Унгарын хувьд гэх юм бол Унгар, Австри бол бодлогоо нэгдмэл байдлаар явуулдаг, харилцааны урсгал бол Унгар, Австри бол нэг байдаг. Тийм учраас бид нар Унгараас хавсруулж ирсэн л дээ. 


Унгар бол Европын холоонд ороогүй байгаа, жижиг орноос хавсруулдаг, шууд өөрийнхөө нийслэлд ЭСЯ-аа тухайн улс байгуулж ажиллаасай, тэрэнд нь бас зориуд тусламж үзүүлье гэсэн Австрийн өөрийнх нь бодлого байдаг л даа, тэр нь бол бидэнд бас ашигтай байгаа юм. 


Австрид манай 100-гаад иргэн байдаг, ихэнх нь бол хувийн журмаар суралцдаг оюутнууд. 


С.Төмөр-Очир: За Одончимэд гишүүн. 


Л.Одончимэд: Баярлалаа, Төмөр-Очир даргаа. Тэгэхээр энэ гадаадад ЭСЯ-дуудаар яваад очихоор л байшин барилга нурах гэж байгаа, Нью-Иоркт очно нурж байна, Женевт очно нурж байна, засвар хийх мөнгө өгдөггүй, цалин ирдэггүй, ерөөсөө, та очвол нэг цалин наашаа явуулах талаас Гадаад яам руу яриарай. Гэтэл зарим яамдын товарищууд болохоор мөнгө төгрөгөө идсэн гээд сонингоор гараад байгаа, алдсан, идсэн, хулгайд ухуулсан гээд. За зарим нь дипломат паспортаа ашиглаад бизнес хийгээд байдаг, энийг бид одоо харж байна. Тэгээд бид одоо яамдыг нэмээд байдаг, ноднин Тайландад бид нар асуудлыг шийдэж өгсөн. Одоо Тайландад өнөөдөр юу ч шийдэгдээгүй, энэ асуудлаа шийдээгүй байгаа. Тэгээд одоо ингээд шинээр ийм газрууд нэмээд байх шаардлага байдаг юмуу гэж нэг ийм асуулт байна. 


Хоёрдугаарт 1990 он хүртэл Австри бол манай гол түнш байсан гэж энэ танилцуулга дээр бичсэн байгаа, би ер нь Австрийн ганц хоёр асаагуур л харж байсан Монголд өөр юм ер нь хараагүй, юугаараа, хаагуураа тийм гол түнш болоод байсныг би мэдээгүй, тийм учраас гол түнш байсан юмаа хэлж өгөхгүй юу. 


Гуравдугаарт сая Эрдэнэбилэгт гишүүн асуулаа, ер нь бол Австри, Монголын хооронд өөдтэй төрийн бус байгууллага ч байхгүй байна. 100-гаад байтугай, 1000-аа, 2000-3000 –аараа монголчууд очсон газрууд байна, тэндээ юу ч байхгүй монголчууддаа үйлчлэхгүй байгаа шүү дээ бид нар, Ийм байхад бид нар шинээр ингэж ЭСЯ нэмээд байх үнэхээр шаардлага байгаа юмуу, энэ танилцуулга болоод бид нарын хальт мулт ойлголтоос үзэхэд бол энэ Австрид одоо ЭСЯ нэмээд байх шаардлага үндсэндээ байхгүй гэж би ингэж ойлгож байна, энийг хариулж өгөхгүй юу. 


Хамгийн сүүлд нь энэ Австритай холбоогүй нэг асуудал байна, Эрээнд ноднин Консулын барилга барина гэж их хэмжээний мөнгө батлуулж өгсөн, өвөл бид нар очсон, хавар очсон, дөнгөж газраа аваад байна гэж хэлж байсан, 280.0 мянган доллар төлөх ёстой гээд, тэрийгээ визийн хураамж юмаараа төлчихөөд байна Даваадаш дарга танилцуулж байсан. Одоо энэ байшин эхэлсэн үү, ямар шатандаа явж байгаа вэ, одоо төсвийн тодотгол ярих гэж байна, ирэх оны, өнгөрсөн оны юмтай бид тооцоо хийх гэж байна. Энд бас нэг хариулж өгөхгүй юу. 


С.Төмөр-Очир: За баярлалаа. За Одончимэд гишүүний асуултад. 


Б.Ганболд: Гадаадад суугаа манай ЭСЯ-дуудын барилга байшингийн байдал үнэхээр хүнд байдалд орсон. За энэ жилийн хувьд бол Их Хурлаас 300-гаад сая төгрөгийг засварт зориулж баталж өгснийг бид нар 4 газар хуваарилж өгсөн. Лондон, Женев, Энэтхэгт, энэ засварууд бол үндсэндээ дуусч байгаа. Бангкокзийн хувьд асуудал байхгүй, Бангкокийн хувьд бол ЭСЯ-ны байшинг бид нар түрээсийн гэрээг нь хийгээд, төлбөрийг цагт хийгээд явж байгаа, хөрөнгө оруулалтынх нь асуудлаар анх удаагаа нэг ЭСЯ-нд нэг жил хоёр шинэ машин худалдаж авч өгсөн, Бангкокт асуудал байх ёсгүй. 


Зарим ЭСЯ-дуудын засварын хөрөнгийн зарцуулалтад гарсан зөрчил дутагдалд бол ТХШХ, үүний өмнө манай яам ч гэсэн өөрөө шалгалт хийсэн, тодорхой дүгнэлт гаргаад, за энэ шалгалт дүгнэлтийн мөрөөр тодорхой арга хэмжээ авч байгаа. Энд бол санхүүгийн талаасаа ч тэр, хүмүүсийн хариуцлагын талаасаа ч бид нар тодорхой арга хэмжээ авч байгаа. Энд гол нөлөөлсөн шалтгаан гэх юм бол ер нь гадаадад үл хөдлөх өмч, бараа үйлчилгээ худалдаж авах, засвар үйлчилгээ хийхэд тендер зарлах энэ хууль маань гадаадад яг хэрэгжих дээрээ бол бас бэрхшээлтэй талууд байгаа юм. Тендерийн хороо гадаадад яаж ажиллах вэ, ямар бүрэлдэхүүнтэй ажиллах юм бэ, Монголоос байнга хүн очоод тэнд хуралдаад ажиллаад байх ёстой юмуу, тухайн орны хууль ямар байгаа билээ гэдэг энэ бол бас шалтгаалах нөхцөл болсон. Мэдээж хэрэг энэ дээр хяналт тавьж ажиллаж байгаа манай яам, бусад холбогдох байгууллагуудын хяналт, чиглэмж удирдах үүрэг дутагдсантай холбоотой, мэдээж хэрэг газар дээр нь гардаж хариуцаж ажиллаж байгаа хүмүүсийн ажлын хариуцлагатай ч гэсэн шууд холбоотой. Энэ дээр бид нар арга хэмжээ авч байгаа, энэ тухай зориуд бид нар илтгэх болно. 


Эрээний барилгын хувьд гэвэл бид нар 360.0 сая төгрөг батлуулсан, гэхдээ эндээс бол 100.0 сая төгрөгийг энэ жил өгье, бусдыг нь барилгын явц, гүйцэтгэлээр нь олгоно гэсэн Сангийн яамны чиглэл авсан. Барилгын ажил бол одоо эхлээгүй байна, барилгын ажлын эхлэхийн өмнө Хятадын талтай бид нар тэр газрыг түрээсээр, 70 жилээр түрээслэх юм байгаа юм, газрын түрээсийн гэрээг Хятадын Засгийн газартай манай тал байгуулах ёстой, Хятадын тал энэ гэрээг байгуулахад хэд хэдэн зүйл дээр одоо бидний хүлээж авч чадмааргүй тийм заалтуудыг оруулах гээд байгаа, энэ дээр бид нар тохирч чадахгүй байгаа. Энэ дээр жишээлэх юм бол форсмажор юмуу нөхцөлд тэр Эрээн хотын хот төлөвлөлтийн байдалд өөрчлөлт орсон үед тэр газрыг бол хурааж авна, ингээд та нарт өөр газар өгнө барилга барих боломж олгоно, энэ асуудлыг бол найрсагаар хэлэлцэж ийм боломжийг олгоно гэсэн үг байгаа. Энэ нь бол эргээд бид нарт тэр хэмжээний барилга байгууламж барих хөрөнгийг айлын тал гаргаж өгөх үү, үгүй юу гэсэн энэ байдлууд ихээхэн тодорхой нөхцөлийг бид нарт тавьж байгаа. Энэ дээр бид нар тохиролцох ажлуудыг одоо хүртэл шургуу Бээжингээр хийж байгаа, өөр хэд хэдэн заалт байгаа. Өөрөөр хэлэх юм бол Эрээн хотын захиргаа ч гэсэн манай Консулын газрын үйл ажиллагаанаас хураамж авна ч гэх юмуу, энэ бол Венийн конвенциор бид нар орон нутагт бол Дипломат төлөөлөгчийн газар бол аливаа нэгэн хураамж төлбөр төлөх ёсгүй гэх мэтчилэнгээр тохирохгүй байгаа юм, газрын түрээсийн гэрээн дээрээ тохирохгүй байгаа. Тэгэхдээ бид нар 7 сарын орчим бол Хятадын Гадаад яамны газрын дарга энд айлчлах юм албан ёсоор, энэ үеэр ч гэсэн тавьж байгаад бид нар энэ заалтууд дээр нааштай тохирох юм бол энэ жилдээ яахав байгаа бүх мөнгөндөө багтаагаад сууриа тавиад эхлэе гэж бодож байгаа. Бас энэ дээр тендер зарлах зэрэг гадаадад барилгын үйл ажиллагаа эхлүүлэх, анх удаагаа эхлүүлэх гэж байгаа энэ дээр бас шийдэгдэх ёстой асуудлууд их байгаа. 


С.Төмөр-Очир: За баярлалаа. Асуулт асуухаар нэрээ ирүүлсэн гишүүд дууслаа. Асуулт хариултаа таслая. За одоо тогтоолын төслийн талаар Аюулгүй байдал, гадаад бодлогын байнгын хорооны дүгнэлтийг сонсоё. Дүгнэлтийг УИХ-ын гишүн Н.Ганбямба танилцуулна. Н.Ганбямба гишүүнийг индэрт урьж байна. 


Н.Ганбямба: УИХ-ын дарга, эрхэм гишүүд ээ. Монгол Улсын Засгийн газраас 2002 оны 6 дугаар сарын 18-ны өдөр өргөн мэдүүлсэн Австри Улсын Вена хотноо Монгол Улсын ЭСЯ нээн ажиллуулах тухай УИХ-ын тогтоолын төслийг Аюулгүй байдал, гадаад бодлогын байнгын хороо 2002 оны 6 дугаар сарын 26-ны өдрийн хуралдаанаараа хэлэлцээд дараахь дүгнэлтийг УИХ-ын нэгдсэн хуралдаанд оруулж байна. 


Дэлхийн өндөр хөгжилтэй орны нэг Австри Улс нь манай улстай дипломат харилцаа тогтоосон өрнөдийн хоёр дахь орон бөгөөд 1963 онд Худалдааны төлбөрийн тухай Засгийн газар хоорондын анхны гэрээг байгуулж худалдаа хийж эхэлсэн ба 1990 он хүртэл манай гадаад худалдааны гол түншүүдийн нэг байсан юм. 


Манай улсын эдийн засгийн байдал, боломж нөхцөлөөс шалтгаалан хоёр талын худалдааны харилцаа 1990-ээд оноос эрс буурсан боловч дахин сэргэх хандлага бий болж Австрийн тал манай улстай цаашид харилцаа, хамтын ажиллагаагаа хөгжүүлэх бодит сонирхол байгаа болно. 


Манай улс ЭСЯ-аа нээн ажиллуулснаар хоёр талын улс төрийн харилцааг идэвхижүүлж, эдийн засаг, худалдаа, соёлын хамтын ажиллагааг хөгжүүлэх, Австри Улсын Засгийн газрын хөгжлийн албан ёсны тусламжид хамрагдан эдийн засгийн өсөлтийг хангахуйц зээл, тусламжийн шинэ эх үүсвэр бий болгох, хөрөнгө оруулалтыг нэмэгдүүлэх ач холбогдолтой юм. 


ЭСЯ нээн ажиллуулах тухай УИХ-ын тогтоолын төслийг хэлэлцээд Байнгын хорооны хуралдаанд оролцсон гишүүд 100 хувийн саналаар дэмжиж нэгдсэн хуралдаанаар хэлэлцүүлэн анхны хэлэлцүүлгээр батлуулах нь зүйтэй гэж үзлээ. 


УИХ-ын эрхэм гишүүд ээ. ЭСЯ нээн ажиллуулах тухай УИХ-ын тогтоолын төслийг хэлэлцэж, анхны хэлэлцүүлгээр нь батлуулахаар тус Байнгын хорооноос гаргасан дүгнэлтийг хэлэлцэн шийдвэрлэж өгөхийг хүсье. Баярлалаа. 


С.Төмөр-Очир: За Ганбямба гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн Одончимэд, Бадам, Амарсайхан гурваар тасаллаа. За Одончимэд гишүүн. 


Л.Одончимэд: Би түрүүнийхээ асуултыг энэ Ганбямба гишүүний уншсан зүйлээс асуусан юм л даа гол түншүүдийн нэг нь байсан гэдэг үгэндээ бий сайн хариулт авч чадаагүй. Гол түншүүд гэж юугаар тодорхойлогддог юм Австритай ямар тийм мундаг харилцаатай байсан гэдгийг л би сонирхоод байгаа юм. Тэгэхээр одоо Австри маань бол бид мэдэж байгаа шүү дээ, зүгээр орныг тийм жижиг том гэж дугаарлах чадал надад алга, сонирхол ч алга, зүгээр ер нь бол ийм гол түнш байсан гэдгийг, байгаагүй гэдгийг хэн ч мэдэж байгаа, гэхдээ одоо үнэхээр баримтаар худалдаа ийм ийм юмаар, ийм юмаар байсан гэж нотлоод хэлээд өгөөч гэж би гуйж байгаа юм. Гол түнш гэвэл Орос ч баймаар санагдах юм. 


Б.Одонжил: Одончимэд гишүүний асуултад, энэ танилцуулга дээр бид нар барууны орны дотроос гэж тийм тодотгол хийсэн юм л даа. Тэгэхээр зэрэг үнэхээр Австри бол манай улсад нэг 2-3 чиглэлээр үнэхээр манайтай эдийн засгийн сайн харилцаатай байсан, ноосны үйлдвэрийн будгийг байнга нийлүүлдэг байсан, хивсний үйлдвэрүүдийн хивсний арын утсыг байнга Австриас нийлүүлдэг байсан. Энэ одоо тоон үзүүлэлтээрээ бол үнэхээр барууны өндөр хөгжилтэй орнуудаас манай улстай эдийн засгийн харилцаагаар харилцаж байсан, 1990 он хүртэл, байнга импортлож явж байсан тэр одоо түүхий эд, утас юмнуудаараа бол энэ үзүүлэлт нь өндөр байсан юм л даа. Тэгээд энэ чиглэлээр нь хэлсэн ийм утгатай юм. 


За дээр нь түрүү Одончимэд гишүүний нэг асуусан асуултад бас давхар хариулчихъя ач холбогдлын талаар. Тэгэхээр Эрдэнэбилэгт гишүүн ч бас давхар асууж байсан. Хоёр талын харилцааны ач холбогдлоос гадна бид нар үнэхээр олон талт харилцааны асуудал дээр бол онцгой анхаарал тавих цаг болчихоод байгаа юм л даа. Тухайлбал манай улсын Засгийн газар Мансууруулах бодисын эсрэг, Цөмийн туршилтын хориглох эсрэг, Цөмийн зэвсэггүй бүс гэх мэт олон талт арга хэмжээний, олон талт асуудлууд дээр бол олон асуудал санаачлаад батлуулаад ингээд явчихсан байгаа. Одоо бол Женевээс энэ асуудлыг хариуцдаг хүн ирж эндэхийн хурал зөвлөлгөөнд оролцдог, хоёр талт хамтын ажиллагааны асуудлаар болохоор Будапештээс хүн нь ирээд ярилцдаг ийм одоо зардал мөнгөний хувьд ч тэр, цаг завны хувьд ч тэр ийм байдал гарчихаад байгаа юм л даа. Тэгэхээр олон талт хамтын ажиллагаанд бид нар идэвхитэй оролцсноор зөвхөн Австрийн Засгийн газраас үзүүлэх зээл, тусламж, хөгжлийн хамтын ажиллагааны зээл тусламж төдийгүй, олон талт хамтын ажиллагааны чиглэлээр өөрсдөө идэвхитэй үйл ажиллагаа явуулаад тэнд оролцоод байвал бидэнд бас тусламж олгох бололцоо бол өргөн нээгдэж байгаа юм гэдгийг ойлгоно байхаа гэж бодож байна. Баярлалаа. 


С.Төмөр-Очир: За Бадам гишүүн. 


Ш.Бадам: За баярлалаа. Байнгын хорооны дүгнэлтээс асууж байгаа учраас Байнгын хорооны дарга хариулах юмуу, Байнгын хорооноос хариулмаар байна л даа. Байнгын хороонд энэ Австрийн ЭСЯ байгуулах талаар судалгаа тооцоо өгөөчээ гэсэн яам өгөөгүй юм байна, ямар тооцоо судалгаан дээр үндэслэж энд байгуулах шаардлагатай, гарцаагүй шаардлагатай юм байна гэж үзэж байгаа юм бэ. Хоёрдугаарт энэ дүгнэлтэд бас байна 1990 оноос хойш худалдааны харилцаа эрс буурсан боловч одоо дахин сэргэх хандлагатай байна гэж байна л даа. Одоо ямар худалдаа хийгээд энэ сэргэж, энэ мэдэгдэхүйц одоо ЭСЯ байгуулах хүртлээ ингээд өсөөд ирэв ээ. Саяын тэр хариултаас ганц хивсний үйлдвэр маань хивсний утас авдаг байж магадгүй юм байна. Тэгээд тэр худалдааны харилцаа эрс сэргэх хандлагатай болж байгаагийн баримт юу байна вэ. Ер нь бол ач холбогдол нь сайн харагдахгүй л байна л даа Австри Герман гээд л явдаг, Германаас Женевээс ингээд бүх харилцааг зохицуулаад яваад ирсэн байна. Одоо энэ эдийн засгийн хүндрэлтэй үед энэ одоо ЭСЯ-дууд их хэл амтай үед тэнд зайлшгүй одоо ЭСЯ байгуулах шаардлагатай юм байна гэсэн харагдаж өгөхгүй байгаа учраас Байнгын хорооны дарга энийгээ нэг нотолж өгөхгүй юу. 


С.Төмөр-Очир: За Лүндээжанцан дарга. 


Д.Лүндээжанцан: За Бадам гишүүнд баярлалаа. Тэгэхээр энд бол манай экспортын гол түнш юу харилцааны Англи л Монголтой дипломат харилцаа тогтоосон байхгүй юу хүйтэн дайны үед, дараа нь Австри тогтоосон, төвийг сахисан улс байсан, Вена хотод бол олон улсын хурал зөвлөлгөөн байнга болдог байсан, одоо 1970-1980-аад оныхон бол австри костюм, австри гутал өмсөөгүй одоо сэхээтнүүд ховорхон байх, Их дэлгүүрийн тусгай үнэтийн дэлгүүрт ганцхан австрийн бараа л байсан шүү дээ үндсэндээ. Тэгэхдээ шулж байсныг бол төр байсан байх л даа тэр. Тэгэхээр бол энэ энэ тэрийг бид хаа хаанаа ойлгох хэрэгтэй. 


Өнөөдөр манай жижиг улсын зовлон их юм л даа. Өнөөдөр Бангконг, Тайландаас бид үр дүн шаардах ёстой, тэрийг бол одоо, түрүү асуусан шүү дээ, манай Гадаад яамны нөхдүүд тэнд проблем байхгүй гээд яриад байх юм; Одончимэд гишүүн бол юу асуусан гэхээр Тайландад ЭСЯ нээгдээд гол нь юу хийж бүтээв гэдэг юм л асуугаад байсан, тэрийг л одоо хариулахгүй юм. 


Тэгэхээр Венад одоо ЭСЯ нээхээр одоо бид дараагаар нь энэ жил бол Элчин сайдаа тавьж чадахгүй л дээ түр хамаарагч, тэгээд орон тоондоо зохицуулаад нэг юм эхлэх нь байна. Тэгэхээр өнөөдөр Ази, Номхон далайн бүс нутагт одоо үнэндээ Австрали, Шинэ Зеландад болж өгвөл тэр хавьд нэг юм хэрэгтэй байна, Африк, Эмират, Арабын Эмират хавьд одоо бас нэг юм хэрэгтэй л байгаа юм. Тэгэхээр бол яахав бид шат дараатай, олон улсын харилцаанд идэвхитэй байр суурь эзлэх үүднээс энэ Австри улсад ЭСЯ нээх эхлэлийг тавиад түр хамаарагчийн хүрээнд энэ асуудлыг тавихаас өөр, тавих нь зүйтэй юмаа гээд манай улсын Засгийн газрын мөрийн хөтөлбөр, цаашдын гадаад бодлогынхоо үзэл баримтлалын хүрээнд энэ идэвхитэй үйл ажиллагаа явуулахад энэ асуудал зайлшгүй гэж орж ирсэн учраас Байнгын хороо дэмжсэн юм. 


За статистикийн мэдээгээр бол үнэхээр буурч иржээ, гэхдээ Монгол Унгарын худалдааны эргэлт сүүлийн 5 жилд, Унгартай харьцуулахад гэж байна, 1.7-2.2 сая ам.долларт эргэлдэж байгаа юм. Тэгвэл Австрийнх бол бас энэ багцаанд бол цаашдаа Австрийн хувьд бол манай улсууд нилээн хэдэн зүйлээр үйл ажиллагаа явуулж, хамтарсан үйл ажиллагаа явуулах ийм боломжтой судалгаа ингээд гараад иржээ. За энийг бол би уншиж өгөх юу байхав одоо ингээд гишүүддээ давалгаа болгоод тараачихъя. 


За хоёрдугаарт бид одоо Австриас юу хоёрдугаарт нь горьдож байгаа гэвэл ерөөсөө л прагматик үйл ажиллагаа, жилд 160 мянган доллар орно эний зардал, ийм судалгаа гарсан, бид нар судалсан. Үүний нэг 100 м.кв-ын түрээсийн үнийг Австрийн тал эхний нэг хэдэн жилдээ төлнө, за хоёр жилийн хугацаатай явуулаад тэгээд цаашаа сунгадаг гэж байгаа юм. Болж өгвөл нэг юмуу, хоёр сунгах хэрэгтэй. За тэгээд нэг 30.0 мянган доллар хавьцаа тавилга өгнө гэж байгаа юм, үнэ төлбөргүй тавилга, за ийм л юм орж ирнэ. За ингээд нэг  түрээсийн мөнгийг хасаад тооцоход тэгээд нэг одоогийнхоо байгаа орон тоонд багтаагаад шинэ орон тоо нэмэхгүй гээд үзэхэд жилд нэг 100-гаад мянган долларын асуудал гарч ирнэ. Тэгээд хөгжлийн албан ёсны тусламжид хамрагдаад эднийх бол 20 гаруй улсад тусламж өгдөг гэж байгаа юм, тусламжийнх нь доод хэмжээ бол 5 сая доллар орчим, тэгвэл эднийхээс нэг багцаадаад бид нэг прагматик үйл ажиллагаагаараа 4-5 жил дараалаад нэг хэдэн сая долларын тусламж авчихвал 10 жил Элчин байгийнхаа мөнгийг нэг удаагийнхаа тусламжийн талын талаар олчих юм, ерөөсөө л прагматик юм бодох хэрэгтэй, өөр арга байхгүй. Ийм учраас л Австрит ЭСЯ байгуулахыг дэмжье гээд. 


Бид хоёрдугаарт бол гадаадад байгаа ЭСЯ-ыг болж өгвөл нэмэгдүүлэх, Улаанбаатарт байгаа дипломат корпусын тоог бас жоохон хэмжээнд нь барьж ахиулах ийм бодлого явуулах ёстой. Харамсалтай нь жижиг орны зовлон Ардчилсан Солонгост байх ёстой юу байх ёстой л байна, Кубад байх ёстой юу, олон жилийн уламжлалт харилцаатай байх л ёстой байж, Лоаст байх ёстой юу, байх ёстой, өөрийнх нь элчин байж байна. Энэ мэтчилэнгээр зовлон бол бидэнд их байна. Тэгээд одоо ямар ч байсан өлөн дарчиг ийм л байдалтайгаар Дипломат төлөөлөгчийн газрыг барьж яваа юм. 

Хариуцлага, сахилга шаардах асуудлыг нь Байнгын хороон дээр ч тодорхой ярьсан, энэ асуудлаар Засгийн газрын гишүүн Нямдорж сайд илтгэл оруулсан сайд байж байна, энэ гадаад харилцаанд байгаа хууль зөрчсөн, гэмт хэргийн шинжтэй, хариуцлага тооцох ёстой асуудлууд дээр манай Засгийн газар энэ асуудал дээр цаг алдалгүй асуудлыг шийдэх ёстой. Мөн Ерөнхийлөгчийн Тамгын газар, Ерөнхийлөгч ч тэр дуудах ёстой элчин сайдын эргүүлэн татах энэ тэр асуудлыг цаг алдалгүй шийдэх ёстой гэж бид бол үүрэг даалгавар өгөөд, ингээд Ерөнхийлөгчийн Тамгын газар, Засгийн газарт хандаж асуудал тавиад байгаа юм.

С.Төмөр-Очир: За баярлалаа. Дараа нь Амарсайхан гишүүн. 


Р.Амарсайхан: Баярлалаа. Нэг асуудал байна, энэ Австрийн Вена хотод ЭСЯ байгуулахтай холбогдсон асуудлыг Аюулгүй байдал, гадаад бодлогын байнгын хороон дээр хэлэлцэж байхад нэг асуудал яригдсан юм. Зөвхөн энэ ЭСЯ-ыг байгуулах тал дээр нь дэмжье, тэгэхдээ Монгол Улсын Их Хурлаар нэг асуудлыг бас авч үзэх нь зүйтэй гэж үзсэн, тэр нь юу гэхээр нийт ЭСЯ-дуудын байршил, харъяалал, зохион байгуулалт, орон тооны асуудлыг, мөн цаашдын үйл ажиллагааны чиглэлийг тогтоох зорилгоор нарийн судалгаа тооцоог гаргаж, энэ чиглэлээ гаргаад Монгол Улсын Их Хуралд намар танилцуулах нь зүйтэй гэсэн ийм байр суурьтай Байнгын хороо хандсан. 

Энэ асуудлыг Байнгын хорооны дүгнэлтэд бас оруулж Их Хуралд оруулах нь зүйтэй гэсэн ийм саналуудыг гишүүд гаргаж дэмжигдсэн, энэ яагаад Байнгын хорооны дүгнэлтэд орсонгүй вэ, энэ талаар ямархуу байр суурьтай байна. Сая Нямдорж сайдын хэлж байгааг сонсоход бол Засгийн газар энэ дээр ямар нэгэн өөрчлөлт хийх, асуудал ярих ийм байр суурьгүй байгаагаа хэлж байна, ажлын хэсгийн нөхдүүд, Гадаад хэргийн яамны нөхдүүд бол Аюулгүй байдал, гадаад бодлогын байнгын хороон дээр асуудлыг асууж ярихад энэ асуудлыг бид нар судалж танилцуулахаар бэлтгэж байгаа гэж хэлсэн, тодорхой шийдвэр гаргах чигтэй байгаа гэж хэлж байсан. Ингээд хоорондоо зөрчилдөөд байдаг. 


Нөгөө талаар энэ тооцоо судалгаа заавал хууль ёсоор орж ирэх ёстой шүү дээ, тодорхой хөрөнгө санхүүгийн эх үүсвэр шаардлагатай тийм шийдвэрийг Монгол Улсын Их Хурлаар шийдэх тохиолдолд холбогдох тооцоо судалгааг заавал оруулж ирэх ёстой. Энэ асуудлыг Аюулгүй байдал, гадаад бодлогын байнгын хороон дээр ярьсан, нэг бүдэг бадаг хэдэн тоо л яриад байдаг, өнөөдөр хүртэл оруулж ирнэ гэсэн өгсөнгүй. За баярлалаа, энэнд хариулж өгөөч.


С.Төмөр-Очир: За Лүндээжанцан дарга хариулах уу. 


Д.Лүндээжанцан: Энэ Байнгын хороон дээр яригдаад намар одоо ер нь энэ асуудлаар Засгийн газар өөрсдөө ажиллаад, тэгээд ер нь энэ Дипломат төлөөлөгчдийн газрын байршил, боловсон хүчин, энэ санхүүжилтийн хэмжээ хязгаар, хөрөнгө оруулалтын байдлаар иж бүрэн дүгнэлт хийгээд намрын чуулганд оруулъя гэсэн юм. Тэрийг бол одоо Байнгын хорооны яг энэ асуудалтай холбогдуулаад бол манай протоколд тэмдэглээд амлалт өгсөн, дүгнэлтэд бол оруулаагүй. За ер нь бол Засгийн газар одоо яагаад яахав бүгдээрээ мэдэж байгаа, чуулган завсарлахаас өмнө бол агентлагуудын асуудал, нөгөө юуны асуудлыг арай амжихгүй байх л даа, бодвол тэр яригдаж байгаа. Үүнтэй хамт бас одоо энэ манай том комиссын хүрээнд гадаад дахь байрлалын асуудал, юуны асуудал гээд бас нэг дэд хэсэг болоод явж байгаа байхгүй юу. Тэр асуудал бол намрын чуулганаар бол яригдах юмаа. 


С.Төмөр-Очир: За баярлалаа. Бид нар бас ингээд байна л даа, энэ чинь нөгөө Венагийн ЭСЯ нээх тухай асуудал болохоор тэнд бүр бусад юмны тухай дүгнэлт орж болохгүй, та нар нөгөө Их Хурал дээрээ юм асуух гэж байгаад дүгнэлтээ хэлдэг, тэрэнтэйгээ адилхан бодоод байна, тэгэж болохгүй, энэ хэлэлцэж байгаа асуудалтайгаа холбоотой дүгнэлт оруулахгүй бол дэвэн дэлхийн юм хамаад явчихаж болохгүй, тийм учраас протоколдоо тэмдэглэгдсэн, энэ намар хэлэлцэгдэх юм байна, энэ бол дүгнэлт дээрээ уншиж болохгүй юм байна. Бид нар чинь нөгөө дэг зөрчдөг юм маань одоо бүх юман дээр хэрэгжүүлэх гээд л Венагийн дүгнэлт дээр одоо Африкийн ч юмуу, хаана байгаа юм бүх элчин сайдын юмыг яриулах гээд байна, тэгэж болдоггүй юм байна, одоо ойлгож авлаа. 


За ингээд асуулт асуухаар нэрээ ирүүлсэн гишүүд дууслаа. Асуулт хариултыг таслая. За одоо санал хураалтаа явуулъя. За За одоо ингээд Бүгд Найрамдах Австри Улсын нийслэл Вена хотноо Монгол Улсын ЭСЯ-ыг нээх ажиллуулах тухай УИХ-ын тогтоолын төслийг хэлэлцэх эсэх асуудлаар санал хураалт явуулъя. Байнгын хорооны саналаар хэлэлцэх нь зүйтэй гэж үзсэн байна, Байнгын хорооны саналыг дэмжье гэдгээр санал хураалт явуулъя.


Бүгд


55


Зөвшөөрсөн

38


Татгалзсан

17


69.1 хувийн саналаар Байнгын хорооны санал дэмжигдлээ. Ингээд хэлэлцэх нь зүйтэй гэж үзлээ. 


Байнгын хорооноос тогтоолын төсөлд зарчмын өөр санал байхгүй учраас анхны хэлэлцүүлгээр нь батлах нь зүйтэй гэсэн горимын санал гаргасан байна. Горимын саналыг дэмжье гэдгээр санал хураалт явуулъя. 


Бүгд


54


Зөвшөөрсөн

33


Татгалзсан

21


61.1 хувийн саналаар анхны хэлэлцүүлгээр батлах нь зүйтэй гэж үзсэн байна. 


За одоо ингээд горимын санал дэмжигдсэн учраас Бүгд Найрамдах Австри Улсын нийслэл Вена хотноо Монгол Улсын ЭСЯ-ыг нээн ажиллуулах тухай УИХ-ын тогтоолыг бүхэлд нь батлая гэдгээр санал хураалт явуулъя. 


Бүгд


53


Зөвшөөрсөн

41


Татгалзсан

13


75.5 хувийн саналаар Бүгд Найрамдах Австри Улсын нийслэл Вена хотноо Монгол Улсын ЭСЯ-ыг нээн ажиллуулах тухай УИХ-ын тогтоол батлагдлаа. 


За баярлалаа. За Бямбадорж. 


Ж.Бямбадорж: Энэ олон улсын харилцааны асуудал эмзэг байдаг л даа, тэгэхээр УИХ дээр яригдсан асуудал хоёр орны хооронд харилцааны асуудал, ингээд дипломат харилцаа тогтоож байгаа энэ явц бол хоёр орны харилцаанд их чухал үйл явдал тийм учраас манай сэтгүүлчид, энд байсан хүмүүс бас мэдээлэхдээ нилээн болгоомжтой талаас нь хандаарай гэдгийг хүсмээр байна. 


С.Төмөр-Очир: За ажлын хэсгийнхэнд баярлалаа. 


Уг асуудлыг 10.00 цагт хэлэлцэж дуусав. 


ХОЁР.Төрийн албаны тухай хуулийн төсөл /эцсийн хэлэлцүүлэг/

С.Төмөр-Очир: За дараагийн хэлэлцэх асуудалдаа оръё. Ажлын хэсгийнхнийг урьж байна. 


Төрийн албаны тухай хуулийн төслийн эцсийн хэлэлцүүлэг явуулъя. Хуулийн төслийн эцсийн хэлэлцүүлэгт бэлтгэсэн тухай Төрийн байгуулалтын байнгын хорооны танилцуулгыг сонсоё. Танилцуулгыг УИХ-ын гишүүн Н.Болормаа танилцуулна. Н.Болормаа гишүүнийг индэрт урьж байна.  


Н.Болормаа: Улсын Их Хурлын дарга, эрхэм гишүүд ээ. Монгол Улсын Засгийн газраас Төсвийн байгууллагын удирдлага, санхүүжилтийн тухай хуулийн төсөлтэй уялдуулан 2001 оны 12 дугаар сарын 26-ны өдөр Улсын Их Хуралд өргөн мэдүүлсэн Төрийн албаны тухай хуулийн төслийн анхны хэлэлцүүлгийг Улсын Их Хурлын чуулганы 2002 оны 6 дугаар сарын 20-ны өдрийн хуралдаанаар хийж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Нэг: Байнгын хороо уг хуулийн төслийг эцсийн хэлэлцүүлгийг 2002 оны 6 дугаар сарын 25-ны өдрийн хуралдаанаар хийж, анхны хэлэлцүүлгийн үеэр шийдвэрлэсэн асуудлуудыг төсөлд бүрэн тусгаж, хууль тогтоомжийн бичлэгийн техник, хэл зүйн найруулгын талаас нь нягтлан үзэж дараахь байдлаар өөрчлөлт оруулсныг танилцуулж байна. Үүнд:


1. Төслийн 1 дүгээр зүйлийг : “Энэ хуулийн зорилт нь Монгол Улсын төрийн алба /цаашид “төрийн алба” гэх/-ны ангилал, зарчим, төрийн албан тушаал, түүнд тавих шаардлага, төрийн алба хаах болзол, журам, төрийн албан хаагчийн эрх зүйн байдал, баталгаа, төрийн албаны төв байгууллагын чиг, үүргийг тогтоон өгч түүнийг зохицуулахад оршино.” гэж өөрчлөв;


2. Төслийн 3 дугаар зүйлийн 4 дэх хэсэгт төрийн улс төрийн болон захиргааны албыг нэгтгэн төрийн жинхэнэ алба гэж нэрлэлээ;

3. Төслийн 6 дугаар зүйл дэх төрийн улс төрийн албан тушаалаас иргэдийн Төлөөлөгчдийн Хурлын Тэргүүлэгчдийн нарийн бичгийн дарга  нарын албан тушаалыг хасч, төслийн 7 дугаар зүйл дэх төрийн захиргааны албан тушаалд хамаарууллаа. Мөн энэ зүйлд сум, дүүргийн иргэдийн Төлөөлөгчдийн Хурлын болон Засаг даргын ажлын албаны  удирдах ба гүйцэтгэх албан тушаал;”-ыг оруулан өөрчлөн найруулав;

4. Төрийн захиргааны албан тушаал, түүний ангилал гэсэн төслийн 7 дугаар зүйлийн 1 дэх хэсгийн 7, 9 дэх заалтыг хаслаа. Түүний оронд  төрийн захиргааны албан тушаалд Үнэт цаасны хорооны ажлын албаны удирдах болон гүйцэтгэх албан тушаал, Төрийн албаны зөвлөлийн ажлын албаны удирдах болон гүйцэтгэх албан  тушаалыг хамааруулав;

5. Төслийн “Төрийн тусгай албан тушаал” гэсэн 8 дугаар зүйлд дараахь албан тушаалыг хамааруулав:  Хүний эрхийн Үндэсний Комиссын гишүүн, Зэвсэгт хүчний жанжин штабын дарга, Цагдаагийн ерөнхий газрын дарга, Хилийн цэргийн удирдах газрын дарга, Улсын иргэний хамгаалалтын газрын дарга, Төрийн хянан шалгах хорооны дарга, ерөнхий нарийн бичгийн дарга, хянан байцаагч;

6. Засгийн газраас байгуулсан төрийн захиргааны бусад байгууллага болон хуульд өөрөөр заагаагүй бол аймаг, нийслэлийн Засаг даргын дэргэдэх нутгийн захиргааны байгууллагын удирдах болон гүйцэтгэх албан тушаал, төрийн захиргааны төв байгууллага, Засгийн газрын тохируулагч, хэрэгжүүлэгч агентлагийн эрхлэх асуудлын хүрээнд ажилладаг төрийн үйлчилгээний байгууллагын удирдах болон гүйцэтгэх албан тушаалыг төслийн “Төрийн үйлчилгээний албан тушаал” гэсэн 9 дүгээр зүйлийн 1 дэх хэсэгт шинээр нэмлээ;


7. Төслийн 11 дүгээр зүйлийн 2 дахь хэсгээс  “Төрийн жинхэнэ албан хаагч  намын гишүүнээс  түдгэлзэнэ”  гэснийг хасав;


8. “Төрийн жинхэнэ албан хаагчийн нийтлэг үүрэг” гэсэн төслийн 13 дугаар зүйлийн 8 дахь заалтын “төвийг сахих” гэсний дараа “хэвлэл мэдээллийн хэрэгслээр төр, засгийн бодлоготой холбогдсон асуудлаар зөвхөн албан ёсны байр суурийг илэрхийлэх” гэж нэмлээ;   

9. Төслийн  17 дугаар зүйлийг гарчгийг “Төрийн жинхэнэ албан тушаалын сул орон тоог нөхөх, төрийн жинхэнэ албан тушаалд авах” гэж өөрчлөн,  энэ зүйлд дараахь 2 хэсгийг шинээр нэмлээ:

“7.Төрийн жинхэнэ албан тушаалын сул орон тоог энэ зүйлийн 1 дэх хэсэгт заасан албан хаагчдаас нөхөх боломжгүй бол төрийн жинхэнэ албан тушаалд анх орох иргэний нөөцийн жагсаалтад бүртгэгдсэн иргэдээс уг албан тушаалд тавих онцлог шаардлагыг харгалзан шалгаруулж авна. 

8.Хуульд өөрөөр заагаагүй бол ажил олгогч төрийн жинхэнэ албан тушаалын сул орон тооны талаар нийтэд мэдээлэх үүрэгтэй.”


10. Төслийн 19 дүгээр зүйлийн 3 дахь хэсгийг “Төрийн жинхэнэ албан хаагчийн үйл ажиллагааны үр дүн, мэргэшлийн түвшинг үнэлж, дүгнэх журмыг хуульд өөрөөр заагаагүй бол төрийн албаны төв байгууллага тогтооно.” гэж өөрчлөн найрууллаа;


11. Төслийн 23 дугаар зүйлийн 1 дэх хэсэгт төрийн жинхэнэ албан хаагчийг дараахь үндэслэлээр захиргааны санаачлагаар албан тушаал  бууруулж болохоор тусгалаа. Үүнд:



1/ажлын байрны тодорхойлолтод заасан зорилго, албан үүргээ хангалтгүй биелүүлсэн;



2/үйл ажиллагааны үр дүн, мэргэшлийн түвшин нь төрийн тухайн албан тушаал эрхлэх шаардлага хангахгүй байгаа;” 

12. Төслийн  24  дүгээр зүйлийн нэрээс “төрийн захиргааны  алба хаах насны дээд хязгаар” гэснийг хасч, энэ зүйлд “Төрийн алба хаах насны дээд хязгаарт хүрсэн төрийн захиргааны албан хаагч үргэлжлүүлэн ажиллах хүсэлтээ гаргавал  байгууллагын шийдвэрээр ажиллах хугацааг 5 хүртэл жилээр сунгаж болно.” гэсэн хэсэг нэмлээ;

13. Төслийн 25 дугаар зүйлд төрийн жинхэнэ албан хаагчийг дараахь үндэслэлээр төрийн албанаас халахаар тусгалаа: 1/ албан үүргээ удаа дараа /2 ба түүнээс дээш/ хангалтгүй биелүүлсэн; 2/гэмт хэрэг үйлдсэн нь нотлогдож шүүхийн таслан шийдвэрлэх тогтоол хүчин төгөлдөр болсон; 3/ Монгол Улсын харьяатаас гарсан;

14. Төрийн жинхэнэ албан хаагчид сахилгын шийтгэл ногдуулах гэсэн төслийн 26 дугаар зүйлд  “Энэ зүйлийн 1-3-т заасан сахилгын шийтгэлийг заавал дэс дараалан ногдуулах шаардлагагүй.” гэсэн хэсэг нэмэв;

15. Төрийн албан хаагчийн баталгаа гэсэн төслийн 27 дугаар зүйлд  “Энэ хуулийн 6 дугаар зүйлийн 1 дэх хэсгийн 6-11-д заасан улс төрийн албан тушаалтан ээлжит сонгуулийн үр дүнд  албан тушаалаасаа чөлөөлөгдсөн  бол түүнд урьд авч байсан албан тушаалын 6 сарын цалин хөлстэй нь тэнцэх хэмжээний тэтгэлэг олгоно.” гэсэн хэсэг нэмэв;


16. Төслийн “Төрийн албан хаагчид олгох тусламж” гэсэн 30 дугаар зүйлийн  2 дахь хэсгийн “6 сарын” гэснийг “12 сарын” гэж өөрчлөв;


17. Төслийн 34 дүгээр зүйлийн 14 дэх хэсгийг “Зөвлөлийн орон тооны гишүүний бүрэн эрхийн хугацаа дуусгавар болсон, биеийн эрүүл мэндийн байдал болон хүндэтгэн үзэх бусад шалтгаанаар албан тушаалаасаа чөлөөлөгдсөн бол цалин хөлсөө бууруулахгүйгээр мэргэжил, мэргэшлийн дагуу өөр ажил, албан тушаал эрхлэх хүртэлх 6 сарын хугацаанд урьд авч байсан цалинтай нь тэнцэх хэмжээний тэтгэлгийг олгоно.” гэж өөрчлөн найрууллаа

18. Төслийн “Зөвлөлийн чиг үүрэг” гэсэн З5 дугаар зүйлийн 6, 9 дэх заалтыг дараахь байдлаар өөрчлөн найрууллаа: 

“6/төрийн захиргааны болон хуульд өөрөөр заагаагүй бол төрийн тусгай албаны удирдах албан тушаалд томилогдох ажилтныг Улсын Их Хурлаас тогтоосон журмын дагуу сонгон шалгаруулж, нэр дэвшигчийн талаарх дүгнэлтээ уг ажилтныг томилох эрх бүхий байгууллагад өгөх;” 

“9/төрийн байгууллагын бүтцийн ерөнхий бүдүүвч, төрийн албан тушаалын ангилал, зэрэглэл, зэрэг дэв, төрийн албан хаагчийн цалин хөлс, албан тушаалын цалингийн хэмжээ, жишиг тогтооход санал өгөх;” 


Хоёр: Төслийн анхны хэлэлцүүлэг хийх үед Улсын Их Хурлаас зарим зүйлийн хэсэг, заалтыг Байнгын хороогоор эцсийн хэлэлцүүлэг хийх үед дахин хэлэлцэж, тодорхой санал оруулахыг даалгасны дагуу Улсын Их Хурлын чуулганы хуралдааны дэгийн 23.12.3-ын “а” заалтыг үндэслэн дараахь асуудлаар Улсын Их Хурлын чуулганы хуралдаанаар санал хураалгаж шийдвэрлүүлэх нь зүйтэй гэж үзлээ. Үүнд:


1. Төрийн жинхэнэ албан хаагчийн нийтлэг эрх гэсэн төслийн 14 дүгээр зүйлийн 1 дэх хэсгийн 6 дахь заалтыг “мэргэжлийн зөвлөгөө өгөх, эрдэм шинжилгээний ажил эрхлэх, байгууллагын удирдлагын зөвшөөрснөөр цагаар багшлах” гэж өөрчлөн найруулахаар санал оруулж байна. Улсын Их Хурлын гишүүн Б.Долгор энэ заалтаас “байгууллагын удирдлагын зөвшөөрснөөр” гэснийг хасах, Улсын Их Хурлын гишүүн Ш.Бадам багшлах гэдгийг бүрмөсөн хасах асуудлаар тус тус цөөнх болсон.


2. Ажлын хэсгээс Төрийн жинхэнэ албан хаагчдын үйл ажиллагаанд хориглох зүйл гэсэн төслийн 15 дугаар зүйлд шинээр 3 заалт нэмж оруулснаас   “хувийн ашиг сонирхлын үүднээс дотоодын болон гадаадын иргэн, аж ахуйн нэгж, байгууллагын өмнө үүрэг хүлээх, санхүүгийн болон бусад туслалцаа авах” гэсэн заалтыг нэмж тусгахаар санал оруулж байна. Харин “сонгуулийн сурталчилгааны үйл ажиллагаанд оролцох” гэсэн саналыг Байнгын хороо дэмжээгүй бөгөөд Улсын Их Хурлын гишүүн Ш.Бадам, Б.Өвгөнхүү, Д.Сугар нар цөөнх болсон. 


3. Төслийн 28.2.1-ийн “онцгой нөхцөлийн” гэсний дараа “төрийн алба хаасан хугацааны” гэж нэмэхээр санал орууллаа.

4. Төслийн 39 дүгээр зүйлд “Төрийн захиргааны албан хаагч ажлаас үндэслэлгүй халагдсан гэж үзвэл гомдлоо төрийн албаны салбар зөвлөл болон төрийн албаны төв байгууллагад 1 сарын дотор, уг шийдвэрийг зөвшөөрөхгүй бол шүүхэд 15 хоногийн дотор тус тус гаргана.” гэсэн 4 дэх хэсэг шинээр нэмлээ. 

5. Төслийн хууль тогтоомж зөрчигчдөд хүлээлгэх хариуцлагын тухай 41 дүгээр зүйлийг бүхэлд нь өөрчлөн найруулсан болно.

    
Улсын Их Хурлын эрхэм гишүүд ээ. Төрийн албаны тухай хуулийн төслийг хэлэлцэн баталж өгөхийг хүсье. Анхаарал тавьсанд баярлалаа.


С.Төмөр-Очир: За Болормаа гишүүнд баярлалаа. Байнгын хорооны танилцуулгатай холбогдуулж асуулт асуух гишүүн байна уу. Асуулт асуух гишүүн за Баттулга гишүүнээр хаалаа. Баттулга гишүүн, Базарсад гишүүн хоёр асуулт асууя гэсэн байна. За Базарсад гишүүнийг асуултаа асуухыг урьж байна. 


Д.Базарсад: Энэ сонгуулиар чөлөөтэй гээд заасан байгаа, ажилд орохыг бол заахгүй юу. Хоёрдугаарт 8.1.1, 1.3-т хоёрт сонгуулийн хорооны даргыг бичсэн байгаа юм, хоёулангийн давхар бичдэг нь ямар учиртай юм бэ. Гуравдугаарт жинхэнэ алба гэж ангилсны ач холбогдол нь юу байна, ерөөсөө цэргийн жинхэнэ алга гээд нэг тодорхой ач холбогдол байдаг юм, яг эндээс харсан чинь ач холбогдол гарахгүй юм, дахиад нэг л нэр томъёо гарч ирж байгаа юм шиг санагдах юм, энийг тайлбарлаж өгөхгүй юу. 


С.Төмөр-Очир: За баярлалаа. Базарсад гишүүний асуултад хариулъя. Ажлын хэсэгт Төрийн захиргааны албаны зөвлөлийн дарга Норовсамбуу, Хууль зүй, дотоод хэргийн яамны Төрийн нарийн бичгийн дарга Цэрэндорж, Засгийн газрын ахлах референт Давга, Удирдлагын академийн дэд захирал Батсүх нар байна. Шаандар байна. За ингээд Байнгын хорооны дүгнэлттэй холбогдуулж асуусан учраас Болормаа гишүүн хариулах уу, за. 


Н.Болормаа: За баярлалаа. Базарсад гишүүний асуултад хариулъя. Хуулийн төслийн 23.2-т УИХ-ын болон Ерөнхийлөгчийн сонгуульд нэр дэвшсэн төрийн жинхэнэ албан хаагч төрийн албанаас чөлөөлөгдөнө гэсэн энэ заалт бол эхний хэлэлцүүлгээр одоо үлдсэн, тэгэхээр жинхэнэ албанаас улс төрийн албан тушаалд орно гэдэг бол риск, тийм учраас бид төрийн албанаас чөлөөлж байгаа, энэ чөлөөлөгдсөн хүн төрийн албанд эргээд орохдоо анх яаж орсон тэр журмаараа орно гэсэн ийм зарчмыг барьж байгаа. Төрийн албан хаагчийн хувьд, төрийн жинхэнэ албан хаагч гэдгийг бид Үндсэн хуулийн 46 дугаар зүйлийн 2 дахь заалтыг иш үндэс болгон төрийн захиргааны албан хаагчид, төрийн тусгай хаагчдыг нийлүүлэн төрийн жинхэнэ албан хаагч гэж томъёолж оруулж байгаа юм. Ингэснээрээ төрийн нийт төрийн албан хаагчдын 26.9 хувь нь төрийн жинхэнэ албан хаагчид тооцогдоно. 


Дараагийн гурав дахь асуултын хувьд төслийн 8.1.3 дээр сонгуулийн ерөнхий хорооны дарга энийг бол би төрийн тусгай албан тушаал, сонгуулийн ерөнхий хорооны ажлын алба бол төрийн захиргааны албан тушаалд байна гэж томъоёлсон. 


С.Төмөр-Очир: За баярлалаа. Базарсад гишүүн тодотгох гээд байна уу. 


Д.Базарсад: Яах вэ, энэ бол ерөнхий яаж асууж байгаа юм л даа, 8.1.1-д сонгуулийн ерөнхий хорооны дарга гэж, 8.1.3-д дахиад сонгуулийн ерөнхий хороон дарга гэж, хоёр дахь яагаад бичсэн юм. 


Н.Болормаа:  За уучлаарай, энэ цэвэр техникийн асуудал байна. Тийм учраас энийг ажлын хэсэг сонгуулийн ерөнхий хорооны даргыг 8.1.1-д байсныг 8.1.3 луу шилжүүлсэн юмаа, тэгэхдээ техникийн алдаа гаргаж, давхар бичсэн байна, уучлалт гуйя. 


С.Төмөр-Очир: За баярлалаа. Дараа нь Баттулга гишүүнийг урьж байна. 


Б.Баттулга: За баярлалаа. 2 асуулт байна. Энэ илтгэлийн 1.3 дээр ингэж байна л даа, төслийн 6 дугаар зүйлд төрийн улс төрийн албан тушаалаас иргэдийн төлөөлөгчдийн нарийн бичгийн дарга нарын албан тушаалын хасч, төслийн 7 дугаар зүйлд төрийн захиргааны албан тушаалд хамрууллаа. Мөн энэ зүйлд сум, дүүргийн иргэдийн төлөөлөгчдийн хурлын болон Засаг даргын ажлын албаны удирдах ба гүйцэтгэх албан тушаалыг оруулан өөрчлөн найруулав гэж байгаа юм. За тэгэхээр энэ бол иргэдийн төлөөлөгчдийн хурлын тэргүүлэгчдийн нарийн бичгийн дарга нар бол сонгуулиар байж байгаа, түүнийг бол ингээд төрийн захиргааны албан тушаалд хамруулж байна гэдэг нь ойлгогдож байна. За тэр сум, дүүргийн иргэдийн төлөөлөгчдийн хурлын болон Засаг даргын ажлын албаны удирдах ба гүйцэтгэх албан тушаал гэж чухам юуг хэлээд байна. 


Сум, дүүргийн иргэдийн төлөөлөгчдийн хурлын болон Засаг даргын ажлын албаны удирдах ба гүйцэтгэх албан тушаал, өнөөдрийн хүчин төгөлдөр үйлчилж байгаа төрийн албаны тухай хуулиар бол иргэдийн хурлын тэргүүлэгчид, иргэдийн хурлын ажлын албаны нөхдүүд бол үндсэндээ тангараг өргөхгүй, төрийн улс төрийн албан тушаал маягтай ажиллаж байгаа л даа. За Засаг даргын удирдах ба гүйцэтгэх албан тушаалын улсууд бол үндсэндээ одоо тангараг өргөсөн төрийн албан хаагчид баймаар байх юм. Тэгээд энийг чухам одоо юуг хэлээд байна, Засаг даргын ажлын албаны удирдах болон гүйцэтгэх албан тушаал гэж чухам ямар ямар албан тушаалыг хэлээд байна. 


Хоёрдугаарт нь 8, 9, 9.9 дээр байгаа юм, хуульд өөрөөр заагаагүй бол ажил олгогч төрийн жинхэнэ албан тушаалын сул орон тооны талаар нийтэд мэдээлэх үүрэгтэй, за өнөөдөр манай Төрийн захиргааны албаны зөвлөл ажиллаж байгаа, улсын хэмжээнд одоо төрийн албаны сул орон тоог зарлаж, төрийн захиргааны албан тушаалд жинхэнэ албан хаагчийг сонгон шалгаруулалт хийж энэ ажил хэд хэдэн жил яваад ирсэн шүү дээ, тэгэхээр энийг одоо заавал энд ингэж оруулах ямар шаардлага байна вэ гэсэн асуулт байна. За баярлалаа. 


С.Төмөр-Очир: За баярлалаа. Баттулга гишүүний асуултад Болормаа гишүүн.


Н.Болормаа: За баярлалаа. Аймаг, нийслэлийн иргэдийн төлөөлөгчдийн хурлын тэргүүлэгчдийн нарийн бичгийн дарга бол орон тооны албан тушаалтан байгаа, одоогийн мөрдөж байгаа хуулиараа хурлын тэргүүлэгчдийн нарийн бичгийн дарга бол төрийн захиргааны албан хаагч, хурлын ажлын албанд ажиллаж байгаа хүмүүс төрийн захиргааны албан хаагчаар одоо явж байгаа. Засгийн газрын өргөн барьсан төрийн албаны тухай хуулийн төсөл дээр иргэдийн төлөөлөгчдийн хурлын тэргүүлэгчдийн нарийн бичгийн дарга нарыг улс төрийн албан тушаалтан болохоор оруулж ирсэн. Бид эхний хэлэлцүүлгийн үеэр санал хурааж иргэдийн төлөөлөгчдийн хурлын тэргүүлэгчдийн нарийн бичгийн даргыг төрийн захиргааны албан хаагч хэвээр үлдээхээр шийдсэн. Сум, дүүргийн иргэдийн төлөөлөгчдийн хурлын болон Засаг даргын ажлын албаны удирдах ба гүйцэтгэх албан тушаал одоо ч гэсэн төрийн захиргааны албан тушаалд байгаа, энийг бид нар тодотгож эхний хэлэлцүүлгээр гарсан энэ саналтай холбогдуулж энэ эхний хэлэлцүүлэг дээр шийдэгдсэн. 


За Засаг даргын дэргэдэх Засаг даргын ажлын албаны болон удирдах гүйцэтгэх албан тушаал гэдэгт Засаг даргын Тамгын газар, тухайлбал Нийслэлийн Засаг даргын захирагчийн ажлын алба, энэ Тамгын газарт болон захирагчийн ажлын албанд ажиллаж байгаа удирдах, гүйцэтгэх бүх албан тушаалтнууд төрийн захиргааны албан хаагчид байна. Үүнтэй адилтан аймаг, нийслэлийн, сум, дүүргийн иргэдийн төлөөлөгчдийн хурлын ажлын албанд ажиллаж байгаа хүмүүс төрийн захиргааны албан хаагч байх юмаа энэ талаас нь энэ заалт тодотгож орсон. 


Дараагийн хоёр дахь асуултын хувьд хуульд өөрөөр заагаагүй бол тухайн одоо төрийн албан тушаалын орон тоог нийтэд зарлана гэсэн, хуульд өөрөөр заагаагүй бол ажил олгогч төрийн жинхэнэ албан тушаалын сул орон тооны талаар нийтэд мэдээлэх үүрэгтэй гэж 17 дугаар зүйл дээр орж ирж байгаа, за энэ зүйл бол өчигдөр батлагдсан Төсвийн байгууллагын удирдлага, санхүүжилтийн хуульд 5 дугаар бүлэгт төрийн албаны төв байгууллага хүний нөөцийн бодлогын талаар тодорхойлсон. Хууль хоорондын уялдааг хангах үүднээс энэ заалт бол орж ирж байгаа. Тийм учраас ер нь бол Төсвийн байгууллагын удирдлага, санхүүжилтийн хууль, Төрийн албаны хуулинд орж байгаа гол зарчмын өөрчлөлт бол өнөөдөр төрийн жинхэнэ алба, төрийн албан хаагчийг ажилд авахдаа зөвхөн мэдлэг, боловрол, мэргэжлийн ур чадварын үндсэн дээр нээлттэй өрсөлдөөний зарчмаар сонгон шалгаруулж авна гэсэн энэ зарчмаар төрийн албан хаагчийг бид ажилд томилж, ажилд авах ийм зарчимд шилжиж байгаа. Энэтэй уялдуулан энэ ажил олгогч сул орон тооныхоо талаар нийтэд мэдээлэх энэ заалт Төрийн албаны хуулинд орж ирсэн. Энэ эхний хэлэлцүүлгээр шийдэгдэж, олонхийн дэмжлэг авсан заалт. 


С.Төмөр-Очир: За баярлалаа. 


Р.Амарсайхан: Баттулга гишүүний асуултын хариулт дээр нэмэлт тодотгол хийе. Өчигдөр Төсвийн байгууллагын удирдлага, санхүүжилтийн хууль Монгол Улсын Их Хурлаар батлагдсан. Энэ хууль батлагдсантай холбогдуулаад сум, дүүргийн иргэдийн төлөөлөгчдийн хурлын нарийн бичгийн дарга хуучин өмнө бол сонгуульт үүрэг хүлээж байсан, улс төрийн албан тушаал байсан. Одоо бол тухайн шатны төсвийн өөрөөр хэлэх юм бол тухайн шатны иргэдийн хурлын төсвийн ерөнхий менежер болж байгаа. Энэ утгаараа төрийн захиргааны албан тушаалын харъяалалд хамаарагдаж орж байгаа юм. Энэвгээрээ бол нутгийн өөрөө удирдах ёсыг бас бэхжүүлэх, орон нутгийн бие даасан байдлыг хангах, үйл ажиллагаа нь тогтвортой байдлыг хангахад бол энэ заалт бол ач холбогдолтой ийм зүйл болж байгаа. Тийм болохоор тэр сум, дүүргийн иргэдийн төлөөлөгчдийн хурлын ажлын алба гэдгийн удирдах ажилтан гэдэгт бол энэ албан тушаал орж хамаарч ингэж ойлгогдож байгаа. За баярлалаа. 


С.Төмөр-Очир: За баярлалаа. За одоо асуулт асуухаар нэрээ ирүүлсэн гишүүд дууслаа. Асуулт, хариултаа таслая. За одоо Байнгын хорооноос эцсийн хэлэлцүүлгийн үед гүйцэд сайн боловсруулахаар шийдвэрлэсэн асуудлаар гаргасан саналын томъёоллоор санал хураалт явуулъя. 

1.Төслийн 14.1.6 дахь заалтын “эрхлэх” гэсний дараа “байгууллагын удирдлагын зөвшөөрлөөр цагаар багшлах;” гэж нэмэх. Төрийн байгуулалтын байнгын хорооны дэмжсэн санал. УИХ-ын гишүүн Ш.Бадам цөөнх, “байгууллагын удирдлагын зөвшөөрлөөр” гэснийг хасах саналаар УИХ-ын гишүүн Б.Долгор нар цөөнх болсон. Бадам гишүүн, Долгор гишүүн хоёр ярих уу. За Бадам гишүүн. 

Ш.Бадам: За баярлалаа. 14.1.6 бол ийм байгаа юм л даа, төрийн жинхэнэ албан хаагчийн нийтлэг эрх гэдэг зүйл дотор байгаа юм. Энд 14.1.6-д бол төрийн жинхэнэ албан хаагч бол мэргэжлийн зөвлөгөө өгөх, эрдэм шинжилгээний ажил эрхлэх асуудлыг бол чөлөөтэй энэ хуулинд оруулж өгсөн байгаа. Одоо энэ дээр багшлах ажлыг нэмье гэж оруулж ирснийг би цөөнх болж байгаа юм л даа. Ямар үндэслэл байна вэ гэхээр зэрэг улс төрийн албан тушаалтан бол багшлах ажлыг хийж байгаа, тэр нь бол нээлттэй байгаа, төрийн жинхэнэ албан хаагч гэхээр зэрэг төрийн захиргааны албан хаагч, төрийн тусгай албаны албан хаагчид байгаа, энэ хоёр маань бол ажлынхаа 8 цагаар төрийн жинхэнэ албан хаагч тэр цагаа үр бүтээлтэй, бүрэн дүүрэн ажиллаж зарцуулах ёстой гэдэг үүднээс. За тэгээд аймгийн захиргааны нэг орлогч дарга байдаг юмуу, хэлтсийн дарга нь очоод 10-н жилийн дунд сургууль дээр хичээл зааж байгаа юм гээд алга болчиход, хуулиар хориогүй, би хичээлээ заана гээд, за тэгээд тагнуулын албаны юмуу, цагдаагийн албаны нэг ажилтан үндсэн ажлаа хийхгүй нэг сургууль дээр очоод би хичээл зааж байна гээд алга болчиход ийм байдал байх нь зохисгүй юмаа. Тийм учраас төрийн жинхэнэ албан хаагч бол ажлынхаа 8 цагийн бүрэн бүтнээр нь төрийнхөө жинхэнэ албанд зарцуулах ёстой гэдэг үүднээс төрийн жинхэнэ албан хаагчид мэргэжлийн зөвлөгөөгөө өгдөг юмаа хийг, эрдэм шинжилгээний ажлаа хийг, тэр багшлаад явчихдагийг болиулъя гэдэг үндэслэлээр би цөөнх болсон юм. За баярлалаа.


С.Төмөр-Очир: За баярлалаа. Цөөнх болсон Долгор гишүүн алга байна. Цөөнхийн эсрэг л үг хэлнэ дээ. За Г.Нямдаваа. 


Г.Нямдаваа: За баярлалаа. За тэгэхээр нэгдүгээрт орон нутагт багш нарын хүрэлцээ хангамжийн асуудал бол их төвөгтэй байдаг, тэр үед гайгүй сайн багшилж байгаа улсуудыг маань төрийн захиргааны албанд аваад явчихдаг, тэгээд тэр сургуульд сургалтыг зарим нэгэн чиглэлээр чанартай, чансаатай явуулахын тулд тэр туршлагатай сайн багшаар хичээл заалгах нь бол нэгдүгээрт сургуульдаа, сурагчдаа ач холбогдолтой ажил байдаг, хоёрдугаарт бид нар төрийн захиргааны албан тушаалтнуудын нийгмийн асуудлыг бүрэн хэмжээгээр шийдвэрлэх бас боломж нөхцөл өнөөдөр хомс байдаг. Ийм учраас одоо хэдэн цагаар хичээл заагаад тэндээс бас хэдэн цагийн цалин мөнгө авах нь бол бас ач холбогдолтой зүйл гэж. Хамгийн гол нь одоо тухайн орон нутагт багшлах боловсон хүчний хүрэлцээ хангамж, тэр бүхнийг шийдчих бололцоогүй байж байгаа өнөөдрийн тохиолдолд бол төрийн  захиргааны албан тушаалтнууд ажиллах нь боломжтой юм. Нөгөө талаар бол саяын хэлж байгаа үндэслэлтэй харьцуулаад үзэхэд заавал одоо тухайн удирдах ажилтны цагт ажлын цагт нь нөлөөлөхгүйгээр сургалтын зохицуулах тохиолдол байдаг. Тухайлбал орон нутагт байж байгаа их, дээд сургуулиудад бол тэр цагийг нь тухайн ажилтан төрийн захиргааны удирдлагуудын чөлөөт цагтаа зохицуулаад хийчихдэг тийм бололцоо байдаг. Ийм ийм үндэслэлүүдээр энэ одоо цагаар багшлуулах асуудлыг хориглох шаардлагагүй гэж үзэж байгаа юм. 


С.Төмөр-Очир: За баярлалаа. За Бямбадорж гишүүн.


Ж.Бямбадорж: Тэгэхээр бид нар энд их ялгавартай хандмаар байгаа юм. Би бол Бадам гишүүний саналыг дэмжих гээд байна. Яагаад вэ гэхээр зэрэг энэ сургалтын ажил бол өдрийн цагаар явж байгаа. Ажлын цагаар явж байгаа. энэ төрийн захиргааны албан хаагч гэдэг бол үнэхээр ажил дээрээ байж байх ёстой хүмүүс. Тэгэхээр зэрэг дарга нь зөвшөөрнө үү, байна уу тэр бол гол кридетир биш, төрийн захиргааны албан хаагчид бол ажлын 8 цагтаа яг л тэр үүргээ, тэр 8 цагт нь багтахааргүй ажлын ачаалал орж ирэх ёстой, ийм нөхцөлд одоо үнэхээр ажлын цагаар багшлуулна гэдэг бол үнэхээр бусад албан хаагчдад бололцоо бий, ажлаа зохицуулаад явчихаж боломж бий, яг одоо төрийн захиргааны албан хаагч, тусгай албан хаагчдаар бол ажлын цагаар сургалтын ажил явагддаг учраас үнэхээр ганцхан тэр чиглэл нь болохгүй байгаа юм. Хичнээн багш нар дутагдалтай байсан ч, хичнээн өндөр мэргэжлийн хүн байсан ч, тэр яг ажлын цагаар нөгөөх ажил нь давхцаж байгаа учраас үнэндээ боломж байхгүй. Энэ утгаар нь уг нь Бадам гишүүний санал их зөв юмаа гэж ойлгож байгаа, тэгээд гишүүд мэднэ биз. 


С.Төмөр-Очир: За санал хураалт явуулъя. Байнгын хорооны саналыг дэмжье гэдгээр санал хураалт явуулъя. 


Бүгд 


46


Зөвшөөрсөн

20


Татгалзсан

26


56.5 хувийн саналаар Байнгын хорооны санал дэмжигдсэнгүй, Бадам гишүүний санал дэмжигдлээ. 


2. Төслийн 15 дугаар зүйлд дараахь заалтыг шинээр нэмэх:

“15.1.13. хувийн ашиг сонирхлын үүднээс дотоодын болон гадаадын иргэн, аж ахуйн нэгж, байгууллагын өмнө үүрэг хүлээх, санхүүгийн болон бусад туслалцаа авах;” Төрийн байгуулалтын байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд 


44


Зөвшөөрсөн

36


Татгалзсан

  8

81.8 хувийн саналаар Байнгын хорооны санал дэмжигдлээ. 


3. Төслийн 28.2.1-ийн “онцгой нөхцөлийн”  гэсний дараа “төрийн алба хаасан хугацааны,” гэж нэмэх. Төрийн байгуулалтын байнгын хорооны санал. Бямбадорж гишүүн, Байнгын хорооны даргатайгаа тохирсон юм байгаа юм. За. 


Ж.Бямбадорж: Тэгэхээр гишүүдээ бид нар энэ дээр маргаж байгаад нэгдүгээр хэлэлцүүлгийн санал хураалтаар орхисон байж байгаа. Тэгэхээр юу гэхээр зэрэг улс төрийн албан тушаалтнуудад бол тэр удаан төрийн ажилд хэрэггүй гээд, гэхдээ бас Монгол орны онцлог нэг юм байна. Тэр нь гэхээр зэрэг сум, багийн түвшинд үнэхээрийн энэ улс төрийн албан тушаалтнуудын цалин их бага болчихож байгаа юм. Энд ажиллах хүмүүс ч гэсэн үнэхээр олдохгүй, тийм учраас сум, дүүрэг, баг, хорооны Засаг даргад төрийн алба хаасны нэмэгдэл олгоно гээд энийг тусад нь, бусдыг нь хамаарахгүйгээр ингээд шийдчихвэл яасан юм бэ гэдгийг би Байнгын хорооны даргад хүсэлт тавьсан, энэ асуудлаа энийг зэрэгцүүлээд УИХ дээр танилцуулбал яг энэ дээр хүлээж авах бололцоотой юм гэж, ер нь манай гишүүдийн хамгийн гол юу яасан юм гэхээр зэрэг сум, дүүрэг, баг, хорооны Засаг дарга дээр энэ цалингийн асуудал үнэхээр хүнд байгаа гэдгийг ярьсан юм. Энийг ойлголцоод ингээд явчих боломж байна уу л гэж үзэж байгаа юм.


С.Төмөр-Очир: За тэгэхээр ийм л байгаа юм л даа, ерөнхийдөө бол Байнгын хорооны саналаар бол бүх хүнд нэмж байгаа төрийн алба хаасан хугацааны нэмэгдлийг, зүгээр энд байгаа саналаар бол юу гэхээр жишээ нь одоо ийм л болж байгаа юм л даа УИХ-ын гишүүн хамгийн цөөхөн жил ажилласан Хүрэлсүх бол УИХ-д олон жил ажилласан УИХ-ын гишүүн юу байдаг юм надаас бол бага цалин авах ёстой, ингээд ард түмнээс адилхан санал аваад ирсэн мөртлөө нэг нь их цалинтай, нэг нь бага цалинтай л болчихоод байгаа юм л даа энэвгээр болно. Тэгэхээр энэ бол их зохимж муутай юмаа, тийм учраас юу гэхээр энийг сумын хувьд, багийн хувьд ингэж зөвшөөрлөөр нэмж цалинг жаахан нэмчихвэл яахав, ер нь бусад улс төрийн албан хаагчдын хувьд бол адилхан сонгуулиар орж ирчихээд нэг нь их цалинтай, нэг нь бага цалинтай байх жаахан зохимжгүй гэсэн байр сууринаас л ярьсан юм. 


За энийг ярьвал бүх хүн ярих нь байна яахав, одоо ингээд саяны энэ дээр ойлголцоод л саналаа хураачих уу. 


Э.Гомбожав: Би одоо саналаа хэлмээр байна. Үгүй ингэж яриад байна, би ойлгохгүй байна. За энэ төрийн алба хаасан удаан жилийн нэмэгдэл гэдэг зарчим буруу нэгдүгээрт, хоёрдугаарт хэрвээ магад улс төрийн албан тушаалтныг зүгээр онцгойлж сум, багийн гэж гаргах гэж байна, энэ бол бүр утга байхгүй, тогтсон зарчмаа эвдэж байгаа байхгүй юу. Багийн дарга хэнээс доогуур цалинтай болчихоод байгаа юм, харин одоо багийн дарга гэдэг хүн чинь цалинтай малчин шүү дээ, өөрөө малаа маллаад дээр нь 40 мянган цаасны цалин аваад, хэнээс доогуур цалинтай болчихоод байгаа юм. Тэр дээр байдаггүй байхгүй юу, хамгийн гол юм амьдрал дээр доогуур ордог нь аймаг, нийслэлийн Засаг дарга, дүүргийн Засаг дарга нар, сумын Засаг дарга нар эд нар доод ажилтнуудаасаа доогуур цалинд орчихдог байхгүй юу. 


Тийм учраас нэгэнт л энэ системээр нь авч үзэж байгаа бол энийг зохицуулах ганцхан арга бий, би түрүү хэлж байсан. Нэг бол цалинг нэм, нэг бол онцгой нөхцөлийн нэмэгдлийг нэм, ингэж байж сая энэ асуудлыг зохицуулахгүй бол заримыг нь тусад нь авч хаяад, заримыг нь хаяад ингээд явж болохгүй. Энэ цалин хөлс нэмэгдлийн системийн тогтолцоог энэ чинь өөрөө эвдэх гээд байгаа юм. Тийм учраас ерөөсөө онцгой нөхцөлийн нэмэгдлээ хэд болгодог юм, цалингийн нэмж чадахгүй бол бүх улс төрийн албан тушаалтанд онцгой нөхцөл яагаад өгдөг вэ гэхээр зэрэг та сонгуулиар орж ирж, онцгой үүрэг гүйцэтгэж байгаагийн чинь төлөө бусдаас чинь ялгаж энэ нэмэгдлийг бид гаргаж ирсэн юм. Тийм учраас энийг л нэмж зохицуулах хэрэгтэй, эндээс хэний ч ялгаварлаж болохгүй, нэмвэл бүгдийг адилхан нэмээд явах хэрэгтэй. За баярлалаа. 


Ж.Бямбадорж: Тэгэхээр би бол ойлгож байгаа гишүүд ээ, үнэхээр ийм заалт оруувал үнэхээр болохгүй, яагаад би энэ дээр ийм асуудал ярьсан гэхээр зэрэг Байнгын хороон дээр нилээн хүчтэй яригдаж, Байнгын хорооны гишүүд нилээн сайн дэмжээд байгаа учраас энэ санал орчих юм бол бүр их хэцүү болно, үнэхээр хэцүү болно. Нийтэд нь хасчихээд баг, сумынхаа Засаг даргын цалинг зохицуулна гээд ойлголцоод явбал болж байгаа юм. Үнэхээр төрд ажилласны хугацааны нэмэгдэл гэж яав ч улс төрийн албан тушаалтанд байж болохгүй, энэ бол үнэхээр байж болохгүй.  


С.Төмөр-Очир: За саналаа хураая, ерөнхийдөө бол бүх гишүүд ойлгож байна. Цалингийн зөрүү байгаа гэдгийг ойлгож байгаа, энийг бол энэ олон жил ажилласан гэдгээр нь ялгаж нэмж болохгүй, нэмвэл цөмөөрөнд нь адилхан нэмэх ёстой, ялангуяа онцгой нөхцөлийн нэмэгдэл гэдгээр нэмэх ёстой гэдгийг бид ойлгож байгаа. Тэгэхгүй бол энэ чинь нээрээ одоо адилхан сонгогдож орж ирчихээд нэг нь олон жил ажилласан гээд илүү цалин авдаг, нэг нь бага цалин авдаг байж болохгүй. Тийм учраас манайхан цөмөөрөө ойлголоо. За ингээд санал хураалт явуулъя. Байнгын хорооны саналыг дэмжье гэдгээр санал хураая, саяны тохирч байгаагаар бол Байнгын хорооны санал унах юм бол бидний тохирсон юм орчихно, за санал хураалт явуулъя. 

65.4 хувийн саналаар Байнгын хорооны санал дэмжигдсэнгүй. Хажуугийн саналаар орлоо, ер нь бид нар цаашдаа одоо тэр онцгой нөхцөлийн нэмэгдэл гэдгээ нэмэх хэрэгтэй гэдгийг бол цөмөөрөө ойлголоо тиймээ. 


Ж.Бямбадорж: Тэр нь угаасаа төсөлд байгаа. 


С.Төмөр-Очир: Хувийг нь нэмэгдүүлчихгүй юу. 

4. Төслийн 41 дүгээр зүйлийг дараахь байдлаар өөрчлөн найруулах:

“41 дүгээр зүйл.Хууль тогтоомж зөрчигчдөд хүлээлгэх хариуцлага

           41.1.Төрийн албаны тухай хуулийн дараахь зүйл, заалтыг зөрчсөн этгээд, төрийн албан хаагчид эрүүгийн хариуцлага хүлээлгэхээргүй бол дор дурдсан шийтгэлийг шүүгч ногдуулна:

                     41.1.1.Төрийн жинхэнэ албан тушаалын сул орон тоонд иргэнийг авч ажиллуулахдаа энэ хуулийн 17.1, 17.4, 17.5-д заасныг зөрчсөн албан тушаалтныг 10000-30000 хүртэл төгрөгөөр торгох;

          41.1.2.Энэ хуулийн 40 дүгээр зүйлд заасныг зөрчсөн албан тушаалтныг 20000-60000 хүртэл төгрөгөөр торгох;0

          41.1.3.Энэ хуулийн 25 дугаар зүйл, 26.1-д заасныг зөрчиж төрийн жинхэнэ албан хаагчийг ажлаас халсан албан тушаалтныг 30000-60000 хүртэл төгрөгөөр торгох.”

Төрийн байгуулалтын байнгын хорооны санал байна. За Бямбадорж дарга санал хэлье гэнэ. 

Ж.Бямбадорж: Тэгэхээр захиргааны хариуцлагын нэг зарчим байдаг л даа. Захиргааны хариуцлага гэдэг бол эрүүгийн хариуцлагын яг өмнөх шат, тэгэхээр зэрэг энэ дээр хольчихоод байна, ялангуяа 4.1.1 дэх заалт чинь торгоод, болохгүй бол ажлаас нь халах санал гээд, бүр дээшээ эрүүгийн хариуцлагын наана очсон зөрчил гаргасан хүнийг хоёр дахь удаа нь болохоор зэрэг сахилгын хариуцлага руу явуулж байгаа байхгүй юу. Ажлаас хална гэдэг бол сахилгын хариуцлагын төрөл, хөнгөн төрөл, тийм учраас нэгэнт одоо торгуулсан бол хоёр дахиа хийж байгаа бол хүндэрч эрүүгийн хариуцлага руу ордог зүйл ангиуд зөндөө бий. Захиргааны хариуцлагыг 1 жилийн дотор давтан үйлдвэл хэрэг нь хүндэрдэг болохоос биш хөнгөрөөд ажлаас халах үндэслэл болохгүй. 

Тийм учраас энэ төгрөгөөр торгох гээд хаямаар байна, бөгөөд уг зөрчлийг давтан үйлдвэл торгуулбал түүнийг ажил, албан тушаалаас нь халах саналыг эрх бүхий байгууллагын этгээд тавих гэдэг энэ чинь бол захиргааны хариуцлагын шийтгэл бишээ. Энийг ойлгож байгаа биз дээ, манай Тамгын газар энэ дээр одоо ойлгож байна уу, үгүй юу. Тэгээд сүүлийн хэсгийг нь хасах байна тиймээ, тэр давтан үйлдвэл гэдэг нь хасагдана, яагаад давтан үйлдвэл захиргааны хариуцлагаар хүндрэх болохоос биш хөнгөрөхгүй буцаж. Захиргааны хариуцлагыг 1 жилийн дотор давтан үйлдвэл эрүүгийн хариуцлага хүлээлгэдэг хуулийн ерөнхий концепци бий, зүгээр энийгээ хамруулах юмуу, үгүй юмуу гэдэг нь байна. Энэ чинь бол зарчим зөрчөөд байна, хуульчид энэ дээр саналаа хэлнэ биз, энэ бол ойлгомжтой асуудал. 

С.Төмөр-Очир: Энэ манай Тамгын газар яаж ажиллаж байна. Гол үүрэг нь энэ шүү дээ, тэгээд одоо ийм юм хийчихээд л сууж байдаг. 

Ж.Нарантуяа: Уучлаарай даргаа, энд нэг тайлбар хэлчихье. Одоо мөрдөж байгаа Төрийн албаны хуулин дээр яг ийм заалт байсан юм байна, яг тэр чигээрээ, торгуулийнх нь хэмжээг нэмээд тэгээд оруулаад ирсэн, хуучин үйлчилж байсан хуулийн заалт. Зүгээр яг хууль зүйн талаасаа Бямбадорж даргын хэлдэг үнэн л дээ. Захиргааны хариуцлага, дээрээс нь хөдөлмөрийн хариуцлага хоёр ингээд давхардаад ороод ирсэн, эцсийн найруулга дээр зөвхөн торгох гэдгээр хязгаарлаад ороод ирье.

С.Төмөр-Очир: За сүүлийн хэсгийг нь хасч байгаа юм байна. Манай Тамгын газар нилээн хариуцлагатай ажиллах ёстой шүү, Тамгын газрын гол үүрэг бол энд орж ирж байгаа юмыг яг хуультай зохицуулж оруулж ирэх үүрэгтэй, гэтэл одоо юу гэхээр ийм юм хийчихээд тэгээд Тамгын газрын дарга нь ч байхгүй, ингээд сууж байж. 

За Мөрөн нэг санал хэлье гээд байна, хуулийн юм хэлэх гээд байгаа байлгүй бодвол за Мөрөн гишүүн.

Д.Мөрөн: Би нэг юм тодруулах гэсэн юм яг энэ санал хураалтын өмнө. Төрийн байгуулалтын байнгын хороон дээр энэ дээр нэг юм яригдсан энэ ороогүй байна. Юу вэ гэвэл ухаандаа хууль зөрчөөд ингээд нэг ажилтныг албан тушаалд томилчих юм бол оногдуулах хариуцлагын талаар яригдаж байна л даа. Тэгэхээр одоо нөгөө нөөцөд байгаа хүмүүсээс авах ёстой гэсэн тийм заалтыг зөрчлөө гэж байна л даа. Тэгэхээр энэ дээр албан тушаалтныг 10-аас 30 мянган төгрөгөөр торгоод өнгөрчихжээ. Хууль бусаад тавигдсан ажилтан дээр ямар хариуцлага тооцох юм бэ, тэрийг одоо хууль гаргасан шийдвэр нь хүчингүй болно, ажилтан нь үлдэх юмуу гэдэг асуудлыг Төрийн байгуулалтын байнгын хороон дээр ярьсан шүү дээ, тэгээд энэ тодруулж оруулж ирээгүй байх юм, энэ яагаад ингэсэн юм бол.  За яахав энэ заалтаар бол авсан хүн нь үлдчихээд байгаа байхгүй юу. 

С.Төмөр-Очир: Авсан хүн нь торгогдоод нөгөө ажилд орсон хүн үлдчихээд байгаа тиймээ.

Д.Мөрөн: 30 мянган төгрөгөөр торгуулаад л нөгөө хүн нь үлдэж байгаа л байхгүй юу. 

С.Төмөр-Очир: За Нарантуяа дарга хариулт өгье. За Болормаа. 

Н.Болормаа: Энэ асуудлыг ажлыг хэсэг эргэж ярьсан, эхний хэлэлцүүлэг дээр бид нар 16.3-аас нэг заалтыг хассан байсан энэ зүйлийн 16.2, мөн хуулийн 17.1, 17.4, 25 дугаар зүйлд заасныг зөрчиж иргэнийг төрийн жинхэнэ албан тушаалд томилсон төрийн байгууллагын эрх бүхий албан тушаалтныг шийдвэрийг хүчингүйд тооцож, буруутай албан тушаалтанд энэ хуульд заасны дагуу хариуцлага хүлээлгэнэ гэсэн заалтнаас бид нар буруутай албан тушаалтанд энэ хуульд заасны дагуу хариуцлага хүлээлгэнэ гэдгийн хасахаар оруулж ирсэн байсан. Гэтэл Бямбадорж дарга шүүмжлээд бид нар төсөл санаачлагчийн 16.3-ыг хэвээр үлдээсэн. Тэр удирдах албан тушаалтан буруу шийдвэр гаргаад зөрчөөд тэр хүнийг арын хаалгаар ажилд авсан бол тэр хүний шийдвэр нь хүчингүй болоод ажилд буруу аргаар орсон хүн ажлаасаа гарна гэсэн үг, тэр албан тушаалтанд хариуцлага нь энд орж ирж байгаа юм. Тэгээд эхний хэлэлцүүлэг, шийдвэр нь өөрөө хүчингүй болж байгаа 16.3 дээр энэ тодорхой байгаа. Бямбадорж даргын шүүмжлэлийн дагуу ажлын хэсэг энийг төсөл санаачлагчийн анхны хувилбараар нь оруулж ирсэн, 16.3 ойлгогдоно.

С.Төмөр-Очир: За баярлалаа. Уг нь бол ингэх л ёстой, наад авсан дарга торгуулаад, ажилд орсон хүн ажиллаасаа гарах ёстой. За байгаа юм байна. За ингээд санал хураалт явуулъя. Саяны тэр 41.1-ийг Бямбадоржийн хэлснээр ойлголоо, сүүлийн хэсэг нь хасагдана гээд. 

Б.Бямбадорж: Миний ойлгож байгаагаар бол дахиад ийм зөрчил гаргасан хүн бол шууд одоо дараачийн хариуцлага хүлээгдэх ёстой.

С.Төмөр-Очир: За Байнгын хорооны саналыг дэмжье гэдгээр санал хураалт явуулъя. 

80.4 хувийн саналаар Байнгын хорооны санал дэмжигдлээ. 

За ингээд Байнгын хорооноос оруулж ирсэн санал хураагдаж дууслаа. Одоо Байнгын хорооноос гаргасан саналаар санал хурааж дууссан учраас Төрийн албаны тухай хуулийг бүхэлд нь батлая гэдгээр санал хураалт явуулъя.

Бүгд



45

Зөвшөөрсөн


42

Татгалзсан


  3

93.3 хувийн саналаар Төрийн албаны тухай хууль батлагдлаа.

Хууль хүчингүй болгох тухай хууль батлах юм байна, Төрийн албаны хууль батлагдсантай холбогдуулж хууль хүчингүй болгох тухай хуулийг бүхэлд нь батлая гэдгээр санал хураалт явуулъя. 

73.3 хувийн саналаар Хууль хүчингүй боллоо. Үйлчлэх хугацааг тодорхой хугацаа заагаагүй учраас явдаг журмаараа л явна. Тийм биз дээ Нарантуяа. 

Ж.Нарантуяа: Байнгын хороон дээр энэ хуулийн хүчин төгөлдөр болох хугацааг, дагаж мөрдөх хугацааг Удирдлага, санхүүжилтийн хуультай уялдуулан гэдэг ийм санал гаргасан. Тэгэхээр Удирдлага, санхүүжилтийн хууль 2003 оны 1 сарын 1-нээс болохоор энэ хууль бас тэрэнтэйгээ уялдаад 2003 оны 1 сарын 1-нээс гэж Байнгын хороон дээр яригдсан гэж ойлгосон. 

С.Төмөр-Очир: Сая хууль хүчингүй болчихлоо, би бол ингэж л ойлгосон, сая нөгөө яг хугацаа зааж орж ирээгүй учраас ердийн журмаар гэж ойлгоод сая хууль нь хүчингүй болчихлоо гэж ойлгосон. Хэрвээ Нарантуяагийн ярьж байгаа, Байнгын хороон дээр тэгэж яригдсан бол хугацаа Дэмбэрэл гуай оруулж ирэхгүй бол болохгүй юм байна шүү. За Байнгын хороо ердийн журмаар, сая нөгөө хууль нь хүчингүй болчихсон.

За баярлалаа, ажлын хэсгийнхэнд баярлалаа. 

ГУРАВ.Чөлөөт бүсийн тухай хуулийн төсөл, Алтанбулагийн худалдааны чөлөөт бүсийн эрх зүйн байдлын тухай хуулийн төсөл /эцсийн хэлэлцүүлэг/

С.Төмөр-Очир: За Чөлөөт бүсийн тухай хууль, эцсийн хэлэлцүүлэг явуулъя. Ажлын хэсгийнхэнийг урьж байна.

Ажлын хэсэг ирэх хооронд 1 хуулийн эцсийн найруулга сонсчихьё. Австри Улсад ЭСЯ нээн ажиллуулах тухай, энэ дээр саналтай хүн байна уу, эцсийн найруулга сонслоо. За баярлалаа. 

Ажлын хэсэгт Гаалийн ерөнхий газрын дэд дарга Б.Баттөмөр, Санхүү, эдийн засгийн яамны Эдийн засгийн нэгдсэн бодлого, төлөвлөлтийн газрын ахлах мэргэжилтэн Т.Энэбиш, Гаалийн ерөнхий газрын Гаалийн бодлого, хамтын ажиллагааны хэлтсийн ахлах байцаагч Э.Алтантуяа нар байна. 

За Амарсайхан гишүүн. 

Р.Амарсайхан: Маш товчхон ганцхан юм хэлье. Тэгэхээр Төрийн албаны энэ хуулийн нэмэлт, өөрчлөлтүүд бол Төсвийн байгууллагын удирдлага, санхүүжилтийн хуулийг батлан гаргаж байгаа энэ төрийн реформын юутай нийцүүлж гаргаж байгаа хууль. Тэгэхээр Төсвийн байгууллагын удирдлага, санхүүжилтийн хууль нь 2003 оны 1 сарын 1-нээс хэрэгжиж эхэлнэ. Тэгэхээр энэ хоёр хуулийн хэрэгжих хугацаа нь хоорондоо зөрж байна л даа, тийм болохоор яг хугацааны хувьд адил байвал яасан юм бэ гэсэн ийм л зүйл байгаа юм, зарчмын юм байгаа юм. За баярлалаа. 

С.Төмөр-Очир: За Амарсайхан гишүүний санал байна, Байнгын хороон дээр яриад энгийнээр үйлчлэнэ гээд Дэмбэрэл дарга танилцуулсан, тийм учраас одоо Байнгын хороогоор нэгэнтээ шийдсэн асуудлыг одоо энд дахиж оруулж ирэх бололцоо байхгүй. Үнэхээр одоо юм зөрчиж байна уу, үгүй юу гэдгээ та нар үзэцгээ, болмооргүй юм байвал Байнгын хороо дахиж хуралдахаас өөр үг байхгүй, одоо энд, хамгийн гол нь та нар юмаа үзээд одоо Төрийн албаны хууль үйлчлээд эхлэхэд Төсвийн удирдлага, санхүүжилтийн хуультай зөрчөөд ийм юм гарч ирэх нь үү гэдгийг сайн судал, үнэхээр тийм зөрчил гараад ирэх юм бол Байнгын хороо хуралдаад оруулж ирье, зөрчил гарахааргүй бол тэгээд яахав хугацааны хувьд хоёр өөр явж байг тиймээ. За тэгвэл ингэе, одоо нөгөө Хууль зүйн байнгын хороо энэ завсарлагаанаар хуралдах ёстой. Тийм учраас завсарлаад Хууль зүйн байнгын хороо хуралдая, завсарлагааны дараагаар Чөлөөт бүсийнхээ хуулийг оруулж ирье. 

Хуралдаан 10.55 цагаас 11.45 цагт завсарлав. 

С.Төмөр-Очир: Эдийн засгийн байнгын хорооны танилцуулгыг УИХ-ын гишүүн Б.Шаравсамбуу танилцуулна. Б.Шаравсамбуу гишүүнийг индэрт урьж байна. 


Б.Шаравсамбуу: УИХ-ын  дарга, эрхэм гишүүд ээ. Чөлөөт  бүсийн тухай хууль, “Алтанбулаг” худалдааны чөлөөт бүсийн эрх зүйн байдлын тухай хуулийн төслийг  Улсын Их Хурал 2002 оны 6 дугаар сарын  21-ний өдөр нэгдсэн хуралдаанаараа хэлэлцэж эцсийн хэлэлцүүлэгт бэлтгэхээр  Эдийн засгийн байнгын хороо, Төсвийн байнгын хороонд шилжүүлсэн билээ. 


Эдийн засгийн байнгын хороо Чөлөөт бүсийн тухай болон “Алтанбулаг” худалдааны чөлөөт бүсийн эрх зүйн байдлын тухай хуулийн төслийг эцсийн хэлэлцүүлэгт бэлтгэх шатанд анхны хэлэлцүүлгээр олонхийн дэмжлэг авсан саналуудыг хянан үзэж төсөлд зохих нэмэлт, өөрчлөлтийг оруулан, хууль тогтоомжийн бичлэгийн техник, хэл зүй, найруулгын талаас нь нягтлан үзсэний   үндсэн дээр эдгээр төслүүдийг 2002 оны 6 дугаар сарын 26-ны өдрийн хуралдаанаараа хэлэлцлээ.  Эцсийн хэлэлцүүлэгт Байнгын хорооноос оруулж байгаа саналыг  танилцуулъя: 

1.Чөлөөт бүсийн тухай болон Алтанбулаг худалдааны чөлөөт бүсийн эрх зүйн байдлын тухай хуулийн төслийн анхны хэлэлцүүлгийн үед чөлөөт бүсэд бүх төрлийн үйлчилгээг эрхэлж болох, мөн эрхлэхийг хуулиар хориглосон үйл ажиллагааг чөлөөт бүсэд эрхлэх бол Улсын Их Хурал шийдвэрлэхээр зарчмын хувьд шийдвэрлэсэн билээ. 

Энэхүү шийдвэрлэсэн зарчмын саналыг хууль тогтоомжид иж бүрэн тусгахын тулд хуулийн хэлбэрийн хувьд Аж ахуйн үйл ажиллагааны тусгай зөвшөөрлийн тухай хуулийн 8 дугаар зүйлд “8.2. Энэ хуулийн 8.1.3. дахь заалт нь Чөлөөт бүсийн тухай хуульд хамаарахгүй” гэсэн заалт нэмэх байдлаар гаргах шаардлагатай болсон тул холбогдох хуулийн төслийг боловсруулж тараалаа. 

2.“Алтан булаг” худалдааны чөлөөт бүсийн эрх зүйн байдлын тухай хуулийн төслийг дагаж гарах Улсын Их Хурлын тогтоолын төсөлд: нэгдүгээрт: Сэлэнгэ аймгийн Алтанбулаг сумын нутагт “Алтан булаг” худалдааны чөлөөт бүсийг байгуулах, хоёрдугаарт: Алтанбулаг худалдааны чөлөөт бүсийг өргөтгөж Сүхбаатар-Алтанбулагийн чөлөөт бүс байгуулах асуудлыг судалж , холбогдох саналаа Улсын Их хуралд танилцуулах үүргийг Засгийн газарт өгсөн 2 заалт нэмэх саналыг Байнгын хорооноос оруулж байна. 

3.Чөлөөт бүсийн тухай хууль болон Алтанбулаг худалдааны чөлөөт бүсийн эрх зүйн байдлын тухай хуулиудын татварын  холбогдолтой Төсвийн байнгын хороогоор хэлэлцүүлэхээр нээлттэй үлдээсэн зүйл заалтуудыг  тухайн асуудлыг хариуцсан үндсэн Байнгын хороогоор хэлэлцэж холбогдох санал дүгнэлтээ гаргасан тул Эдийн засгийн байнгын хороогоор хэлэлцэх шаардлагагүй гэж үзлээ. 

4.Татварын холбогдолтой асуудлыг Чөлөөт бүсийн тухай хуулиар зохицуулах болж байгаатай холбоотойгоор Татварын ерөнхий хуулийн 2 дугаар зүйлд чөлөөт бүсийн харилцааны онцлогийг харгалзан чөлөөт бүсийн хуулиар татварын асуудлыг зохицуулж болох тодотголыг хийж өгөх нь зүйтэй гэж үзлээ.   

УИХ-ын гишүүн Б.Шаравсамбуу, А.Шагдарсүрэн нар Алтанбулагийн худалдааны чөлөөт бүсийн тухай хуулийн төсөлд нэмэхээр гаргасан “4.1.Алтанбулаг бүсэд жижиглэн худалдааны үйлчилгээг бүсийн захирагчийн алба зохицуулна. Уг үйлчилгээ нь Монгол Улсын хууль тогтоомжийн дагуу албан татвар төлнө” гэсэн саналаа татан авсан болно. 

УИХ-ын эрхэм гишүүд ээ. Төслийн талаар Төсвийн байнгын хороо, Эдийн засгийн Байнгын хорооноос эцсийн хэлэлцүүлэгт оруулж байгаа саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа


С.Төмөр-Очир:  Хуулийн төслийн талаар Төсвийн байнгын хорооны дүгнэлтийг сонсоё. Дүгнэлтийг УИХ-ын гишүүн Н.Энхболд танилцуулна, Энхболд гишүүнийг индэрт урьж байна. 

Н.Энхболд: 
УИХ-ын дарга, эрхэм гишүүд ээ. УИХ-ын гишүүн П.Нямдаваа нарын санаачилж УИХ-д өргөн мэдүүлсэн “Алтанбулаг” худалдааны чөлөөт бүсийн эрх зүйн байдлын тухай хуулийн төслийн эхний хэлэлцүүлгийг Улсын Их Хурал 2002 оны 6 дугаар сарын  21-ний өдөр нэгдсэн хуралдаанаараа хэлэлцэж төслийг Чөлөөт бүсийн тухай хууль болон Алтанбулаг худалдааны чөлөөт бүсийн тухай бие даасан хоёр хуулийн төсөл болгох тухай Эдийн засгийн байнгын хорооны саналыг дэмжсэн бөгөөд эдгээр төслийн татварын асуудлыг зохицуулсан зүйлүүдийг тухайн асуудлыг эрхлэх үндсэн Байнгын хорооны хувьд Төсвийн байнгын хороогоор хэлэлцүүлэхээр нээлттэй үлдээсэн билээ. 


Төсвийн байнгын хороо 2002 оны 6 дугаар сарын 25-ны өдрийн хуралдаанаараа дээрхи хоёр хуулийн төсөлд орсон татварын асуудалтай холбоотой зүйлүүдийг хэлэлцээд дараахь дүгнэлтийг гаргаж байна. Үүнд: 

1.Чөлөөт бүс нь зарим албан татварын тухайд ялгавартай дэглэм тогтоосон бүс байх бөгөөд барааг гаалийн хилээр нэвтрүүлэх үед ногдуулж барагдуулдаг байх гаалийн татвар, нэмэгдсэн өртгийн албан татвар, онцгой албан татварын хөнгөлөлт, чөлөөлөлтийг чөлөөт бүсийн тухай  хуульд тусгахаар төслийг боловсруулсныг зарчмын хувьд дэмжиж байна. Үүнтэй холбогдуулан Татварын ерөнхий хуулийн 2 дугаар зүйлийн “Татвар бий болгох, ногдуулах, өөрчлөх, хөнгөлөх, чөлөөлөх, төлүүлэхтэй холбогдсон  харилцааг зөвхөн татварын хуулиар зохицуулна” гэсэн 3 дахь заалтын дараа Чөлөөт бүсийн тухай хуулиар татварын зарим харилцааг зохицуулах заалтыг нэмэх санал оруулж байна. 

2.Чөлөөт бүсийн хувьд татвараас чөлөөлөх, хөнгөлөхтэй холбоотой  харилцааг Чөлөөт бүсийн болон тодорхой бүсийн статусын тухай хуулиар зохицуулах бөгөөд эдгээр хуульд заагаагүй татварын харилцааг татварын бусад хуулиар зохицуулах бодлогыг баримталсан болно. 

3.Барааг хилийн чанадаас болон Монгол Улсын бусад нутаг дэвсгэрээс чөлөөт бүсэд оруулах мөн чөлөөт бүсээс тэдгээрт гаргахад татвар ногдуулах, чөлөөлөх журмыг тусад нь бие даасан заалтууд болгож оруулсныг өөрчлөн  чөлөөт бүсээс гарах бараа нь тэнд үйлдвэрлэсэн байна уу, эсхүл импортлон оруулж ирсэн байна уу гэдгээс хамааралгүйгээр бараа оруулах, гаргахад татвар ногдуулах, чөлөөлөх ерөнхий зарчмыг тогтоож төслийн 17.2.1, 17.2.5, 17.2.6-г нэгтгэх нь зүйтэй гэж үзлээ. 

4.Мөн дээр дурьдсанаас бусад төрлийн татварын хөнгөлөлт, чөлөөлөлтийг тодорхой чөлөөт бүсийн хэлбэр, байршлыг харгалзан тухайн чөлөөт бүсийн эрх зүйн байдлын тухай хуулиар зохицуулж байх ерөнхий зарчмыг дэмжлээ. 

5.Алтанбулаг худалдааны чөлөөт бүсийн тухайд тэнд ажиллаж амьдрах иргэдийн тоо цөөн, нөгөө талаар эхнээс нь бүс бүрт иргэний орлогын татвараас чөлөөлөх жишиг тогтооход болгоомжтой хандах, бүсийн төсвийн эх үүсвэрийг нэмэгдүүлэх шаардлагын үүднээс Алтанбулаг худалдааны чөлөөт бүсэд ажиллагсадыг иргэний орлогын албан татвараас чөлөөлөхгүй байх нь зүйтэй гэж үзлээ. 

6.Алтанбулаг худалдааны чөлөөт бүсийн тухай хуулийн 5.1 дэх заалтад аж ахуйн нэгжийг орлогын албан татвараас чөлөөлөх заалт байгаа бөгөөд уг заалтын тухайд татвараас чөлөөлөх үндэслэлийг дотор нь авч үзэхэд нэг хэсэг нь тухайн бүсэд дэд бүтэц бий болгох, нөгөө нэг хэсэг нь  зочид буудал байгуулан ажиллуулах зэрэг түргэн хугацаанд ашиг олж эхлэх үйл ажиллагаа байсныг харгалзан уг заалтыг хоёр тусдаа заалт болгох гэхдээ дэд бүтцийн салбар бий болгох аж ахуйн нэгжийн тухайн хөрөнгө оруулалтыг татвар ногдуулах орлогоос хасч тооцох, харин богино хугацаанд ашиг олж болох зочид буудал зэрэгт хөрөнгө оруулагчийг  5 жил татвараас чөлөөлж, дараагийн 3 жилд  50 хувиар хөнгөлөхөөр өөрчлөхөөр тогтоолоо. 


7.Алтанбулаг худалдааны чөлөөт бүсийн эрх зүйн байдлын тухай хуулийн төслийн  5.2-т “худалдаа үйлчилгээний үндсэн салбарын хүрээнд” гэсэн нь томъёолол орсон байсныг өөрчлөн   чөлөөт бүсийн эрхлэх үндсэн үйл ажиллагааг явуулж байгаа аж ахуйн нэгжийг татвараас чөлөөлж байхаар өөрчлөн найруулсан болно.  

Мөн төсөлд найруулгын чанартай зарим өөрчлөлтийг хийхээр саналаа Эдийн засгийн байнгын хорооны ажлын хэсэгт өгсөн болно. Дээрх өөрчлөлтүүдийн талаар зарчмын зөрүүтэй саналыг томъёоллыг та бүхэнд тараасан болно. 


Чөлөөт бүсийн тухай болон Алтанбулаг худалдааны чөлөөт бүсийн эрх зүйн байдлын тухай хуулийн төслийг хэлэлцэн шийдвэрлэж өгөхийг хүсье. Анхаарал тавьсанд баярлалаа


С.Төмөр-Очир: За Энхболд гишүүнд баярлалаа. Хоёр Байнгын хорооны танилцуулгатай холбогдуулж асуулт асуух гишүүд байна уу. За асуулт асуух гишүүн алга байна. За ингээд зарчмын зөрүүтэй саналуудаар санал хураалт явуулъя. 

Нэг.Чөлөөт бүсийн тухай хуулийн төслөөр:

1.Төслийн 17.2.1, 17.2.5, 17.2.6-г нэгтгэж дараахь байдлаар найруулах:

“17.2.1.барааг чөлөөт бүсээс гаалийн нутаг дэвсгэрт оруулахад холбогдох хууль тогтоомж, татварын хувь хэмжээ, валютын ханшийг үндэслэн импортын гаалийн болон бусад татвар ногдуулна.” Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

36

Татгалзсан

  6

85.7 хувийн саналаар Байнгын хорооны санал дэмжигдлээ. 
      2.Төслийн 17.2.4-ийг дараахь байдлаар өөрчлөх:

“17.2.4. Чөлөөт бүсээс барааг хилийн чанадад гаргахад экспортын гаалийн, онцгой болон нэмэгдсэн өртгийн албан татвар ногдуулахгүй. Хуулиар тусгайлан экспортын татвар ногдуулсан бараанд энэ заалт хамаарахгүй.” Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Байнгын хорооны санал дэмжигдлээ. 
3.Төслийн 17.3-ыг хасах; Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

39

Татгалзсан

  2

95.1 хувийн саналаар Байнгын хорооны санал дэмжигдлээ. 
Хоёр.” Алтанбулаг” худалдааны чөлөөт бүсийн тухай хуулийн төслийн талаарх саналууд байна. 

4.Төслийн 5 дугаар зүйлийн 5.1.ийг дараахь байдлаар 2 заалт болгох:

“5.1. “Алтанбулаг” худалдааны чөлөөт бүсэд цахилгаан, дулаан дамжуулах шугам сүлжээ, усан хангамж, авто, төмөр зам, телекоммуникацийн үндсэн сүлжээний салбарт оруулсан хөрөнгийг албан татвар ногдуулах орлогоос хасч тооцно. 

5.2.Алтанбулаг худалдааны чөлөөт бүсэд агуулахын аж ахуй, ачиж буулгах байгууламж, зочид буудлын үндсэн дэд бүтцийг бүрдүүлэхэд хөрөнгө оруулсан аж ахуйн нэгжийг  үйл ажиллагаагаа эхэлсэн өдрөөс орлогын албан татвараас 5 жилийн хугацаанд чөлөөлж, дараагийн 3 жилд 50 хувиар хөнгөлнө.“ Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Байнгын хорооны санал дэмжигдлээ. 
5.Төслийн 5.2.-т “худалдаа, үйлчилгээний үндсэн салбар” гэснийг “бараа, бүтээгдэхүүнийг хадгалах, хамгаалах, сав баглаа боодлыг сайжруулах үйл ажиллагаа эрхэлж байгаа аж ахуйн нэгжийг” гэж өөрчлөх. Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

40

Татгалзсан

  2

95.2 хувийн саналаар Байнгын хорооны санал дэмжигдлээ. 
6.Төслийн 5.5-ыг хасах; Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

39

Татгалзсан

  3

95.9 хувийн саналаар Байнгын хорооны санал дэмжигдлээ. 
Гурав.Татварын Ерөнхий хуульд оруулах нэмэлт.

7.Татварын ерөнхий хуулийн 2 дугаар зүйлийн 3 дахь заалтад дараахь агуулгатай өгүүлбэр нэмэх. “Чөлөөт бүсийн харилцааг зохицуулсан хуульд энэ заалт хамаарахгүй”. Төсвийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


40

Зөвшөөрсөн

40

Татгалзсан

  0

100.0 хувийн саналаар Байнгын хорооны санал дэмжигдлээ. 
Дөрөв. Аж ахуйн үйл ажиллагааны тусгай зөвшөөрлийн тухай хуульд оруулах нэмэлт

8.Аж ахуйн үйл ажиллагааны тусгай зөвшөөрлийн тухай хуулийн 8 дугаар зүйлд дараах агуулгатай заалт нэмэх. “8.2. Энэ хуулийн 8.1.3 дахь заалт чөлөөт бүсийн  хууль тогтоомжид хамаарахгүй.” Эдийн засгийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


40

Зөвшөөрсөн

38

Татгалзсан

  2

95.0 хувийн саналаар Байнгын хорооны санал дэмжигдлээ. 
Тав. Улсын Их Хурлын тогтоолын санал: 

9.Төсөлд дараахь агуулгатай заалт нэмэх. “1.Сэлэнгэ аймгийн Алтанбулаг сумын нутагт Монгол Улсын Их хурлын 1996 оны 66 дугаар тогтоолоор хилийн заагийг тогтоосон  500 га газарт “Алтан булаг” худалдааны чөлөөт бүсийг байгуулахаар тогтоосугай.” Эдийн засгийн байнгын хорооны санал. Байнгын хорооны саналыг дэмжье гэдгээр санал хураалт явуулъя. 

Бүгд


40

Зөвшөөрсөн

38

Татгалзсан

  2

95.0 хувийн саналаар Байнгын хорооны санал дэмжигдлээ. 
10.Төсөлд дараахь агуулгатай заалт нэмэх. “3.Алтанбулаг худалдааны чөлөөт бүсийг өргөтгөж Сүхбаатар-Алтанбулагийн чөлөөт бүс байгуулах асуудлыг судалж, холбогдох саналаа Улсын Их хуралд танилцуулахыг  Засгийн газар /Н.Энхбаяр/-т даалгасугай.“ Эдийн засгийн байнгын хорооны санал байна. За Содхүү гишүүн. 

Р.Содхүү: За баярлалаа. Энэ заалт дээр нэг саналтай байгаа юм, тэгээд энэ дээр манай Тамгын газрынхан хүлээгээд авчих байх энэ саналыг. Алтанбулаг худалдааны чөлөөт бүсийг өргөтгөж Сүхбаатар-Алтанбулагийн чөлөөт бүс байгуулах гээд орчихсон байгаа, тэгэхээр бид бол Алтанбулагийнхаа чөлөөт бүсийг хуулиараа баталчихсан, тийм учраас би ийм саналтай хэлээд хураалгахыг хүсч байна. Алтанбулаг худалдааны чөлөөт бүсийг өргөтгөж Сүхбаатарын эдийн засгийн чөлөөт бүс байгуулах асуудлыг судалж гэж хураалгаж өгөөчээ гэж ингэж бодож байгаа, Алтанбулагийн бүсээ байгуулчихаад дахиад тэрийг өргөтгөх юм шиг орчихсон байгаа, тийм учраас Сүхбаатарын эдийн засгийн чөлөөт бүс байгуулах асуудлыг судалж гэж оруулж өгөөчээ гэж хүсч байгаа юм. 

С.Төмөр-Очир: За Тамгын газар юу яагаараа, энэ чинь юу юм биш үү Содхүү гишүүн ээ, энэ чинь харин зөв юм биш үү Алтанбулаг худалдааны чөлөөт бүсийг өргөтгөж Сүхбаатар-Алтанбулагийн чөлөөт бүс байгуулах гэхээр чинь. Энэ чинь харин агуулга нь зөв байна, чинийхээр харин буруу болчих гээд байна. 

Р.Содхүү: Тийм, энэ бид хуулийнхаа 3.7-г харах хэрэгтэй л дээ. 3.7 дээр ямарваа нэгэн чөлөөт бүс өргөтгөх юмаа нэг хоёр хосолсон байдлаар, одоо үйлдвэр технологийн ч юмуу, худалдааны ч юмуу, аялал жуулчлалынх гээд нэгдсэн нөхцөлд эдийн засгийн бүс болж өргөжих ёстой юм байгаа юм. Тэр агуулгынхаа хүрээнд хийж өгөхгүй бол бид нар өнөө Алтанбулагийнхаа байгуулсан 500 га-г өргөтгөх юм шиг ингэж орж ирж байгаа байхгүй юу, тийм учраас тэр худалдааны Алтанбулаг бүс нь эрх зүйн хуулиараа тусдаа байна, дахиад Сүхбаатарын бүс болгох тухай асуудал ярьж байгаа учраас 3.7-гийн заалтын дагуу эдийн засгийн бүс болгох асуудлыг судалж оруулж ирээчээ гэсэн ийм юм ярьж байгаа. 

С.Төмөр-Очир: За ойлголоо, гэхдээ би энийг чинь буруу ойлгож байсан байна. Содхүүгийн хэлж байгаагаар энэ Засгийн газар юмаа оруулж ирэх юм бол хоёр бүс болох юм байна тийм үү, би бол нэг гэж ойлгоод байгаа. Тийм учраас Содхүүгийн саяын хэлснээр найруулчихаар чинь яг хоёр бүс болчих гээд байна.

За Шаравсамбуу гишүүн. 

Б.Шаравсамбуу: Тэгэхээр Засгийн газар 6 сарын 5-ны хуралдаанаараа энэ асуудлыг хэлэлцэж үзээд протокол гаргасан байгаа юм. Протокол гаргахдаа бол яг бидний энэрхүү маягтай Алтанбулаг худалдааны чөлөөт бүсийгээ цааш нь өргөтгөөд Сүхбаатар-Алтанбулагийн эдийн засгийн чөлөөт бүс болгох тухай асуудлыг судалж оруулъя, энэ талаар одоо ажлын хэсэгтээ тохиролцсон гэсэн ийм заалт байсан, энийг бидэнд ирүүлсэн. Тийм учраас энэ дээр редакцийн санал байж болно, гэхдээ Сүхбаатар-Алтанбулагийн гэдгээр нь хамт бичээд эдийн засгийн чөлөөт бүс гэх.

С.Төмөр-Очир: За тэгье, ингэж ойлголоо. Саяын уншсан санал дээр чөлөөт бүс гэдгээ тодотгоод эдийн засгийн гэж нэмэх нь, Их Хуралд танилцуулах гэдгийг шийдвэрлүүлэх гэх нь, тавьж шийдвэрлүүлэх гэсэн. Ийм найруулгатай хураая. Байнгын хорооны саналыг дэмжье гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Байнгын хорооны санал дэмжигдлээ.

За ингээд зарчмын зөрүүтэй саналуудаар санал хурааж дууслаа. 

За ингээд Чөлөөт бүсийн тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

42

Татгалзсан

  0

100.0 хувийн саналаар Чөлөөт бүсийн тухай хууль батлагдлаа. 

Дараа нь Алтанбулаг худалдааны чөлөөт бүсийн эрх зүйн байдлын тухай хуулийг бүхэлд нь батлая гэдгээр санал хураалт явуулъя. 

Бүгд


43

Зөвшөөрсөн

43

Татгалзсан

  0

100.0 хувийн саналаар Алтанбулаг худалдааны чөлөөт бүсийн эрх зүйн байдлын тухай хууль батлагдлаа.

Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

40

Татгалзсан

  2

95.2 хувийн саналаар Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хууль батлагдлаа. 

Татварын ерөнхий хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

38

Татгалзсан

  4

90.5 хувийн саналаар Татварын ерөнхий хуульд нэмэлт оруулах тухай хууль батлагдлаа. 

За дараа нь Алтанбулаг худалдааны чөлөөт бүс байгуулах тухай УИХ-ын тогтоолыг батлая гэдгээр санал хураалт явуулъя. 

Бүгд


42

Зөвшөөрсөн

41

Татгалзсан

  1

97.6 хувийн саналаар Алтанбулаг худалдааны чөлөөт бүс байгуулах тухай УИХ-ын тогтоол батлагдлаа. 

За ажлын хэсгийнхэнд баярлалаа. Монгол Улсад анх чөлөөт бүсийн тухай хууль батлагдлаа. Алтанбулагийн  чөлөөт  бүс  батлагдлаа, за баярлалаа. /УИХ-ын гишүүд алга ташив/

Уг асуудлыг 12.08 цагт хэлэлцэж дуусав. 

ДӨРӨВ.Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолын төсөл /хэлэлцэх эсэх/

С.Төмөр-Очир: За ажлын хэсгийнхнийг урьж байна. За ажлын хэсгийнхэн орж ирлээ. Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолын төслийн талаар төсөл санаачлагчийн илтгэлийг сонсоё. Төсөл санаачлагчийн илтгэлийг Байгаль орчны сайд У.Барсболд танилцуулна. У.Барсболд сайдыг индэрт урьж байна. 

У.Барсболд: УИХ-ын дарга, эрхэм гишүүд ээ. Сэлэнгэ аймгийн Алтанбулаг, Шаамар, Ховд аймгийн Цэцэг сумдын зарим газар нутгийг улсын тусгай хамгаалалтад авах тухай УИХ-ын тогтоолын төслийг боловсруулж Засгийн газраас 2002 оны 6 дугаар сарын 5-ны өдөр УИХ-д өргөн мэдүүлсэн билээ. 

Энэхүү тогтоолын төсөл нь Монгол Улсын Засгийн газрын үйл ажиллагааны хөтөлбөрт байгаль орчны талаар тусгагдсан зорилт болон УИХ-аас 1998 онд баталсан Тусгай хамгаалалттай газар нутгийн тухай үндэсний хөтөлбөрийг хэрэгжүүлэх нэг чухал алхам болох ёстой гэж бид үзэж төслийг боловсруулалтын зохих түвшин хангасан гэж үзэж УИХ-д бид өргөн барьсан юм. 

Монгол орны экологийн тэнцлийг хангах, биологийн төрөл зүйлийг хамгаалах, байгалийн аялал, жуулчлалыг хөгжүүлэхэд онцгой ач холбогдол бүхий газар нутгийг улсын тусгай хамгаалалтад авах тухай зорилтыг Хүний аюулгүй байдлыг хангах сайн засаглал хөтөлбөр болон Монгол Улсын Засгийн газрын мөрийн хөтөлбөрт дэвшүүлсэн билээ. 

За хэдэн хэдэн үндэслэлээр бид энэ зарим газар нутгийг улсын тусгай хамгаалалтад авах асуудлыг боловсруулж УИХ-д өргөн барьж байгаа юм. 

Нэгдүгээрт, Засгийн газрын мөрийн хөтөлбөрт туссан тусгай хамгаалалттай газар нутгийн сүлжээг өргөтгөх шаардлага,

Хоёрдугаарт, мод огтлолт, ойн түймэр, хулгайн ангийн улмаас тус бүс нутгийн ойн экосистемд ихээхэн өөрчлөлт орж, цаашид энэ янзаараа байвал манай орны ойн нөөцийн 30.2 хувь нь төвлөрдөг Сэлэнгэ мөрний сав газрын экологийн тэнцвэр алдагдах магадлал нилээд өндөр байгаа юм. Ийм ч учраас сүүлийн жилүүдэд тус Шаамар голын ус дундаас доош урсахаа болж, энд ойд балт болон цэцэгт ургамал ургах магадлал эрс багасаж байгааг бид ажиглалтаараа нотолсон юм. 

Мөн гуравдугаарт хууль бус агналт, мал оруулж байршил нутгаас нь түрж шахах, амьдрах орчныг нь доройтуулах, байгаль, цаг уурын тааламжгүй нөхцөл зэргийг улмаас аргаль, янгир гэх мэт монгол болон дэлхийд ховордсон ан амьтны толгой тоо баруун Алтайд цөөрсөөр байна. 

Монгол Улс нэгдэн орсон Биологийн төрөл зүйлийн тухай конвенцид конвенциор хүлээсэн үүргээ биелүүлэх шаардлага дөрөв дэх томоохон үндэслэл болж байгаа юм. Энэ Биологийн төрөл зүйлийн конвенциор хүлээсэн үүргийн дагуу бид цөөрч байгаа тоо толгойн нь ховордож байгаа ан амьтны, тэдгээрийн орчин тойрны нутаг дэвсгэрийг хамгаалах, шаардлагатай гэж үзсэн нөхцөлд улсын тусгай хамгаалалтад авах асуудлыг төрийн эрх бүхий байгууллагаар тавьж шийдүүлэх үүрэг хүлээсэн байдаг юм. 

Мөн Дэлхийн байгаль хамгаалах сангаас дэлхий нийтийн хэмжээнд зайлшгүй хамгаалах шаардлагатай 200 эко бүс нутгийн нэгийг Алтай Саяаны бүс нутагт багтаадаг бөгөөд энэ бүс нутагт нь Мянган Угалзтын нуруу орж байгааг бас энд дурьдах ёстой юмаа. 

Эдгээр байдлыг үндэслэж Монгол Улсын Засгийн газраас УИХ-д Сэлэнгэ аймгийн Алтанбулаг, Шаамар сум, Тужийн нарс гэдэг алдарт түүхийн газар, мөн Ховд аймгийн Цэцэг сумын Мянган Угалзтын нурууг улсын тусгай хамгаалалтад авах асуудлыг өргөн барьсан бөгөөд энэ асуудлыг хэлэлцэн зохих шийдвэр гаргаж өгөхийг хүсч байна. Анхаарал тавьсанд баярлалаа.

С.Төмөр-Очир: За Барсболд сайдад баярлалаа. Илтгэлтэй холбогдуулж асуулт асуух гишүүн за Эрдэнэбилэгт байна. За Эрдэнэбилэгт гишүүнийг асуултаа асуухыг урьж байна. 

Б.Эрдэнэбилэгт: За баярлалаа. Тэгэхээр бид бол тусгай хамгаалалттай газар байгуулах асуудлыг дэмжиж байгаа л даа. Ер нь энд байгаа тэр нарсан ойн тухай асуудал бол ойлгомжтой, Тужийн нарс бол, бусад энэ бүсэд байгаа гарцаа байхгүй энэ тусгай хамгаалалттай газар авах цаад одоо байгалийн баялаг, онцлог зүйлүүд нь чухам ямар зүйлүүд байдаг юм, энэ маань одоо бол илтгэлээс бол тодорхой харагдахгүй байгаа л даа. Тэгэхээр бид бол тусгай хамгаалалттай бүс нутгийг хүрээг томсгож байгаа нь бол байгалийнхаа онцлог зүйлүүдийг хамгаалж байгаа нэг сайн тал маань болж явж байгаа. Тэгээд үндсэндээ тэр дотор байгаа бидний ач холбогдол өгөөд байгаа юм маань чухам юу байна гэдгийг би тодотгож асуух гэсэн юм. Баярлалаа. 

 С.Төмөр-Очир: За баярлалаа. Эрдэнэбилэгт гишүүний асуултад сайд хариулах уу. За ажлын хэсгийг танилцуулчихъя. Ажлын хэсэгт Барсболд сайд байна, Байгаль орчны яамны Бодлогын хэрэгжилтийг зохицуулах газрын дарга Дамдин, мөн яамны Тусгай хамгаалалттай газарын удирдлагын хэлтсийн ахлах мэргэжилтэн Цэнд-Аюуш, мөн хэлтсийн мэргэжилтэн Төмөрбаатар нар байна. 

Ц.Дамдин: За би асуултад хариулъя. Энэ Тужийн нарсны хувьд бол сая гишүүн өөрөө хэллээ, энэ бол ойлгомжтой доо, ер нь бол манай хүмүүс энэ талаар сайн ойлголттой байх. Ер нь ганцхан бид нар бол энэ улсын тусгай хамгаалалттай газар нутагт хоёр үндэслэл байгаа л даа, нэг нь бол мэдээжийн хэрэг унаган төрхөө хадгалж үлдэх зайлшгүй ийм ирээдүйд юутай ийм гол газруудыг авдаг, нөгөөдөх нь бол нилээн унаган төрхөө бүрмөсөн алдаад эргүүлж зайлшгүй улсын хамгаалалтад авах ёстой ийм газрын тоонд бол Тужийн нарс орж байгаа юм. Мянган Угалзтын хувьд бол тэнд байгаа ан амьтан биологийн төрөл зүйлийн хувьд бол нилээн өвөрмөц гэсэн ийм шалгуураар тусгай хамгаалалттай газар нутагт оруулж байгаа юм. 

Тужийн нарсны хувьд ч гэсэн түүхийн дурсгалт зүйлээс гадна Тужийн нарсны хувьд бол нилээн ургамлын бүрхэвчийн хувьд бас тэр элсэнцэр хөрсийг барьдаг, бас модныхоо, Сибирийнхээ нарстай зохилдсон ийм одоо 10-аад зүйлийн ургамлын бүрхэвч бол нилээн одоо сүүлийн үед энэ элсний нүүлтийг барьж чадахгүй ийм хэмжээнд хүрч байна гэсэн ийм бас давхар одоо 2-3 ч одоо байгалийн компонентийг хослуулсан ингэж үзэж болж оруулсан юм. Баярлалаа. 

С.Төмөр-Очир: За баярлалаа. Асуулт асуух гишүүн дууссан учраас асуулт хариултыг таслая. За одоо Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолын төслийн талаар Байгаль орчин, хөдөөгийн хөгжлийн байнгын хорооны дүгнэлтийг сонсоё. Дүгнэлтийг УИХ-ын гишүүн Ц.Шийрэвдамба танилцуулна. Ц.Шийрэвдамба гишүүнийг индэрт урьж байна. 

Ц.Шийрэвдамба: УИХ-ын дарга, эрхэм гишүүд ээ. Сэлэнгэ аймгийн Алтанбулаг, Шаамар, Ховд аймгийн Цэцэг сумдын зарим газар нутгийг улсын тусгай хамгаалалтад авах тухай Улсын Их Хурлын тогтоолын төслийг Засгийн газраас боловсруулж, 2002 оны 6 дугаар сарын 5-ны өдөр Улсын Их Хуралд өргөн мэдүүлсэн билээ. 


Энэхүү тогтоолын төсөл нь Монгол Улсын Засгийн газрын үйл ажиллагааны хөтөлбөрт байгаль орчны талаар тусгагдсан зорилт болон Улсын Их Хурлаас 1998 онд баталсан Улсын  тусгай хамгаалалттай газар нутгийн тухай үндэсний хөтөлбөрийг  хэрэгжүүлэх нэг чухал алхам болох  бөгөөд төслийн боловсруулалтын түвшин зохих шаардлагыг хангасан  гэж тус Байнгын хороо үзэж байгаа болно.


Тогтоолын төслийг Байнгын хороо  2002 оны 6 дугаар сарын 17, 26-ны өдрүүдийн хуралдаанаараа  хэлэлцээд Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэсэн саналыг хуралдаанд оролцсон  гишүүд санал нэгтэй дэмжсэн болно. 

Улсын Их Хурлын гишүүн Ц.Шийрэвдамбын гаргасан  Тужийн нарс орчмын газрыг улсын тусгай хамгаалалттай газрын  Байгалын цогцолбор газрын ангилалд хамруулах гэсэн саналыг олонхи дэмжив. Энэ саналаар УИХ-ын гишүүн Ш.Бадам цөөнх болов. 


УИХ-ын гишүүд ээ. Засгийн газраас Улсын Их Хуралд өргөн мэдүүлсэн зарим газар нутгийг улсын тусгай хамгаалалтад авах тухай УИХ-ын тогтоолын төслийг хэлэлцэн анхны хэлэлцүүлэгээр нь баталж өгөхийг та бүхнээс хүсье. Анхаарал тавьсанд баярлалаа.


С.Төмөр-Очир: За Шийрэвдамба гишүүнд баярлалаа. Байнгын хорооны дүгнэлтээс асуулт асуух гишүүн байхгүй байна, за ингээд зарчмын зөрүүтэй нэг санал байна, энэ саналаар санал хураалт явуулъя. 

Төслийн 1 дүгээр заалтын “… дархан цаазтай газрын ангиллаар” гэснийг “Байгалын цогцолборт газрын ангиллаар” гэж өөрчлөх. УИХ-ын гишүүн Ц.Шийрэвдамбын гаргасан санал, Байнгын хороо дэмжсэн байна. УИХ-ын гишүүн Ш.Бадам цөөнх болсон  байна. Ш.Бадам гишүүн үг хэлэх үү.  За Ш.Бадам гишүүн. 

Ш.Бадам: За баярлалаа, энэ ийм учиртай юмаа. Тужийн нарсыг дархан цаазтай газрын ангилалд оруулъя гэж яам, Засгийн газар хоёр санал оруулж ирсэн юмаа. Тэгээд манай Шийрэвдамба гишүүн бол Байнгын хорооны хурал дээр дархан цаазтай газарт оруулахгүй, байгалийн цогцолборт оруулъя гэж ийм санал оруулаад тэгээд би цөөнх болсон юм л даа. Миний дархан цаазтай газарт оруулах гээд байгаагийн учир нь юу байна вэ гэхээр зэрэг дархан цаазтай газарт орвол хамгаалалтын бүстэй байх юм, байгалийн цогцолбор газарт орох юм бол хамгаалалтын бүс гэж байхгүй, аялал жуулчлалын бүстэй, 3 бүстэй л дээ, тэр дотроо ялгагдах юм нь бол нэг нь хамгаалалтын бүсээр ялгаатай, нөгөө нь аялал жуулчлалын бүсээр ялгаатай байхгүй юу. 

Тэгэхээр  Тужийн нарсыг бид бүхэн мэдэж байгаа, байгалийн талаасаа ч онцлог гэдгийг сая одоо дүгнэлтэд гарлаа Шийрэвдамба гишүүний. Түүхийн талаасаа бүр их онцлогтой ийм газар, тийм учраас манайх бол энийгээ сэргээх гээд ажиллаад байгаа юм л даа. Одоо Тужийн нарс чинь 80.0 мянган га байдаг юм билээ, энээс 25 хувь нь одоо хожуул болоод ингэсэн байгаа юм л даа, энэ 25 хувийг бид сэргээх талаас нь одоо Байгаль орчны яамнаас энэ жил ажил зохиогоод баахан мод аваачиж суулгаад ингэсэн байгаа юм. Хэрвээ энэ Тужийн нарсны 25 хувийг сэргээгээд хуучин байдалд нь оруулчих юм бол энэ маань түүхийн талаасаа ч, байгалийн талаасаа ч илүү их ач холбогдолтой юм. Одоо ингээд цогцолборын ангилалд оруулчих юм бол нөгөө хамгаалалтын бүс байхгүй учраас нөгөө аялал жуулчлал нь явдгаараа яваад одоо тэнд чөлөөт бүс болж байгаа машин тэрэг нь давхидгаараа давхиад өнөө суулгасан хэдэн мод ч байхгүй, анхны одоо байж байгаа 80 хувийн мод улам хорогдох ийм байдалтай байгаа юм. Тийм учраас би энийг нэгэнт л одоо тужийн нарсаа сэргээх гэж байгаа юм бол хоёр талын ач холбогдлыг бодоод бүр дархан цаазтай даа оруулчихвал яасан юм бэ гэсэн ийм үндэслэлээр би цөөнх болсон юмаа. За баярлалаа. 

С.Төмөр-Очир: За баярлалаа. За Шийрэвдамба гишүүнээр бодвол өөрийнхийгөө хамгаалж хэлэх байх тиймээ, за.

Ц.Шийрэвдамба: За баярлалаа. Тэгэхээр ийм л дээ, монголчууд маань өнө эртний уламжлалтай, зан заншилтай ийм улс байгалиа хамгаалж ирсэн. Аль 1700 оноос эхэлж газар нутгаа дархалж ирсэн юм, одоо бид нар Бурхан халдун, Отгон тэнгэр, Богдхаан уулс, Нагалхаан, Батхаан, Хөгнөхаан гээд байвал энэ монголын ард түмэн өөрсдөө тогтоож, монголын хойч үеийн үүц гэж хадгалж ирсэн түүхтэй. Тэгэхэд өнөөдөр сайхан газрыг устгачихаад хэдэн хожуул элсэн дээр байж байгаа юмыг энэ том зэрэглэлээр авна гэхэд одоо ард түмэн хүлээж авах юм бэ, би ерөөсөө ойлгохгүй байгаа юм. Ер нь байгалийг устгаж болдог юм байна. Төр шийдвэр гаргаад дархан цаазат газар болгочихдог юм байна гэдэг буруу жишиг цаашдаа одоо тогтчих вий гэсэн ийм болгоомжлол байгаа юм. 

Нөгөө талдаа Монгол Улсын хуулийг барих ёстой юм байгаа юм бид, хуулиа дагасан шийдвэр байх ёстой. Монгол Улсын Тусгай хамгаалалттай газар нутгийн тухай хуулинд дархан цаазат газрыг 8 шалгуур үзүүлэлтээр тогтоож авна гэсэн байгаа юм. Энэ 8 шалгуур үзүүлэлтийг нэгийг ч энэ Тужийн нарс хангахгүй байгаа юм. Ийм учраас би Монгол Улсын өнөөдөр мөрдөгдөж байгаа хуулийн дагуу энэ асуудлыг шийдэх ёстой. 

Гуравдугаарт нь орон нутгаас Сэлэнгэ аймгийн Иргэдийн төлөөлөгчдийн хурал, Шаамар сум, Мандал сумын Иргэдийн төлөөлөгчдийн хурлын шийдвэрээр, тогтоолоор уг газрыг байгалийн нөөц газрын ангиллаар тусгай хамгаалалтад авах нь зүйтэй юм гэсэн саналыг оруулж ирж байгаа юм, хамгийн доод зэрэглэлийн ангилал, орон нутагт хамгаалдаг төсвөө гаргаж, ийм хуультай, тэгэхэд дээш нь болгоод харин би дархан цаазат газрыг доод түвшинд оруулъя гэж байгаа юм. Тэгэхээр оруулах хэд хэдэн учир шалтгаантай байгаа юм. Бадам гишүүний саналыг би хүндэтгэж байна, тэгэхдээ Бадам гишүүн их одоо мундаг хатуу дэглэмд оруулаад хамгаалчихъя гэж байгаа л даа, үнэн чанартай энэ ингэж хамгаалж болохгүй бас. Дархан цаазат газар болчих юм бол 500 шахуу сая төгрөг хөрөнгө оруулалт хийж тарьсан хэдэн тарьцаа түймрийн зурвас аваачаад газрын хагалаад татчих, хэдэн модыг нь аваачаад огтлоод түймрийн зурвасаас хамгаалах боломжгүй л болж байгаа байхгүй юу. Тэгэхээр ингэж бол хамгаалж бас болохгүй л дээ. 

Тэгээд цаашдаа энэ Сэлэнгийн бид нар сая хууль батлагдчихлаа, Чөлөөт бүс байж байна, эдийн засгийн, үгүй энэ чинь хүн амьтан явна шүү дээ, тэгээд одоо бүх юмыг нь хорьчихоод энэ хэт өндөр зэрэглэлд орж байгаа гэдгийг ард түмэн шүүмжилж байгаа шүү. Сүүлийн үед Алтай Таван богдын байгалийн цогцолборт газрыг ард иргэдээс санал аваагүй учраас ерөөсөө одоо энийг чөлөөлж өгөөч гэсэн хүсэлтийг одоо их тавьж байна гэж Нигамет гишүүн хурал дээр ярьсан. Ийм учраас энэ байдлыг нилээн бас бид нар харгалзаж үзмээр байгаа юм. Ийм учраас би одоо энийг бол дархан газар гэх юм бол ард түмэн хүлээж авахгүй хууль зөрчсөн шийдвэр энийг ямар ч байсан одоо орон нутгийн Иргэдийн төлөөлөгчдийн хурлын шийдвэрийг хүндэтгэж үзээд харгалзан үзээд бид нар бол харин дээшээ нэг анги ахиулаад Байгалийн цогцолборт газар гэдгээр оруулах нь зүйтэй юмаа гэсэн саналыг би оруулж байгаа юм. Баярлалаа. 

С.Төмөр-Очир: За баярлалаа. За ингээд Байнгын хорооны саналыг дэмжье гэдгээр санал хураалт явуулъя. 

88.6 хувийн саналаар Байнгын хорооны санал дэмжигдлээ. 
За одоо зарчмын зөрүүтэй саналаар санал хураагаад дууссан учраас тогтоолын төслийг хэлэлцэх эсэх асуудлаар санал хураалт явуулъя. Зарим газар нутгийг улсын тусгай хамгаалалтын газар нутгийн сүлжээнд хамруулах тухай УИХ-ын тогтоолын төслийг хэлэлцэх нь зүйтэй гэдгээр санал хураалт явуулъя. 

93.0 хувийн саналаар төслийг хэлэлцэх нь зүйтэй гэж үзлээ. 

Байнгын хороо төслийг нэгдсэн хуралдаанаар хэлэлцүүлэхээр шийдвэрлэсэн дүгнэлтэндээ төслийг анхны хэлэлцүүлэгт бэлтгэсэн дүгнэлттэй хамтатган гаргасан. Ийм учраас Байнгын хорооны саналын горимын саналаар анхны хэлэлцүүлгээр батлах нь зүйтэй гэдгээр санал хураалт явуулъя. 

92.7 хувийн саналаар анхны хэлэлцүүлгээр батлая гэсэн горимын саналыг дэмжлээ.

За одоо Зарим газар нутгийг улсын тусгай хамгаалалттай газар нутгийн сүлжээнд хамруулах тухай УИХ-ын тогтоолыг анхны хэлэлцүүлгээр батлая гэдгээр санал хураалт явуулъя. 

95.1 хувийн саналаар Зарим газар нутгийн улсын тусгай хамгаалалттай газар нутгийн сүлжээнд хамруулах тухай УИХ-ын тогтоол батлагдлаа. 

 Ажлын хэсгийнхэнд баярлалаа. 

Уг асуудлыг 12.25 цагт хэлэлцэж дуусав. 

ТАВ.Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын тогтоолын төсөл /анхны хэлэлцүүлэг/

С.Төмөр-Очир: Ажлын хэсгийнхнийг урьж байна. Анхны хэлэлцүүлгийг явуулъя, тогтоолын төслийн талаар Хууль зүйн байнгын хорооны дүгнэлтийг сонсоё. Дүгнэлтийг УИХ-ын гишүүн Б.Баттулга танилцуулна. Б.Баттулга гишүүнийг индэрт урьж байна. 

Б.Баттулга: УИХ-ын дарга, эрхэм гишүүд ээ. УИХ-ын гишүүн С.Төмөр нарын гишүүдээс Улсын Их Хуралд өргөн мэдүүлсэн  “Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай” Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын чуулганы нэгдсэн хуралдаанаар 2002 оны 6 дугаар сарын 20-ны өдөр хэлэлцэж, төслийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.


Тус Байнгын хороо “Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай” Улсын Их Хурлын тогтоолын төслийг Улсын Их Хурлын чуулганы нэгдсэн хуралдааны анхны хэлэлцүүлэгт оруулах тухай асуудлыг 2002 оны 6 дугаар сарын 25-ны өдрийн хуралдаанаараа хэлэлцээд  төсөлд дараахь нэмэлт, өөрчлөлт оруулах санал оруулж байна:


1.Төслийн 2 дугаар бүлгийн 2 дахь хэсгийн 2 дахь заалтыг “авилгалтай тэмцэх асуудлыг хариуцсан байгууллагын бүтцийг боловсронгуй болгох” гэж өөрчлөн найруулах.

2.Төслийн гуравдугаар бүлгийн “Авилгалаас урьдчилан сэргийлэх эрх зүйн орчныг бүрдүүлэх чиглэлээр” гэсэн 2 дахь хэсэгт “Авилгалтай тэмцэх байгууллагын бүтцийг боловсронгуй болгож, үйл ажиллагааг нь жигдрүүлэх, авилгатай холбоотой гэмт хэргийн илрүүлэлтийг сайжруулах” гэсэн заалт нэмэх.

3.Мөн бүлгийн “Төрийн албыг боловсронгуй болгох чиглэлээр” гэсэн 3 дахь хэсгийн “а” заалтыг  “Төрийн өндөр албан тушаалтны болон төрийн албан хаагчийн ёс зүйн дүрмийг шинээр буюу шинэчлэн баталж, тэдгээрийн хэрэгжилтэд хяналт тавих иж бүрэн тогтолцоог бий болгох” гэж өөрчлөн найруулах.  

4.Төслийн гуравдугаар бүлгийн 3 дахь хэсгийн “е”, 7 дахь хэсгийн “з”, “р” заалтууд болон  “Авилгалтай тэмцэх байгууллага” гэсэн 6 дахь хэсгийг бүхэлд нь хасах.


5.Мөн бүлгийн  “Шүүх эрх мэдлийн хараат бус, бие даасан байдлыг хангах чиглэлээр” гэсэн 4 дэх хэсгийн “а” заалтыг  “хуулийн байгууллагуудын бүтэц, тогтолцооны шинэтгэлийг иж бүрэн, харилцан уялдаатай хийх, захиргааны болон бусад дагнасан шүүхийн үйл ажиллагааг төлөвшүүлэх, хуульч мэргэжилтнийг сонгон шалгаруулах журмыг боловсронгуй болгох” гэж өөрчлөн найруулах.


6.Авилгалтай тэмцэх үндэсний хөтөлбөрийг хэрэгжүүлэх ажлыг зохицуулж, хяналт тавих Үндэсний зөвлөлийн бүрэлдэхүүнээс “Авилгалтай тэмцэх Дээд комиссын Ерөнхий комиссар” гэснийг хасах.


УИХ-ын гишүүн Д.Мөрөн төслийн гуравдугаар бүлгийн “Авилгалтай тэмцэх ажилд иргэний нийгмийн оролцоог дээшлүүлэх чиглэлээр” гэсэн 8 дахь хэсэгт “авилгалтай холбоотой гэмт хэргийг илрүүлэхэд туслалцаа үзүүлсэн иргэний аюулгүй байдлын баталгааг хангах” гэсэн заалт нэмэх санал гаргасныг Байнгын хороо дэмжсэн ба харин УИХ-ын гишүүн Д.Лүндээжанцан, Ж.Бямбадорж нар мөн бүлгийн “Сонгуулийн тогтолцоог боловсронгуй болгох чиглэлээр” гэсэн 1 дэх хэсгийн “сонгуулийн бус үед парламентад суудалтай намууд хандив авахыг хориглох, тэдгээрийн санхүүжилтийг зөвхөн төсвөөс болон гишүүдийн татвараас бүрдүүлдэг болгох” гэсэн “г” заалтыг хасах  санал гаргасныг Байнгын хороо дэмжээгүй  тул цөөнх болов.


Түүнчлэн мөн хэсгийн “д” заалтыг хасах талаар гаргасан УИХ-ын  гишүүн Ж.Бямбадоржийн  саналыг Байнгын хороо дэмжиж, уг асуудлаар УИХ-ын гишүүн Д.Сугар цөөнх болсон болно.   


УИХ-ын эрхэм гишүүд ээ. “Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай” УИХ-ын тогтоолын төслийг анхны хэлэлцүүлэгт бэлтгэсэн тухай асуудлаар тус Байнгын хорооноос гаргасан  дүгнэлт болон уг төслийн талаар гарсан зарчмын зөрүүтэй саналыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа


С.Төмөр-Очир: За Баттулга гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн за Бадам гишүүн, өөр хүн алга байна, Бадам гишүүнээр тасаллаа. За Бадам гишүүн асуултаа асууя. 


Ш.Бадам: За баярлалаа, энэ төслийн 2.2 дээр бол авилгатай тэмцэх асуудлыг хариуцсан бие даасан байгууллага бий болгох ажлыг жигдрүүлнэ, авилгалын хэргийн илрүүлэлтийг сайжруулна гэсэн төсөл байсан юм. Одоо тэгээд Байнгын хорооны дүгнэлтэд бол авилгатай тэмцэх асуудлыг хариуцсан байгууллагын бүтцийг боловсронгуй болгоно гэсэн байгаа юм, нэг нь бол төсөлд шинээр бий болгох юм шиг байсан, одоо болохоор байж байгаа юмыг боловсронгуй болгох юм шиг заалт оруулж байгаагийн учир юу юм болоо гэж ганцхан асуулт байна. 


С.Төмөр-Очир: За Бадам гишүүний асуултад, за Баттулга гишүүнд би микрофон өгье. 


Б.Баттулга: За бадам гишүүний асуултад хариулъя. За тэгэхээр төсөл дээр бол үнэхээр бие даасан авилгалтай тэмцэх бие даасан байгууллагыг бий болгоно гэсэн ийм байсан. За тэгэхээр энэ асуудлыг Байнгын хороо, УИХ-ын удирдлага, Байнгын хороодын дарга нарын хэмжээнд ярилцаад өнөөдрийн Монгол орны эдийн засаг, нийгмийн нөхцөл байдал, улс орны эдийн засгийн байдал, за бусад олон талын нөхцөлийг харгалзаж үзээд авилгалтай тэмцэх бие даасан байгууллагыг байгуулж ажиллуулах нөхцөл одоо хараахан хүрээгүй байна. Өнөөдөр хууль хяналтын байгууллагуудын хэмжээнд авилгалтай тэмцэх энэ чиглэлээр үйл ажиллагаагаа явуулж байгаа бүтэц байгаа юм. 

Тийм учраас өнөөдрийнхөө үйл ажиллагаагаа явуулж байгаа хууль хяналтын байгууллагуудын бүтэц, үүрэгт нь нэмэлт, өөрчлөлт оруулж тодотгож, өөрөөр хэлбэл өнөөдрийнхөө бүтэцэд тухайлбал одоо тагнуулын байгууллага ч байдаг юмуу, Цагдаагийн ерөнхий газрын аль нэг үүрэгт нь энэ авилгатай тэмцэх асуудлыг оруулж өнөөдрийнхөө бүтцээр эхний ээлжинд хэрэгжүүлье, тэгээд цаашдаа хөтөлбөрөө хэрэгжүүлэх явцад энэ байгууллага бие даасан байгууллага байх шаардлагатай байна уу, үгүй юу гэдэг нь харагдана. Ийм учраас эхний ээлжинд бие даасан байгууллага байгуулахгүйгээр одоогийнхоо бүтцээр ажиллуулъя гэдэг дээр тохирсон юм. Баярлалаа. 


С.Төмөр-Очир: За баярлалаа. За ингээд зарчмын зөрүүтэй саналуудаар санал хурааж эхлэх гэж байна. За ажлын хэсэг Монгол Улсын Дээд шүүхийн танхимын тэргүүн шүүгч Батсайхан, Цагдаагийн ерөнхий газрын Авилгал, эдийн засгийн гэмт хэрэгтэй тэмцэх хэлтсийн дарга Ганболд нар ажлын хэсэгт орж байна. 


За ингээд та бүхэнд тарсан байгаа зарчмын зөрүүтэй саналуудаар санал хураалт явуулъя. 

1.Төслийн “Хөтөлбөрийн зорилго, зорилт, зарчим, хэрэгжүүлэх хугацаа,  үр дүн” гэсэн хоёрдугаар бүлгийн 2 дахь хэсгийн 2-ын “авилгалтай тэмцэх асуудлыг хариуцсан бие даасан байгууллага бий болгож ажлыг нь жигдрүүлэх,  авилгалын хэргийн  илрүүлэлтийг сайжруулах”  гэснийг “авилгалтай тэмцэх асуудлыг хариуцсан байгууллагын бүтцийг  боловсронгуй болгох”  гэж өөрчлөх. Хууль зүйн байнгын хорооны санал байна. Байнгын хорооны саналыг дэмжье гэдгээр санал хураалт явуулъя.

93.2 хувийн саналаар Байнгын хорооны санал дэмжигдлээ. 

2.Төслийн гуравдугаар бүлгийн  “Сонгуулийн тогтолцоог боловсронгуй болгох чиглэлээр” гэсэн 1 дэх хэсгийн “сонгуулийн бус үед парламентад суудалтай намууд хандив авахыг хориглох, тэдгээрийн санхүүжилтийг зөвхөн төсвөөс болон гишүүдийн татвараас бүрдүүлдэг болгох” гэсэн “г” заалтыг хасах. УИХ-ын гишүүн Д.Лүндээжанцан, Ж.Бямбадорж нарын гаргасан санал.  Байнгын хороо дэмжээгүй.  Д.Лүндээжанцан, Ж.Бямбадорж нар цөөнх болсон байна. 


Ж.Бямбадорж: Би цөөнх болоод ярих шаардлагагүй байх гэж бодож байна, гишүүд эрх биш нэг ойлгож байгаа байх. 

С.Төмөр-Очир: За тэгвэл санал хураалтыг явуулъя.  Байнгын хорооны саналыг дэмжье гэдгээр санал хураалт явуулъя.

Бүгд


45

Зөвшөөрсөн

17

Татгалзсан

28

62.6 хувийн саналаар Байнгын хорооны санал дэмжигдсэнгүй. 


Ж.Бямбадорж: Энэ эзгүй саналууд хураагдаад байх юм. 


С.Төмөр-Очир: Энэ манай ажилтнууд эзэн нь байхгүй картуудыг дээш нь сугалахгүй бол дандаа татгалзсанд гарчихдаг. 


Ж.Бямбадорж: Татгалзсан дээр гараад байна. ер нь би яагаад вэ гэхээр зэрэг бид энд чинь тохирсон тохироо байгаа, тэрийгээ хармаар байна. 

С.Төмөр-Очир: 3.Мөн хэсгийн “иргэд, олон нийтийн зүгээс сонгууль болон сонгуулийн санхүүжилтэд хөндлөнгийн ажиглагч хэлбэрээр хяналт тавих”  гэсэн “д”  заалтыг хасах. УИХ-ын гишүүн Ж.Бямбадоржийн гаргасан санал. Байнгын хороо дэмжсэн. УИХ-ын гишүүн  Д.Сугар цөөнх болсон. Д.Сугар гишүүн байхгүй байгаа учраас саналаа шууд хураая. Байнгын хорооны саналыг дэмжье гэдгээр санал хураалт явуулъя.

Бүгд


43

Зөвшөөрсөн

39

Татгалзсан

  4

90.7 хувийн саналаар Байнгын хорооны санал дэмжигдлээ. 

4.Мөн бүлгийн “Авилгалаас урьдчилан сэргийлэх эрх зүйн орчныг бүрдүүлэх чиглэлээр” гэсэн 2 дахь хэсэгт “ Авилгалтай тэмцэх байгууллагын бүтцийг боловсронгуй болгож,  үйл ажиллагааг нь жигдрүүлэх, авилгалтай холбоотой хэргийн илрүүлэлтийг сайжруулах”  гэсэн заалт нэмэх. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


41

Зөвшөөрсөн

36

Татгалзсан

  5

87.8 хувийн саналаар Байнгын хорооны санал дэмжигдлээ. 

5.Мөн бүлгийн  “Төрийн албыг боловсронгуй болгох чиглэлээр” гэсэн 3 дахь хэсгийн “а” заалтыг “Төрийн өндөр албан тушаалтны болон төрийн албан хаагчийн  ёс зүйн дүрмийг шинээр буюу шинэчлэн баталж, тэдгээрийн хэрэгжилтэд хяналт тавих иж бүрэн тогтолцоог бий болгох” гэж өөрчлөн найруулах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


43

Зөвшөөрсөн

40

Татгалзсан

  3

93.0 хувийн саналаар Байнгын хорооны санал дэмжигдлээ. 

6.Мөн хэсгийн “төрийн албан хаагч бүртэй авилгалд өртөхгүй байх гэрээ байгуулж ажиллах, төрийн албан хаагч авилгалын хэрэгт холбогдож гэм буруутай нь шүүхээс тогтоогдсон бол ажлаас халж, энэ тохиолдолд уг этгээдийн алив хөнгөлөлтийг хасдаг журам тогтоох” гэсэн  “е” заалтыг хасах.  Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


42

Зөвшөөрсөн

34

Татгалзсан

  8

81.0 хувийн саналаар Байнгын хорооны санал дэмжигдлээ. 

7.Мөн бүлгийн “ Шүүх эрх мэдлийн хараат бус,  бие даасан байдлыг хангах чиглэлээр” гэсэн 4 дэх хэсгийн “а” заалтыг “ хуулийн байгууллагуудын бүтэц,  тогтолцооны шинэтгэлийг  иж бүрэн,  харилцан уялдаатай хийх,  захиргааны болон  бусад дагнасан шүүхийн үйл ажиллагааг төлөвшүүлэх,  хуульч мэргэжилтнийг сонгон шалгаруулах  журмыг боловсронгуй болгох;”  гэж өөрчлөн найруулах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


42

Зөвшөөрсөн

40

Татгалзсан

  2

95.2 хувийн саналаар Байнгын хорооны санал дэмжигдлээ. 

8.Мөн бүлгийн “Гүйцэтгэх засаглалын байгууллагуудаас авах хэмжээ”  гэсэн 5 дахь хэсгийн 1-ийн “д” заалтын “тендер зарлах,  шалгаруулах ажиллагааг “  гэсний дараа “олон нийтийн оролцоотойгоор”  гэж нэмэх. УИХ-ын гишүүн Д.Мөрөнгийн гаргасан санал. Хууль зүйн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.

Бүгд


41

Зөвшөөрсөн

37

Татгалзсан

  4

90.2 хувийн саналаар Байнгын хорооны санал дэмжигдлээ. 

9.Мөн бүлгийн “Авилгалтай тэмцэх байгууллага нь”  гэсэн 6 дахь хэсгийг бүхэлд нь хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


41

Зөвшөөрсөн

37

Татгалзсан

  4

90.2 хувийн саналаар Байнгын хорооны санал дэмжигдлээ. 

10.Мөн бүлгийн “Эдийн засгийг либералчлах чиглэлээр”  гэсэн 7 дахь хэсгийн  “татварын хууль тогтоомж зөрчсөн тохиолдлыг тухай бүр илрүүлэн хариуцлага тооцож байх”  гэсэн “з”заалтыг хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

34

Татгалзсан

  6

85.0 хувийн саналаар Байнгын хорооны санал дэмжигдлээ. 

11.Мөн хэсгийн   “гаалийн хууль тогтоомжийг зөрчсөн шалтгааныг тухай бүр тогтоон хэрэг зөрчлөөс урьдчилан сэргийлэх арга хэмжээг авч байх”  гэсэн  “р”  заалтыг хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

27

Татгалзсан

13

67.5 хувийн саналаар Байнгын хорооны санал дэмжигдлээ. 

12.Мөн бүлгийн “Авилгалтай тэмцэх ажилд иргэний нийгмийн оролцоог дээшлүүлэх чиглэлээр”  гэсэн 8 дахь хэсэгт “авилгалтай холбоотой гэмт хэргийг илрүүлэхэд туслалцаа үзүүлсэн иргэний аюулгүй байдлын баталгааг хангах.” гэсэн заалт нэмэх. УИХ-ын гишүүн Д.Мөрөнгийн гаргасан санал. Хууль зүйн байнгын хороо дэмжсэн санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

37

Татгалзсан

  3

92.5 хувийн саналаар Байнгын хорооны санал дэмжигдлээ. 

13.Тогтоолын 2 дугаар хавсралтаас “Авилгалтай тэмцэх Дээд комиссын Ерөнхий комиссар”  гэдгийг хасах. Хууль зүйн байнгын хорооны санал. Байнгын хорооны саналыг дэмжье гэдгээр санал хураалт явуулъя.

Бүгд


40

Зөвшөөрсөн

38

Татгалзсан

  2

95.0 хувийн саналаар Байнгын хорооны санал дэмжигдлээ. 


За ингээд зарчмын зөрүүтэй саналуудаар санал хурааж дууслаа. За Бямбадорж санал хэлье гэж байна. 


Ж.Бямбадорж: Бүлэг дээрээс, олонхийн бүлэг дүгнэлт оруулахгүй боловч Бүлгийн хурал дээр Энхбаяр гишүүн хоёр санал хэлж олонхи болсон юм. Төрийн албыг боловсронгуй болгох чиглэлээр гэдгийг “б” заалтыг хасах тухай асуудал байгаа, “и” заалтын авилгалд өртөх магадлал ихтэй албан тушаалд нэг хүнийг 2 жилээс илүүгүй хугацаагаар ажиллуулахгүйн тулд цалин хангамжийг нь бууруулахгүйгээр өөр ажилд сэлгэж байх гэж, энэ бол боломж их муутай юм, бүх л гаалийн ажилтан, татварын ажилтан, тэгээд өөр хэн л байдаг юм бүгдийн 2 жил ажиллуулаад л тойруулаад солиод байх ийм боломж ерөөсөө байхгүй, ийм хоёр заалт байгаа. Бүлэг бол санал оруулж болдог шүү дээ, бүлгийн саналаар л оруулчихъя.


С.Төмөр-Очир: Энэ Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай тогтоолыг бол бидний одоогийн төлөвлөж байгаагаар бол эцсийн хэлэлцүүлэгт бэлтгэхээр Хууль зүйн байнгын хороонд шилжүүлэх юм байна. Тийм учраас тэнд нь яръя. 


Ж.Бямбадорж: Тэгэхээр тэр дээр чинь процедурын алдаа гардаг юм, яагаад гэвэл нэгдүгээр хэлэлцүүлэг, за. 


 С.Төмөр-Очир: Одоо энэ протоколдоо тэмдэглээд явуулчихъя. Энэ хоёр асуудлыг Байнгын хороон дээр хэлэлцээд эцсийн хэлэлцүүлэгт аваад ир гээд тэмдэглээд явуулчихъя. 


Ц.Нямдорж: Одоо санал хураахгүй юм байна тээ, ер нь юу шүү дээ Төмөр-Очир даргаа, хоёрдугаар хэлэлцүүлгийн үеэр Байнгын хороон дээр асуудал сөхөгдөж тавьж хэлэлцүүлэх боломж их хязгаарлагдмал, хуультайгаа зөрчилдсөн энэ тэр гэсэн 2-3-хан шахуургатай тэр хүрээнд асуудал ярьдаг. Энэ юмаа цаашдаа ер нь их болгоомжтой хандаж энэ хуулийнхаа хашилтыг сайн бодож явахгүй бол болохгүй юм шиг байгаа юм. Огт нэгдүгээр хэлэлцүүлгийн үед хөндөгдөөгүй, санал хураагдаагүй асуудал гэнэт хоёрдугаар хэлэлцүүлгийн үед босч ирээд, олонхийн санал аваад ингээд нөгөө Дэгийн чинь хууль өөрөө зөрчигдөөд байгаа байхгүй юу зарим үед. Энийг хурлын дарга нар хурал удирдаж байх үедээ анхааралдаа авмаар байгаа юм. Уг асуудлаар санал хураах шаардлага байвал Бямбадорж дарга үг аваад санал хураалгачихмаар байна. 


Ж.Бямбадорж: Энэ бүлгийн саналаар санал хурааж болно. 


С.Төмөр-Очир: Үгүй энэ ийм л болчихоод байна л даа. Би зүгээр татгалзаж байгаа юм алга, гэхдээ манай Тамгын газар бас л одоо харилцан уялдаа муутай ажиллаж байна. 


Ж.Бямбадорж: Үгүй, Тамгын газрын буруу биш ээ. Энэ дээр яагаад гэхээр зэрэг би энийг бүлгийн дүгнэлт гэж оруулаад яахав, ер нь л бүлэг дээр тохирсон учраас гишүүд. 


С.Төмөр-Очир: Тэгвэл одоо ажлын хэсэгт наадахаа өгсөн байх ёстой байхгүй юу. Тэгээд энэ дүгнэлт дээр ч юмуу нэг газар нь орж ирээд ингэсэн бол надад амар байгаа юм л даа. 


Ж.Бямбадорж: Дүгнэлт түрүү тарсан юм л даа, за яахав хураалгах боломж бий, хураах, хураахгүйг дараа шийднэ биз. 


С.Төмөр-Очир: Би бол ийм л юм бодоод байна л даа. Энэ дэг дээр чинь юу гэхээр энд орж ирээгүй юм зүгээр нэг бүлгийн санал гэж дүгнэлт орж ирээгүй, ажлын хэсэг дээр орж ирсэн юман дээр бүлэг ийм санал гаргаж байсан учраас энийг хураалгая гээгүй, тэгээд ингэчихээр надад зовлон учраад байна, үгүй яахав би болно л доо, одоо хураалгачихвал хурааж л болно. 


Бүлэг дүгнэлт оруулахгүй юмаа юу гэхээр Байнгын хорооны юмуу, эсвэл ажлын хэсгийн юун дээр орж ирэхгүй бол Бүлэг дүгнэлт оруулахгүй гэж байгаад яг цагийн болохоор бүлгийн дарга энэ дээр уншчихаад байж болохгүй шүү дээ. 


Ж.Бямбадорж: Бүлэг дээр хэлэлцээд тохирчихсон юмаа л оруулж байна. 


С.Төмөр-Очир: Тэрэвгээрээ л дүгнэлтээ оруулах ёстой биз дээ, би бол ингэж л ойлгоод байна. 


Ж.Бямбадорж: Дүгнэлт оруулахгүйгээр санал хураалгачихъя гэж би хэлж байна. Дүгнэлт оруулах шаардлагагүйгээр оруулчихъя гэж байна. 


С.Төмөр-Очир: За алив манай Тамгын газрынхан ингэж болох уу. Ингэж болно гэх юм бол хамаа алга, би одоо санал хураалгаад л.


Ж.Нарантуяа: Намын бүлэг чуулганд тухайн хэлэлцэж байгаа асуудлаар дүгнэлт оруулах эрхтэй, дүгнэлт дээр хэрвээ зарчмын зөрүүтэй саналын томъёолол байх юм бол энийг эндээ урьдчилж тарааж, тэгээд тэрэвгээр санал хураалт явуулна. Тэгэхдээ санал хураалтыг үнэндээ Байнгын хороогоор хэлэлцээгүй учраас хажуугийн санал гэж явна. 


С.Төмөр-Очир: Тэгэхээр одоо би одоо ингээд санал хураалгаж болж байна уу Нарантуяа. 


Ж.Нарантуяа: Яг одоо бид нар урьдчилж тараагүй учраас одоо бол дэгээрээ бол болохгүй. 


С.Төмөр-Очир: Харин би тэгэж л ойлгоод байгаа юм л даа. 


Ж.Нарантуяа: УИХ-ын нийт гишүүдэд тараасан байх ёстой гэсэн зарчим байгаа юм л даа. 


Д.Лүндээжанцан: Санал гаргая, тэгэхээр яахав нэгдүгээр хэлэлцүүлгийн явцад ингэж байгаа юм Байнгын хороо гарцаагүй одоо хуулийн технологийн зөрчилтэй юмуу, нэгдүгээр хэлэлцүүлгийн явцад үлдэж хоцроод энэ хэлэлцүүлэг явц дунд гарч ирээд тэгээд шийдлээ олж чадаагүй асуудлуудаар хоёрдугаар хэлэлцүүлэгт бэлтгэх явцад Байнгын хороо асуудлыг тодруулж, тэгээд хэл зүйн засваруудыг хийгээд оруулж ирэх үүрэгтэй шүү дээ эцсийн хэлэлцүүлэгт. Жишээ нь энэ дотор одоо бид бас жаахан ярьж өгмөөр байгаа юм. Жишээ нь авилгал, авилга гэж хоёр үг байгаа, тэгэхээр “л” үсгийн хасаад авилгаар явъя гээд, нэг хэсэг нь авилгалаар явъя гээд, олон улсын нэр томъёо коррупциар явъя гээд, дэлхий дахин ойлгогдох үг нь бол коррупци байгаа, тэгээд жишээ нь энэ гүйцэтгэх засгийг боловсронгуй болгох чиглэлээр гэнэ үү, энэ энэ тэрийг бас ярьмаар л байгаа юм. Жишээ нь энд гүйцэтгэх засгийн байгууллагуудаас авах арга хэмжээ гэж, за ингээд давхардсан барьсан юмнууд бий, тэр нэрийг бол одоо Байнгын хороон дээрээ сайхан хоёрдугаар хэлэлцүүлэг дээр яриад үгнүүдээ жигдлээд, тэгээд саяын одоо тэр яриад байгаа 2 жил тутамд гэдгийг Дэмбэрэлцэрэн гишүүн Байнгын хороон дээр яриад тэгээд ингээд өнөөдөр бол хураагдаж чадсангүй л дээ, энийгээ хоёрдугаар хэлэлцүүлэг дээр нээлттэй үлдээгээд хоёрдугаар хэлэлцүүлэг рүү оруулчихъя. 


Өшөө одоо энэ яг хэрэгжүүлэх гэхээр амьдрал дээр тулаад бидний энэ хөтөлбөрийн хэрэгжилтэд муу нөлөө үзүүлэх, эерэг, сөрөг нөлөө үзүүлэх, эерэг нөлөө үзүүлэх гэдгээ л авъя л даа, хэрэгжүүлэх гэтэл яг амьдрал дээр тулаад хэрэгжиж чадахаа байчих юмнууд байвал дахин сайн, хоёрдугаар хэлэлцүүлэг гэдэг чинь дахин сайн нягтлаад хийгүй болгоод оруулж ир л гэсэн үг шүү дээ. Тийм учраас бол энэ асуудлаа нээлттэй үлдээгээд протоколд тэмдэглээд авчихъя. 


С.Төмөр-Очир: За алив Энхболдыг нэг сонсоодхоё. 


Н.Энхболд:  Энэ нөгөө дэгийн хууль дээр ийм юм байгаа даргаа, эцсийн хэлэлцүүлэг явцад дараах асуудлаар санал хурааж болно гээд, а/эхний хэлэлцүүлгийн үед гүйцээн боловсруулахаар шийдвэрлэсэн төслийн зүйлт, заалт байгаа бол гэхээр одоо яг энийгээ гүйцээж боловсруулаад оруулж ирээ гэж шийдээд протоколдоо тэмдэглэчихвэл бид нар нэг их хууль ном зөрчихгүйгээр дараа нь ороод ирж болох нь л байна шүү дээ, олон тайлбаргүйгээр. 


С.Төмөр-Очир: Үгүй, би бол тэрийг ойлгоод л хэлчихсэн, тэгээд л. Тийшээ дүгнэлт гэж оруулах нь зовлонтой болчихоод байна л даа. Уг нь бидний практикт жишээ нь нэгдүгээр хэлэлцүүлгийн үед энэ дээр санал хураах гэж байснаа энэ ерөөсөө нилээн будлиантай юм байна, Байнгын хороон дээр ярьж ирж байгаад эцсийн хэлэлцүүлэг дээр яг эцсийн болгож орж ирье гэж протоколд тэмдэглэчихээд тэгээд хэлэлцчихээд байгаа. Яг саяын Энхболдын уншдагаар ч гэсэн болж л байгаа байхгүй юу тэнд бол. За тэгвэл энд бол юу гэхээр ганцхан саяын асуудал гээд протоколд тэмдэглүүлчихье за юу, ялангуяа тэр Лүндээгийн хэлдэг авилгалтай холбоотой “л” үсэг нь байх уу, үгүй юу энэ тэр гэдгийг шилжүүлж байгаад. За ингээд зарчмын зөрүүтэй саналуудаар санал хурааж дууслаа. Саяын асуудлыг юу гэхээр эцсийн хэлэлцүүлэгт орж ирэхдээ Байнгын хороон дээрээ яриад бэлтгээд ороод ир, ингээд эцсийн хэлэлцүүлэгт бэлтгэх нь зүйтэй гэдгээр санал хураалт явуулъя. 

90.7 хувийн саналаар эцсийн хэлэлцүүлэгт бэлтгэх нь зүйтэй гэж үзлээ. 


Ингээд Авилгалтай тэмцэх үндэсний хөтөлбөр, Үндэсний зөвлөлийн бүрэлдэхүүнийг батлах тухай УИХ-ын тогтоолын төслийг эцсийн хэлэлцүүлэгт бэлтгэхээр Хууль зүйн байнгын хороонд шилжүүллээ. 


За баярлалаа. 


За одоо Монгол Улсын иргэнд газар өмчлүүлэх тухай хуулийн төслийн эцсийн хэлэлцүүлэг явуулах ёстой. Цаг болчихлоо, нилээн ярилцах, санал хураах юмнууд бий, тийм учраас 15.00 цагаас эхлэе, одоо завсарлая. 


Чуулганы хуралдаан 12.55 цагт завсарлав. 


УИХ-ын чуулганы үдээс хойшхи хуралдаан 15.12 цагаас үргэлжлүүлэн хуралдав. 


ЗУРГАА.Монгол Улсын иргэнд газар өмчлүүлэх тухай хуулийн төсөл /эцсийн хэлэлцүүлэг/


С.Төмөр-Очир: Хуулийн төслийн эцсийн хэлэлцүүлгийг явуулъя. Хуулийн төслийг эцсийн хэлэлцүүлэгт бэлтгэсэн тухай Байгаль орчин, хөдөөгийн хөгжил, Эдийн засгийн байнгын хорооны хамтарсан хурлын танилцуулгыг УИХ-ын гишүүн П.Жасрай танилцуулна. П.Жасрай гишүүнийг индэрт урьж байна. 


П.Жасрай: УИХ-ын дарга, эрхэм гишүүд ээ. Монгол Улсын Засгийн газраас өргөн мэдүүлсэн Монгол Улсын иргэнд газар өмчлүүлэх тухай хуулийн төслийн анхны хэлэлцүүлгийг УИХ-ын 2002 оны 6 дугаар сарын 27-ны өдрийн нэгдсэн хуралдаанаар хийж, эцсийн хэлэлцүүлэгт бэлтгүүлэхээр Эдийн засгийн болон Байгаль орчин, хөдөөгийн хөгжлийн байнгын хороодод шилжүүлсэн билээ. 


Тус Байнгын хороод уг хуулийн төслийн эцсийн хэлэлцүүлгийг 2002 оны 6 дугаар сарын 27-ны өдрийн хамтарсан хуралдаанаараа хийж, эхний хэлэлцүүлгийн явцад УИХ-ын гишүүдийн олонхийн дэмжлэг авсансаналын дагуу төслийн зүйл заалтуудад зохих өөрчлөлт оруулж, найруулан томъёолж тусгахаар ажлын хэсэгт үлдээсэн зүйл, заалтуудыг тусгаж, хуулийн төслийн бичлэгийн техник хэл зүй, найруулгын талаас нь сайтар нягтлан ажиллалаа. 


Байнгын хороодын хамтарсан хуралдааны үед нийтдээ зарчмын зөрүүтэй гэж үзсэн 23 санал дээр ярилцаж, санал хураалт явуулснаас төслийн эхний хэлэлцүүлгийн үед нээлттэй үлдээсэн болон төсөл дэх зүйл заалтын зөрчил давхардлыг арилгах, уялдаа холбоог нь хангах, эхний хэлэлцүүлгээр санал хурааж шийдвэрлэсэн боловч дахин санал хураалт явуулах нь зүйтэй гэж үзэж, Байнгын хороодын хамтарсан хуралдааны санал хураалтаар дэмжсэн дараах асуудлыг УИХ-ын нэгдсэн хуралдааны эцсийн хэлэлцүүлэгт санал хураалгахаар оруулж байна. Үүнд: 


1.Төслийн 2 дугаар зүйлд “Монгол Улсын нэгдэн орсон олон улсын гэрээнд Монгол Улсад газар өмчлөхтэй холбогдсон харилцааны талаар энэ хуульд зааснаас өөрөөр заасан бол Монгол Улсын Үндсэн хуулийг үндэслэн энэ хуулийн заалтыг дагаж мөрдөнө” гэж шинэ заалт нэмэх. 


2.Төслийн 12 дугаар зүйлд Аймгийн төвийн сумын болон дүүргийн Засаг даргаас тухайн шатны Иргэийн төлөөлөгчдийн хурлын саналыг харгалзан газар өмчлүүлэх тухай иргэдийн өргөдлийг шийдвэрлүүлэхээр уламжилсан асуудлыг зохих ИТХ-ын саналыг харгалзан шийдвэрлэх шинэ заалт нэмэх. 


3.Төслийн 14.1.3-ыг Аймгийн төвийн сум, дүүргийн Засаг дарга газар өмчлөх талаар иргэдээс гарсан хүсэлтийг хүлээн авч, аймаг, нийслэлийн Засаг даргад уламжлах, бусад сумын Засаг дарга өргөдлийг хүлээн авч тухайн шатны ИТХ-ын шийдвэрийг үндэслэн газар өмчлүүлэх шийдвэрээ гаргах гэж өөрчлөн найруулах. 


4.Төслийн 14.1.4-ийг “иргэн өмчийнхөө газрыг хуулийн этгээд, гадаадын иргэн, харъяалалгүй хүний өмчлөлд шилжүүлсэн, газар тариалангийн гарыг зориулалт бусаар ашиглалсан бол тухайн газрыг хураан авах, иргэн өмчийнхөө газрыг хүний эрүүл мэнд, байгаль орчин, үндэсний аюулгүй байдлын ашиг сонирхолд харшаар ашигласан тохиолдолд холбогдох эрх бүхий байгууллагын дүгнэлтийг үндэслэн хохирлыг арилгуулах, нөхөн төлүүлэх, захиргааны шийтгэл хүлээлгэх зэрэг арга хэмжээ авах, шаардлагатай нөхцөл үүссэн бол тухайн газрыг хураан авах буюу өмчлүүлэхээр шийдвэр гаргасан эрх бүхий албан тушаалтанд санал оруулах гэсэн заагтайгаар хоёр хэсэг болгон өөрчлөн найруулах. 


5.39 дүгээр зүйлийн 4 дэх хэсэг болгон “газрын хураан авах тухай эрх бүхий Засаг даргын шийдвэртэй холбогдсон маргааныг шүүх шийдвэрлэнэ” гэж нэмэх. 


6.Мөн төслийн 20.5-д тухайн шатны ИТХ-аас иргэнд газар өмчлүүлэх тухай шийдвэр гарсаны дараа иргэдийн хүсэлтийг хүлээн авах гэсэн хэсгийг шинээр, 28, 31 длүгээр зүйлд “тариалангийн газрыг зориулалт бусаар ашиглах”, “газар өмчлөгч иргэн Монгол Улсын харъяатаас гарснаар” гэсэн заалтуудыг тус тус нэмэх. 


7.Төслийн 40.1-ийг “шүүгч буюу газрын хяналтын улсын байцаагч” гэж тодруулах. 


8.41 дүгээр зүйлд хууль хүчин төгөлдөр болж мөрдөх хугацааг 2003 оны 5 дугаар сарын 1-ний өдрөөс эхлэн дагаж мөрдөхөөр, Монгол Улсын иргэнд нэг удаа үнэ төлбөргүй газар өмчлүүлэх хугацааг хууль хүчин төгөлдөр болж мөрдөх өдрөөс 2 жилийн хугацаанд хэрэгжих заагтайгаар тодруулан тусгах зэрэг болно. 


УИХ-ын эрхэм гишүүд ээ. Монгол Улсын иргэнд газар өмчлүүлэх тухай хуулийн төслийг дагалдуулан Засгийн газраас УИХ-д өргөн мэдүүлсэн Үл хөдлөххөрөнгийн бүртгэлийн тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай хуулиудын төслийн анхны хэлэлцүүлгийг Монгол Улсын иргэнд газар өмчлүүлэх тухай хуулийн төслийн эцсийн хэлэлцүүлэгтэй хамтатган Байнгын хороодын хамтарсан хуралдаанаар хийсний гадна Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуулийн төсөл, Монгол Улсын иргэнд газар өмчлүүлэх тухай хуулийг хэрэгжүүлэх зарим арга хэмжээний тухай, Газар өмчлүүлэх ажлыг зохион байгуулах үндэсний зөвлөл байгуулах тухай УИХ-ын тогтоолын төслийг ажлын хэсгээс тус тус санаачлан боловсруулж, Байнгын хороодын хамтарсан хуралдаанаар хэлэлцүүлж УИХ-ын нэгдсэн хуралдаанд хэлэлцүүлэхээр оруулж байна. 


Байнгын хороодын хамтарсан хуралдаанаар дээрх төслүүдийг авч хэлэлцээд холбогдох зүйл, заалтуудад нь гишүүдээс гаргасан саналын дагуу зохих тодруулалт, найруулгыг хийж УИХ-ын нэгдсэн хуралдаанд хэлэлцүүлэх нь зүйтэй гэж гишүүд санал нэгтэй дэмжсэн болно. 


Монгол Улсын иргэнд газар өмчлүүлэх тухай хуулийн төслийн эцсийн хэлэлцүүлгээр санал хураалгах зарчмын зөрүүтэй саналын томъёолол болон Монгол Улсын иргэнд газар өмчлүүлэх тухай хуулийн төслийг эцсийн хэлэлцүүлэгт бэлтгэсэн төсөл, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуулийн төсөл, Монгол Улсын иргэнд газар өмчлүүлэх тухай хуулийг хэрэгжүүлэх зарим арга хэмжээний тухай болон газар өмчлүүлэх ажлыг зохион байгуулах үндэсний зөвлөл байгуулах тухай УИХ-ын тогтоолын төслийг та бүхэнд тараасан болно. 


УИХ-ын эрхэм гишүүд ээ. Монгол Улсын иргэнд газар өмчлүүлэх тухай хуулийн төслийг эцэслэн баталж, түүнийг дагалдан гарах хуулиудын болон УИХ-ын тогтоолын төслийг анхны хэлэлцүүлгээр нь хэлэлцэн баталж өгөхийг та бүхнээс хүсье. Анхаарал тавьсанд баярлалаа.


С.Төмөр-Очир: За Жасрай гишүүнд баярлалаа. За одоо Хууль зүйн байнгын хорооны дүгнэлтийг сонсоё. Хууль зүйн байнгын хорооны дүгнэлтийг Байнгын хорооны дарга Ц.Шаравдорж танилцуулна. Ц.Шаравдорж даргыг урьж байна. 


Ц.Шаравдорж: УИХ-ын дарга, эрхэм гишүүд ээ. Монгол Улсын Засгийн газраас УИХ-д өргөн мэдүүлсэн Монгол Улсын иргэнд газар өмчлүүлэх тухай хуулийн төслийн анхны хэлэлцүүлгийг УИХ-ын чуулганы 2002 оны 6 дугаар сарын 27-ны өдрийн нэгдсэн хуралдаанаар хийж, төслийг эцсийн хэлэлцүүлэгт бэлтгүүлэхээр тогтсон билээ. 


Монгол Улсын иргэнд газар өмчлүүлэх тухай хуулийн төслийн анхны хэлэлцүүлгийг УИХ-ын чуулганы 6 дугаар сарын 27-ны өдрийн нэгдсэн хуралдаанаар хэлэлцэх үед УИХ-ын гишүүн Болормаа төслийн 5 дугаар зүйлд “Монгол Улсын иргэнтэй гэр бүл болсон гадаадын иргэн, харъяалалгүй хүн газар өмчлөх эрх эдлэхгүй гэсэн заалт нэмэх санал гаргаж, УИХ-ын чуулганы нэгдсэн хуралдаанаар дэмжигдсэн болно. 


“МонголУлсын иргэнтэй гэр бүл болсон гадаадын иргэн, харъяалалгүй хүн газар өмчлөх эрх эдлэхгүй” гэсэн заалт Монгол Улсын Үндсэн хууль, бусад хууль, Монгол Улсын олон гэрээтэй хэрхэн нийцэж байгаа тухай асуудлыг тус Байнгын хороо 2002 оны 6 дугаар сарын 27-ны өдрийн хуралдаанаараа хэлэлцлээ. 


Монгол улсын Үндсэн хуулийн 6 дугаар зүйлийн 3-т “Бэлчээр, нийтийн эдэлбэрийн ба улсын тусгай хэрэгцээнийхээс бусад газрыг зөвхөн Монгол Улсын иргэнд өмчлүүлж болно, Иргэд хувийн өмчийнхөө газрыг худалдах, арилжих, бэлэглэх, барьцаалах зэргээр гадаадын иргэн, харъяалалгүй хүний өмчлөлд шилжүүлэхийг хориглоно, мөн хуулийн 10 дугаар зүйлийн 4-т Монгол Улс Үндсэн хуульдаа харшилсан олон улсын гэрээ, бусад баримт бичгийг дагаж мөрдөхгүй гэж заасан тул төслийн 5 дугаар зүйлд нэмсэн “Монгол Улсын иргэнтэй гэр бүл болсон гадаадын иргэн, харъяалалгүй хүн газар өмчлөх эрх эдлэхгүй” гэсэн заалт нь Монгол Улсын Үндсэн хуулийн дээр дурьдсан заалтуудтай зөрчилдөөгүй байна гэж Байнгын хороо үзлээ. 


Эдийн засгийн болон Байгаль орчин, хөдөөгийн хөгжлийн байнгын хорооны хамтарсан хуралдаанаар уг төслийн эцсийн хэлэлцүүлгийг хийх явцад “Сум, дүүргийн Засаг даргын бүрэн эрх” гэсэн төслийн 14 дүгээр зүйлийн 14.1.4-т оруулж буй өөрчлөлт нь Үндсэн хууль болон бусад хуультай нийцэж байгаа эсэх тухай асуудлыг Хууль зүйн байнгын хороо 2002 оны 6 дугаар сарын 28-ны өдрийнхуралдаанаараа хэлэлцлээ. 


Сум, дүүргийн Засаг дарга нь иргэн өмчийнхөө газрыг хуулийн этгээд, гадаадын иргэн, харъяалалгүй хүний өмчлөлд шилжүүлсэн, газар тариалангийн газрыг зориулалт бусаар ашигласан бол тухайн газрыг хураан авах, хүн амын эрүүл мэнд, байгаль орчин, үндэсний аюулгүй байдлын ашиг сонирхолдхаршаар ашигласан тохиолдолд холбогдох эрх бүхий мэргэжлийн байгууллагын дүгнэлтийг үндэслэн тухайн газрыг хураан авах хүртэл арга хэмжээ авч байхаар төсөлд өөрчлөлт оруулсан нь газар онцгой объект болохын хувьд хувийн өмчийн газрыг хураан авах асуудлыг шийдвэрлэхэд аливаа эрх зүйн маргааныг шүүхээр шийдвэрлүүлж байх эрх зүйн нийтлэг зарчим, Монгол Улсын Үндсэн хуулийн үзэл баримтлал болон Иргэний хуулийн 1.2-т “өмчийн халдашгүй байдал, зөрчигдсөн эрхийг сэргээлгэх, шүүэхээр хамгаалуулах” гэж заасныг  тус тус зөрчиж байна. Үүнтэй холбогдуулан төслийн 35 дугаар зүйлийг хасах нь зүйтэй гэж үзэж байна. 


Түүнчлэн дээрх өөрчлөлт нь төслийн анхны хэлэлцүүлэг хийхэд яригдаж хөндөгдөөгүй, санал хурааж шийдвэрлээгүй, гүйцээн боловсруулахаар шийдвэрлэсэн асуудал биш тул энэхүү асуудлыг Байнгын хороодын хуралдаанаар эцсийн хэлэлцүүлэгт оруулж байгаа нь Монгол Улсын Их Хурлын чуулганы хуралдааны дэгийг зөрчсөн байна гэж тус Байнгын хороо үзлээ. 


Уг асуудалтай холбогдуулан Монгол улсын иргэнд газар өмчлүүлэх тухай хуулийн төслийг дагалдан өргөн мэдүүлсэн Захиргааны хариуцлагын тухай хуульд нэмэлт, өөрчлөлт оруулах тухай хуулийн төсөл нь Монгол улсын иргэнд газар өмчлүүлэх тухай хуулийн төслийн 14.1.4-т заасан тухайн асуудлыг шүүхэд нэхэмжлэл гаргах журмаар шийдвэрлэнэ гэсэнтэй зөрчилдөж байгаа тул уг төслийг хэлэлцэх шаардлагагүй гэж үзсэн болно. 


Уг асуудлыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


С.Төмөр-Очир: Ц.Шаравдорж гишүүнд баярлалаа. За асуулт асуух гишүүн байна уу. За Бадам гишүүн, өөр гишүүн алга байна, за Энхболд гишүүн, Энхболд гишүүнээр тасаллаа. За Оюунбаатар гишүүнийг авлаа. За ингээд Бадам гишүүнийг асуултаа асуухыг урьж байна. 


Ш.Бадам: За баярлалаа, энэ анхны хэлэлцүүлэг хийж байхад бид нар төслийн 4.1.2-оос газар тариалангийн зориулалтаар газар өмчлүүлэх тухай асуудлыг олонхийн саналаар хассан л даа. Гэтэл одоо өнөөдрийн энэ төсөл дээр болохоор зэрэг 5.1.7 болоод газар тариалангийн өмчлүүлэхээр хэд хэдэн заалтууд ороод ирсэн байгаа юм. Ер нь бид нар энэ чинь эцсийн хэлэлцүүлэгт орж байгаа анхны хэлэлцүүлэг дээр ярьсан, эсвэл одоо хууль тогтоомжтой зөрчилтэй заалтуудыг бид эргэж оруулж ирэх ёстой. Гэтэл одоо анхны хэлэлцүүлэг хийж байсан төсөл дээр маань 20-иод зүйлүүд шинээр нэмэгдээд ороод ирчихсэн. Сая Хууль зүйн байнгын хорооны дүгнэлтэд гарлаа. Анхны хэлэлцүүлэг дээр яригдаагүй, санал хураагаагүй юмнуудыг ингээд оруулаад ирлээ гэж. Ийм байдлаар одоо ингээд ажлын хэсэг дураараа заалтууд оруулаад ирж болох уу. Газар тариаланд өгөхийг хүссэн шүү дээ түрүү, тэгээд одоо ингээд 6-7 заалттай одоо ингээд зогсож байдаг. Эгэ ямар учиртай юм бэ, энэ хууль тогтоомж, дэгдээ нийцэж байна уу гэж асуумаар байна. За баярлалаа. 


С.Төмөр-Очир: За Бадам гишүүний асуултад Жасрай гуай хариулах уу. 


П.Жасрай: Анхны хэлэлцүүлгээр 4.1.1-ийг хэвээр нь үлдээгээд 4.1.2-ыг өөрөөр хэлбэл газар тариалангийн газрыг тариаланчдад нь тодорхой болзол, хэмжээ, нөхцөлтэйгээр хувьчилж өгөх саналыг санал хураалтаар унагаасан, олонхийн саналаар 4.1.2 хасагдсан, гэвч дараа нь УИХ-д дахь олонхийн бүлгийн хурлаар хэлэлцээд 4.1.3-ыг 4.1.2 болгоод Монгол Улсын иргэнд аж ахуйн зориулалтаар газар өмчлүүлэх гэдэг томъёоллоор оруулж Их Хурлын чуулганы санал хураалтаар олонхийн санал авч энэ орсон. Нэгэнт аж ахуйн зориулалтаар Монгол Улсын иргэнд газар өмчилж өгөх юм бол зориулалт нь түүний нэг гол хэсэг нь бол нэгэнт л бэлчээр, хадлан, улсын тусгай зориулалтын газар хувьчлалд хамаарагдахгүй нийтийн хэрэгцээний байх учраас хувьчлалд хамаарагдаж болох газар нь одоогийн тариалангийн талбайн атаржсан газрын хүрээгээр л хязгаарлаж байгаа. Үүнтэй холбогдуулаад аж ахуйн зориулалт гэдгийг газар тариалан, газар тариалангийнхаас өөр зориулалтаар гэсэн хоёр төрөл болгож редакцийн гэж хэлэх үү дээ зохицуулалт хийсэн юм. 


С.Төмөр-Очир: За Энхболд гишүүн. 


Н.Энхболд: Сая Шаравдорж даргын уншсан дүгнэлт бид нарт тарааж өгсөн юмнаас шал өөр юм байх юм, энэ ямар учиртай юм болж байна. 


С.Төмөр-Очир: За Шаравдорж дарга. 


Ц.Шаравдорж: Сайн харвал нэг өгүүлбэрийг л нөгөө дүгнэлтийн толгой дээр уншсан, бусад нь бол энд байгаа. Хоёр дүгнэлтийг би энд одоо нэгтгэж уншсан шүү дээ. Тийм учраас та нөхдүүд дүгнэлтээ сайн хараачээ, дахин дахин босоод уншаад байснаас нэгтгээд ганцхан өгүүлбэрийг нөгөөдөхийнх нь дээр нь болгож уншсан. Сайн уншдаа Энхболд гишүүн ээ. 


С.Төмөр-Очир: За баярлалаа. Дараа нь Оюунбаатар гишүүн асуултаа асуучих. Хоёр дүгнэлтийг нийлүүлж нэг дүгнэлт болгож уншсан юм байна. 


Ц.Оюунбаатар: За надад нэг ийм асуудал байгаа юм. Үндсэн хууль дахь хүний эрхийн заалт, мөн Хүний эрхийн түгээмэл тунхаглал гээд нийтлэг заалтуудаар аваад үзэх юм бол энэ газраа зориулалт бусаар ашиглалаа гэж сая Хууль зүйн байнгын хорооны дүгнэлтэнд гарлаа л даа, зориулалтаар бусаар ашиглалаа гэдэг үндэслэлээр газрыг хурааж авах тухай асуудал байж байгаа. Хууль зүйн байнгын хорооны дүгнэлт бол энэ асуудлыг шүүхэд хандахаар яригдаж байгаа зүйл, түрүү бол бүр одоо захиргааны журмаар Засаг дарга шийдвэрлэж байхаар ийм одоо үндэслэлгүй заалт орсон л доо. Ер нь зориулалт нь газар тариалангийн зориулалттай байсан чи дээр нь байшин барилаа гэж хүний одоо хувийн өмчийг худалдаж авахаар шүүхэд хандах үндэслэл байна уу, үгүй юу, Үндсэн хуультайгаа, бид олон улсын хэмжээнд нэгдсэн тэр одоо Монгол Улсын олон улсын гэрээтэйгээ харьцуулаад үзэх юм бол энэ тал дээр ажлын хэсэг надад бас нэг тодорхой хариулт өгнө үү. 


Хоёрдугаарт нэгэнт газар хувийн өмч учраас энэ өвлөгдөнө, мэдээж өвлөгдөх заалтуудыг тодорхой хуулинд өгөх шаардлагатай байгаа, үр ачид нь тэгэхдээ Монгол Улсын иргэнд өвлөгдөж таараа, хэрэв Монгол Улсын иргэн энэ 31.1.3 дээр байгаа л даа, Монгол Улсын харъяатаас гарснаар газар нь шууд хураагдахаар юм шиг бичигдсэн байгаа юм. Гэтэл энэ өвлөгдөх, өөр бусад монгол хүнд шилжүүлэх ийм боломжийг хааж байгаа ийм хууль эрх зүйн үр дагавартай заалт болсон байх юм. Энэ хоёр зүйл дээр нэг ажлын хэсэг хариулт өгөх үү.  


С.Төмөр-Очир: За баярлалаа. Оюунбаатар гишүүний асуултад Жасрай гуай хариулах уу, Шаравдорж дарга хариулах уу. За Жасрай гишүүн. 


П.Жасрай: За энэ бол нилээн Байнгын хороон дээр ч, чуулган дээр ч, намын бүлэг дээр ч их яригдсан зүйл л дээ. Газрыг аж ахуйн эргэлтэд оруулна гэдэг бол зөвхөн хөдөө аж ахуйн хүрээний ойлголт, арилжааны одоо аж ахуйн эргэлтэд гэдэг нь. Бусад хөдөө аж ахуйн биш зориулалтаар гэхээр энэ бол өмчлөх объект, газар дээр байгаа үл хөдлөх хөрөнгөө өмчлөх тэр объект нь, за тэгээд тэрэнтэйгээ хамт салшгүй явж байх иргэний өмч юм. Тэгэхээр нэгэнт л газар тариалан, эдийн засгийн эргэлтэд оруулна гэдэг нь дэлхийн түгээмэл жишгээр хөдөө аж ахуйн хүрээний ойлголт юм бол бэлчээрээ, хадлангийн талбайгаа, бусад газраа өмчлүүлэхгүй нийтийн эзэмшилд орхиж байгаа учраас 1.200 мянган га газарт л хамаарч юм, энэ бол атаржсан газар, тариалангийн талбай нийлээд. Энэ хэсгээ л зориулалтаар нь газар тариалангийн зориулалтаар ашиглуулах шаардлагыг тавья, тэгэхгүйгээр зориулалтгүйгээр газрыг зүгээр хувьд өгөөд орхихоо больё гэсэн ийм санал олонхийн санал байсан учраас л энд орж ирсэн юм. 


За дараачийн тэр өвлүүлэх эрх бол тэртээ тэргүй хувийн өмч, Иргэний хуулиар тов тодорхой заагдсан, энэ дотор ч бас зарим санаанууд орсон явж байгаа. Тэгэхээр давхардуулахгүйг бодсон юм. 


За газар өмчлөх эрх дуусгавар болох нэгэн шалтгаан нь газар эзэмшигч Монгол Улсын харъяатаас гарвал Үндсэн хуулинд зөвхөн Монгол Улсын иргэнд газрыг өмчлүүлж болно гэсэн тэр заалтыг үндэслээд л Монгол Улсын харъяат биш учраас гээд л тэр өмчлөлийнхөө эрх нь дуусгавар болж байгаа юм. За зүгээр Оюунбаатарын асуулт дээр нэг анхаарах зүйл бий л дээ, газар өмчилж авчихаад тэгээд хүүхдээ буюу садан хамаатандаа өвлүүллээ гэж хэлчихээд тэгээд Монголын харъяатаас гараад явчихаж болох тийм тохиолдол бий. Тэр тохиолдолд юу нээлттэй үлдэж байна вэ гэхээр зэрэг миний эрх зөрчигдлөө гэвэл шүүхээр шийдүүлэх эрх нь нээлттэй үлдэж байгаа юм. 


С.Төмөр-Очир: За баярлалаа. Шаравдорж гишүүн нэмье гэж байх шиг байна. 


Ц.Шаравдорж: Баярлалаа. Эрхэм гишүүн Оюунбаатарын асуултад нэмээд Жасрайн хариулт дээр нэмээд хариулчихъя л даа. Үндсэн хуулийнхаа заалтыг эрхэм гишүүн маань үзмээр байна л даа. Иргэд хувийн өмчийнхөө газрыг худалдах, арилжих, бэлэглэх, барьцаалах зэргээр гадаадын иргэн, харъяалалгүй хүний өмчлөлд шилжүүлж болохгүй л гэж байгаа. Энэ хүрээний ойлголт байхгүй юу, тийм учраас тийм өргөн хүрээгээр тэрийгээ тайлбарлаад байж болмооргүй болов уу. Бид түрүүнд эрхэм гишүүн Болормаагийн хэлсэн санал ч гэсэн энэ утгаараа л орж ирсэн, гадаадын харъяалалгүй хүнд шилжүүлж болохгүй, бэлэглэж болохгүй, тэр одоо барьцаалах зэргээр өгч болохгүй гэдэг чинь энэ утгаараа ярьж байгаа юм. Явцуу хүрээнд ингэж ойлгохгүй бол тэгээд өргөн хүрээнд бол ойлгоод тайлбарлаад байх юм бол Үндсэн хуулийнхаа заалтыг зөрчсөн тайлбар болчихно. 


С.Төмөр-Очир: За баярлалаа. Ингээд зарчмын зөрүүтэй саналуудаар санал хураалт явуулъя.  

1.Иргэнд  азар өмчлүүлэх тухай хууль тогтоомж гэсэн төслийн 2 дугаар зүйлд  “Монгол Улсын нэгдэн орсон олон улсын гэрээнд Монгол Улсад газар  өмчлөхтэй  холбогдсон  харилцааны  талаар энэ хуульд зааснаас өөрөөр  заасан бол Монгол Улсын Үндсэн хуулийг  үндэслэн  энэ хуулийн  заалтыг  дагаж мөрдөнө” гэсэн 2 дахь хэсгийг нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

91.3 хувийн саналаар Байнгын хороодын санал дэмжигдлээ. 

2.Аймаг, нийслэлийн Засаг даргын бүрэн эрх гэсэн төслийн 12 дугаар зүйлд 12.1.3 болгож дараахь хэсгийг нэмэх: 


“Аймгийн төвийн сумын Засаг дарга болон дүүргийн Засаг даргын өргөн мэдүүлснээр Иргэний газар өмчлүүлэх тухай өргөдлийг хүлээн авч, тухайн шатны иргэдийн Төлөөлөгчдийн Хурлын Тэргүүлэгчдийн хурлын саналыг харгалзан газар өмчлүүлэх тухай шийдвэр гаргах”. Р.Цогтбаатар, Ц.Өөлд, Ч.Раднаа гишүүний санал, Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


43

Зөвшөөрсөн

38

Татгалзсан
 
  5

88.4 хувийн саналаар Байнгын хороодын санал дэмжигдлээ. 

Редакцийн юм байвал тэрийг редакци дээр яриарай.  

Т.Очирхүү: Энэ дээр байгаа хоёр тэргүүлэгч гэснийг авахгүй бол болохгүй. 

С.Төмөр-Очир: За ойлголоо, энэ алдааг бол юу гэхээр Байнгын хороон дээр гарсан тэр тэргүүлэгчид гэдгээр нь биш иргэдийн хурал гэдгээр нь ойлгоод явах юм байна. Яг эцсийн найруулгад орж ирэхдээ энийг тэргүүлэгчид гэдгээр нь биш иргэдийн хурал гэдгээр нь оруулж ирээрэй. 

3.Сум, дүүргийн Засаг даргын бүрэн эрх гэсэн төслийн 14.1.3-ыг дараахь байдлаар өөрчлөн найруулах:


“Аймгийн төвийн сум, дүүргийн Засаг дарга иргэдийн газар өмчлөх хүсэлтийг хүлээн авч аймаг, нийслэлийн Засаг даргад уламжлах, бусад сумын Засаг дарга уг өргөдлийг хүлээн авч тухайн шатны иргэдийн Төлөөлөгчдийн  Хурлын  Тэргүүлэгчдийн  хурлын   саналыг  үндэслэн шийдвэрлэх”. УИХ-ын гишүүн Р.Цогтбаатар, Ц.Өөлд, Ч.Раднаа гишүүний санал, Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

86.0 хувийн саналаар Байнгын хороодын санал дэмжигдлээ. 

4.Сум, дүүргийн Засаг дарга гэсэн төслийн 14.1.4-ийг хоёр хэсэг болгож  дараахь байдлаар өөрчлөн найруулах: 

“14.1.4.Иргэн өмчийнхөө газрыг хуулийн этгээд, гадаадын иргэн, харьяалалгүй хүний өмчлөлд шилжүүлсэн, эзэмшүүлсэн газар тариалангийн газрыг зориулалт бусаар ашигласан бол тухайн газрыг хурааж авах буюу тухайн иргэнд газар өмчлүүлэх тухай шийдвэр гаргасан эрх бүхий албан тушаалтанд санал оруулах.

14.1.5.Иргэн өмчийнхөө газрыг хүн амын эрүүл мэнд, байгаль орчин, үндэсний аюулгүй байдлын ашиг сонирхолд харшаар ашигласан тохиолдолд  холбогдох эрх бүхий мэргэжлийн байгууллагын дүгнэлтийг үндэслэн тухайн газрыг хураан авах хүртэл  арга хэмжээ авах буюу тухайн иргэнд газар өмчлүүлэх тухай шийдвэр гаргасан эрх бүхий албан тушаалтанд санал оруулах”.

Аймаг, нийслэлийн Засаг даргын бүрэн эрх гэсэн төслийн 12 дугаар зүйлд дээрх 2 заалттай уялдуулан хуулиар олгосон бүрэн эрхийнхээ хэмжээнийхээ  дагуу иргэнд өмчлүүлсэн газрыг  хураан авах буюу хураан авах хүртэл арга хэмжээ авах бүрэн эрх нэмж тусгах. 

Үүнтэй холбогдуулан иргэний өмчийн газрыг хураах гэсэн эцсийн хэлэцүүлэгт бэлтгэсэн төслийн 35 дугаар зүйлийг хасах. 

Гомдол гаргах гэсэн төслийн 39 дүгээр зүйлд 39.4 дэх хэсэг болгож “Газрыг хураан авах тухай эрх бүхий Засаг даргын шийдвэртэй холбогдсон маргааныг шүүх шийдвэрлэнэ” гэж нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн. УИХ-ын гишүүн Т.Очирхүү, Б.Долгор нар цөөнх болсон санал. 

Т.Очирхүү: Хууль зүйн байнгын хорооны дүгнэлтийг анхаарахгүй бол болохгүй болчихож байгаа юм. 

П.Жасрай: Өмчлүүлэх эрх олгосон тэр Засаг дарга дороос гарсан саналын үндсэн дээр зайлшгүй шаардлагатай гэж үзвэл өмчлөх эрхийг нь дуусгавар болгохоор шүүхэд нэхэмжлэл гаргана гэж засвар хийх хэрэгтэй болж байгаа юм. Шүүхэд нэхэмжлэл гаргана гэж. Сая Хууль зүйн байнгын хорооны санал дүгнэлт тэгээд орчихлоо. Тэгэхээр энэ хоёр Байнгын хорооны санал чинь энэ дээрээ ирээд, тэгээд санал хураагаад нийтээрээ шийдчих болж байна. 

С.Төмөр-Очир: Цаг хугацааны хувьд жаахан шахагдсан юм байгаа байх, тэгэхдээ энийг бол одоо яг энэ санал хураалгах юмыг бол манай Тамгын газар нэгтгэж оруулж ирэхгүй бол болохгүй. 

Ж.Бямбадорж: Дарга, би горимын санал хэлье. Тэгэхээр ийм байхгүй юу 11.00 цагаас Хууль зүйн байнгын хороо хуралдсан, энэ төслийн санал нь зөв байгаа юм Хууль зүйн байнгын хороо төслийн саналыг дэмжиж байгаа, төслийн хуучин. Үнэхээр Хууль зүйн байнгын хорооны дүгнэлт бол энэ дээр нэг их маргаад байх юмгүй гэж үзэж бол Байнгын хорооны энэ саналаар хурааж болно, эсвэл Хууль зүйн байнгын хорооны яг хуулийн технологийн асуудал учраас Хууль зүйн байнгын хорооны саналаар анх өргөн барьсан төслөөр гэж хураамаар байна. 

П.Жасрай: Өөрөөр хэлбэл Засаг дарга нар тэр хувийн өмчлөх эрхийн зогсоохгүй, шүүхэд нэхэмжлэл гаргаад, тэрийгээ л эндээ шүүхэд нэхэмжлэл гаргах юм гээд л тохирчихвол ердөө цэвэр редакциар авчихна. 

С.Төмөр-Очир: За манай ажлын хэсгийнхэн зөвшөөрч байна уу, энэ дээр санал хураахгүйгээр эхнийхээр нь явуулъя гэж. За Цэрэндорж. 

Б.Цэрэндорж: Засгийн газраас оруулсан төсөл бол нэгэнт Үндсэн хуулиар хориглосон зүйлийг зөрчөөд, өөрөөр хэлбэл гадаадын иргэн буюу харъяалалгүй хүний өмчлөлд газрыг, газар өмчлөлөө шилжүүлсэн бол хууль бусаар газрыг нь хураан авах тухай, тэгэхдээ энэ асуудлыг шууд шүүх шийдвэрлэж байхаар оруулсан. Одоо бол Хууль зүйн байнгын хороон дээр яриад иргэний журмаар шийдвэрлэхээр болж байгаа юм уу гэж би ойлголоо, надад энэ материал байхгүй байна. Надад материал байхгүй болохоор би сайн мэдэхгүй байна л даа. 

П.Жасрай: Үгүй Засаг дарга нь нэхэмжлэл гаргах, газраа буцааж авахаар. 

С.Төмөр-Очир: Сайн мэдэхгүй бол энд цаг үрж энд үг хэлье гээд байдгаа бол л доо. За ингэе тэгвэл хараа энэ 4 дүгээр саналыг бол энд бичснээр биш Хууль зүйн байнгын хорооны дүгнэлтэд орсон саналаар шийд гээд санал хураачихъя тэгэх үү. 14.1.4 чинь бол хоёр хэсэг болгоё гэсэн, одоо бол хоёр хэсэг болгох утгаар биш Хууль зүйн байнгын хорооны дүгнэлтэд орсноор санал хураачихаж болохгүй юмуу. 

За Дэмбэрэлцэрэн нэг хэлчихээд, дараа нь Бямбадорж хэлээдэх.

Д.Дэмбэрэлцэрэн: За баярлалаа. Хууль зүйн байнгын хорооны хуралдаан их богинохон хугацаанд бол асуудлыг нухацтай авч хэлэлцэж чадаагүй л дээ. Тэгэхээр энэ дүгнэлт дээр 3 дахь абзаци, үүнтэй холбогдуулан төслийн 35 дугаар зүйлийг хасах нь зүйтэй гэсэн өгүүлбэр орчихсон байгаа. Тэгэхээр тэрийг хасчих юм бол маргаан гарсан тохиолдолд шүүх баримталж шийдвэрлэх хуульгүй болчихоод байна шүү дээ. Тийм учраас энэ өгүүлбэрийг ач холбогдолгүй гэж үзээд төслийн 35 дугаар зүйл эргэж босч ирнэ, шүүх маргааныг шийдвэрлэхдээ зөвхөн энэ 35 дугаар зүйлийг баримталж шийдвэрлэнэ гэсэн ийм ойлголтоор санал хураахгүй бол болохгүй. За баярлалаа. 

С.Төмөр-Очир: За Бямбадорж дарга санал хэлье гэж байна. 

Ж.Бямбадорж: За ямар ч байсан Хууль зүйн байнгын хороо нэг шийдвэр гаргасан юм болохоор би ингэмээр байна. Хууль зүйн байнгын хороо шийдвэр гаргасан юм болохоор зэрэг ерөөсөө л энэ газар, өмч хурааж авах гэж байна, газар гэдэг өмчийг хурааж авах гэж байгаа нөхцөлд шүүхийн шийдвэрээр гэдэг л юмаар хураачих юм бол ямар ч маргаан байхгүй, ганцхан энэвгээр санал хураалгаж өгөөч даргаа. 

 С.Төмөр-Очир: За Шаравсамбуу гишүүн. 

Б.Шаравсамбуу: Тэгэхээр иргэн өмчийнхөө газрыг гадаадын иргэнд шилжүүлсэн гэдэг нь бол хураах нэг шалтгаан мөн л дөө, гэхдээ эзэмшүүлсэн гээд нэмээд оруулчихсан байна, энэ бол өчигдөр Байнгын хороон дээр санал хураагдахад байгаагүй, үндсэн төсөлд ч байгаа, хаанаас ороод ирэв ээ, энийг хасахгүй бол болохгүй. Ер нь бол энэ хууль маань зөвхөн өмчлөлийн харьцааг зохицуулж байгаа болохоор эзэмших асуудал энд байх ч үгүй, нөгөө талаар Үндсэн хуулинд бас өмчилсөн газраа төрийн захиргааны холбогдох байгууллагын зөвшөөрөлтэйгээр эзэмшүүлж болох тухай асуудал бас байгаа. Тийм учраас энэ эзэмшүүлэхийг хаанаас, яагаад орчихов, хуулийн этгээд хасахгүй бол болохгүй. 

П.Жасрай: Энэ эзэмшүүлсэн гэдэг үгийг ажлын хэсэг дээр нилээн ярьж байж оруулсан юм. Яагаад тэр вэ гэхээр Монгол Улсын Үндсэн хуулинд гадаадын иргэн, харъяалалгүй хүмүүст газрыг зөвхөн төлбөртэйгээр ашиглуулж болно гэж заасан юм. Зөвхөн төлбөртэйгээр ашиглуулж болно, тэрнийгээ дагаад газрыг өмчлөгч этгээд нөгөө эзэмшүүлэх эрхээр гадаадын иргэн, харъяалалгүй хүнд өгчихсөн байвал энэ чинь Үндсэн хуулийн зөрчил болчихож байгаа учраас эзэмшүүлсэн гэдэг үгийг Үндсэн хуулиа л дагуулж оруулсан юм, тэгээд ярьж байгаад л шийдье, хасвал хасчихаж болно. Эзэмшүүлэх эрхийг нь л зогсоочихно шүү дээ. Эзэмшүүлэхийг Үндсэн хуулиар хаачихсан байхгүй юу. Миний тараасан санал дотор байсан юм шүү. 

С.Төмөр-Очир: За энд ингэж тохирлоо, энэ 14.1.4, 1.5 дээр эцсийн найруулгаар яг орж ирэхдээ сайхан янзалж орж ирээрэй, шүүхээр шийдвэрлэнэ гэдэг утгаар нь л санал хураая. За санал хураалт явуулъя. 

93.2 хувийн саналаар Байнгын хорооны санал дэмжигдлээ. 

П.Жасрай: Энэ Хууль зүйн байнгын хороо Долгор оо, энэ Хууль зүйн байнгын хороо одоо саяын энэ санал хураалттай холбогдуулаад Захиргааны хариуцлагын хуулинд өөрчлөлт оруулахгүй гэсэн санал оруулчихаад байгаа юм. Тэгэхээр би ингээд үзсэн чинь Захиргааны хариуцлагын хуулинд өөрчлөлт оруулахаас өөр ямар ч арга алга харагдаж байна, яагаад гэвэл Захиргааны хариуцлагын хуулийн тухай 4 дүгээр зүйлээ та бүхэн маань уншаад үз. 4.4 дээр энэ хуульд заасан баривчлах шийтгэлийг шүүгч ногдуулна гэж байгаа юм, баривчлах гэдгийн дараа эд хөрөнгө хураах гэдэг үгийг нэмж оруулахгүй бол эсвэл газар хураах гэдэг үг нэмж оруулахгүй бол нөгөө шүүгч чинь энэ Захиргааны хариуцлагын журмаар газар хураах эрхийг Захиргааны хариуцлагын хуулиар надад олгоогүй гээд суухаар хэлэх үг олдохгүй байгаа юм. За түүнчлэн Захиргааны хариуцлагын хуулийн 10 дугаар зүйлийн 1 дотор шүүгч энэ хуулийн 21, 22, 23, 24, 251, 28, 30, 301 гэх мэтчилэнгээр яваад 42, 45, 48 дугаар зүйлд заасан зөрчил гэж байгаа юм, тэр зөрчил дотор чинь нөгөө шүүхийн өөрийн нь шийдвэрээр энэ хөрөнгө хураах юм чинь ороод ирж байгаа учраас 53 гэдэг заалт нэмэхээс өөр аргагүй болж байгаа юм. Мөн энэтэй холбогдоод Дэмбэрэлцэрэн гишүүн хэллээ, энэ бидний төсөлд санал болгож оруулсан Захиргааны хариуцлагын хуулинд 53 дугаар зүйл гэдэг зүйлийг чинь нэмж өгөхгүй бол энэ Газар өмчлүүлэх тухай хуулинд 35-аа үлдээхгүй бол шүүгч чинь энэ дээр ажиллах эрх зүйн үндэсгүй болчихож байгаа юм. Энийг харгалзаж үзээч, болохгүй бол энэ намрын чуулгандаа багтаагаад энэ Захиргааны хариуцлагын хуулинд би буруу хэлж байгаа байж магадгүй, өөрчлөлт оруулахаар санаачилж болно шүү дээ. Би ийм л санал хэлэх гэсэн юм. 

С.Төмөр-Очир: За дараагийнхаа санал хураалтыг явуулъя.    

5.Газар өмчилж авах тухай өргөдөл авах, түүнийг хянах гэсэн төслийн 20 дугаар зүйлд дараахь хэсгийг шинээр нэмэх: 


“20.5.Иргэнд газар өмчлүүлэх тухай тухайн шатны иргэдийн Төлөөлөгчдийн Хурлаас иргэдэд өмчлүүлэх газрын байршил, зориулалт, хэмжээний талаарх шийдвэр гарсны дараа иргэдээс газар өмчилж авах тухай хүсэлтийг хүлээн авна”. Эдийн засгийн байнгын хороо, Байгаль орчин, хөдөөгийн хөгжлийн байнгын хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


44

Зөвшөөрсөн

39

Татгалзсан
 
  5

88.6 хувийн саналаар Байнгын хороодын санал дэмжигдлээ. 

6.Газар өмчлөх иргэнд хориглох зүйл гэсэн төслийн 28.1.4 болгож “газар тариалангийн газрыг зориулалт бусаар ашиглах” гэсэн заалтыг нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


44

Зөвшөөрсөн

33

Татгалзсан
 
11

75.0 хувийн саналаар Байнгын хороодын санал дэмжигдлээ. 

7.Иргэний газар өмчлөх эрх дуусгавар болох гэсэн төслийн 31 дүгээр зүйлд  “31.1.3.газар өмчлөгч иргэн Монгол Улсын харьяатаас гарснаар” гэсэн заалт нэмэх. Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


44

Зөвшөөрсөн

38

Татгалзсан
 
  6

86.4 хувийн саналаар Байнгын хороодын санал дэмжигдлээ. 

Ж.Бямбадорж: Би нэг санал хэлье даргаа. Энэ дээр бас жаахан редакцийн засвар хийхгүй бол болохгүй болчихоод байна, цаана нь газар өмчлөгч иргэн Монгол Улсын харъяатаас гараад цаана нь уг газрыг өмчлөх Монгол Улсын иргэн үлдээгүй бол энийг хурааж авах ёстой. Жишээ нь юу гэдэг юм одоо хүү нь гараад явчихсан, аав, ээж хоёр нь байж байгаа бол тэр газрыг хурааж авч болохгүй. Яагаад гэвэл 3 хүний дунд байж байгаа энэ өмчлөл чинь. Тэр чинь гэрээслэл огт биш, яагаад гэвэл 3 хүн байгаа, одоо бид чинь өрхийн дунд нь өгч байгаа, 3 хүний 1 нь гараад явчихвал нөгөө 2 нь байхад энийг хурааж авах үндэс болохгүй. Нөгөө 2 чинь үлдээд байгаа. Ингээд заахаар чинь маргаан гарна хуулин дээр. Яагаад гэхээр Дорж, Балдан, Цэцэгмаа гэсэн 3 хүн байя гэж үзье, нэг нь гараад явчихаар нөгөө хоёрт нь өгөхгүй, хуулинд бол харъяатаас гарснаар нь дуусгавар болго гэсэн та гуравын газар гуруулаа дуусгавар болно гээд л ингээд л эхлэх байхгүй юу энэ чинь. Ерөөсөө энэ дээр бол тийм учраас огт цаана нь хүн үлдээгүй тохиолдолд бол мөн, хүн үлдэж байгаа тохиолдолд ийм үндэслэл байж болохгүй. Тийм учраас жаахан редакцийн юм оруулчихаач гэж байна, цаана нь өөрөөр хэлбэл дундаа өмчлөх газраас иргэд бид дундаа өмчлөнө гээд байгаа биз дээ, дундаа өмчлөх газраас бүгдээрээ юмуу, эсвэл хэн нэгэн хүн үлдэхгүй бол энэ нь дуусгавар болно, үлдвэл тэрэндээ шилжээд явчихна, тэгэж зааг гаргахгүй бол далимдуулаад нэг иргэн гарсан байхад нөгөө хоёроос нь газраа хураагаад авна шүү. 

С.Төмөр-Очир: За тэр эцсийн редакци хийхэд тэрийгээ үзээрэй. 

П.Жасрай: Эзэмшил гэж авчихаад өөрөө гадаадын иргэн болчихоод тэгээд хууль ёсны өв залгамжлагч гэж хэлэхэд хэцүү, ах дүүгийн буюу садан хамаатандаа би энийг өвлүүллээ гээд орхичихоод явчихаж байгаа юм, одоо та бидний нүдэн дээр ингээд хажууд байж байна. Ийм заль мэх их гарна, тэгэхээр зөрчил гараад тэр хүн гомдох юм бол шүүхэд ороод л тэгээд л өвлөх эрхээ сэргээгээд аваг л дээ. Тэр бол нээлттэй байж байгаа Иргэний хуулиар.

Ж.Бямбадорж: Өвлүүлэх эрхийн асуудал огт бишээ, өвлүүлэхгүй байж болно, энэ чинь 3 хүн дундаа байж байна. 1 нь гараад явчихлаа, нөгөө хоёрын газрыг хурааж авах ямар хэрэг байна.

С.Төмөр-Очир: За ойлгомжтой, тэрийг ойлгогдохоор хийгээрэй. Тэр хүнийх дуусгавар болгоод тэр хамтарч байгаа хоёр хүнийх нь нэг нь дээр л яваад өгнө. Тэгэж ойлгогдохоор бичнэ за юу. Өөрөөр хэлбэл тэр гадаадын иргэн болсон хүний хувьд дуусгавар болно, хамтарч эзэмшиж байсан хүн нь аваад үлчихнэ. За ойлгомжтой. Дараагийнх нь. 

8.Монгол Улсын иргэнд газар өмчлүүлэх тухай хууль зөрчигчид хүлээлгэх хариуцлага гэсэн 40 дүгээр зүйлийн 40.1-д “газрын хяналтын улсын байцаагч” гэснийг “шүүгч буюу газрын хяналтын улсын байцаагч” гэж тодруулах. Эдийн засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. Байнгын хороодын саналыг дэмжье гэдгээр санал хураалт явуулъя. 

Бүгд


43

Зөвшөөрсөн

32

Татгалзсан
 
11

74.4 хувийн саналаар Байнгын хороодын санал дэмжигдлээ. 

9.Хууль хүчин төгөлдөр болох гэсэн төслийн 41 дүгээр зүйлийг дараахь байдлаар найруулах:


“41.1.Энэ хуулийг 2003 оны 5 дугаар сарын 1-ний өдрөөс эхлэн дагаж мөрдөнө.


41.2.Монгол Улсын иргэнд нэг удаа үнэ төлбөргүй газар өмчлүүлэх тухай энэхүү хуулийн 19.1.2 дахь заалтыг 2003 оны 5 дугаар сарын 1-ний өдрөөс 2005 оны 5 дугаар сарын 1 хүртэл дагаж мөрдөнө”.

Эдийн  засгийн байнгын хороо, Байгаль орчин, хөдөөгийн хөгжлийн байнгын  хороо дэмжсэн санал. 

Ж.Бямбадорж: Энэ өчигдөрийн Байнгын хороон дээр ярьснаас арай өөр томъёологджээ. Энэ хугацаанд хүчин төгөлдөр үйлчлэх тухай асуудал биш, сүүлийн заалт дээр ярьж байна би. Хоёр жилийн хугацаанд багтааж хувьчлах тухай асуудал. Тэгэж өчигдөр санал хураасан тэр томъёоллоор санал хураасан. Өөрөөр хэлбэл Монгол Улсын иргэн нэг удаа үнэ төлбөргүй газар өмчлүүлэх тухай энэ хуулийн 19.2 дахь заалтыг 2003 оны 5 дугаар сарын 1-ний өдрөөс эхлэн хоёр жилийн хугацаанд багтаана гэж ингэж орох ёстой юм. Түүнээс биш энэ хооронд хүчин төгөлдөр мөрдөнө  гэсэн үг ерөөсөө байж болохгүй. 

С.Төмөр-Очир: За 2003 оны 5 сарын 1-ний өдрөөс хоёр жилд багтаан гэж бичих юм байна, ажлын хэсэг ойлгосон уу. За Дэмбэрэлцэрэн гишүүн. 

Д.Дэмбэрэлцэрэн: За баярлалаа. Энэ өөрчлөх гээд байгаа 41 дүгээр зүйлийн 2 дахь заалт чинь энэ хуулинд орох заалт биш байна. Дагаж мөрдөх журмын тухай хууль байдаг юмуу, тогтоолд орох л заалт байна. Ямар арга хэмжээг, ямар үе шаттайгаар, ямар хугацаанд хэрэгжүүлэх вэ гэдэг чинь хуулинд өөрт нь ордог заалт биш, тийм учраас энийг хасмаар байна. 

С.Төмөр-Очир: За саналаа би энд хураачихъя. Тэгээд хаана оруулахаа бол зохицуулаад оруулчихъя тэгэх үү. Хаана оруулахаа ярьж байгаад аль нэгэнд нь оруулъя. За Байнгын хороодын саналыг дэмжье гэдгээр санал хураалт явуулъя. 

Бүгд


42

Зөвшөөрсөн

36

Татгалзасан

  6

85.7 хувийн саналаар Байнгын хороодын санал дэмжигдлээ. 


Байнгын хороодоос ирсэн эцсийн хэлэлцүүлэгт гүйцээн боловсруулахад шийдүүлсэн асуудлаар гаргасан саналын томъёоллоор санал хурааж дууслаа. 


Ж.Бямбадорж: Санал байна. Саяын Дэмбэрэлцэрэн гишүүний, одоо ингээд хууль батлах гэж байгаа учраас Дэмбэрэлцэрэн гишүүний саналыг одоо хойш нь авах нь зүйтэй гэж, хойно нь хууль байж байгаа. Тийм учраас тэрэвгээр нь санал хураалгачихгүй бол наана чинь ороод хууль батлагдах гээд байна. 

С.Төмөр-Очир: Саяны санал хураасан дээр 41.2-ыг энэ хууль дотроо биш дагаж мөрдөх журмын тухай хууль дотор оруулъя гэдгээр санал хураалт явуулъя. 

Бүгд


42

Зөвшөөрсөн

38

Татгалзсан

  4

90.5 хувийн саналаар 41.2-т байгаа заалт дагаж мөрдөх хууль дотор орох боллоо. 

За одо Монгол Улсын Иргэнд газар өмчлүүлэх тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

39

Татгалзсан

  3

92.9 хувийн саналаар Монгол Улсын иргэнд газар өмчлүүлэх тухай хууль батлагдлаа. /Гишүүд алга ташив/

Үл хөдлөх хөрөнгийн бүртгэлийн тухай хуульд нэмэлт, өөрчлөлт оруулах тухай хуулийг бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

37

Татгалзсан

  5

88.1 хувийн саналаар Үл хөдлөх хөрөнгийн бүртгэлийн тухай хуульд нэмэлт, өөрчлөлт оруулах тухай хууль батлагдлаа. 

Захиргааны хариуцлагын тухай хуульд нэмэлт, өөрчлөлт оруулах тухай хуулийг саяны Жасрай гуайн хэлсэн юм гарах гээд байна тиймээ. За би микрофоноо Долгор гишүүнд өгье. 

Б.Долгор: Тэгэхээр энэ ингэж байгаа юм л даа. Тэр 14.1.4-т зааснаар асуудлыг шийдэж байгаа нөхцөлд бол бид нар шүүхэд нэхэмжлэл гаргах замаар хураан авах асуудлыг шийдвэрлүүлнэ гээд шийдчихсэн шүү дээ. Энэ нь бол тэр Захиргааны хариуцлагын хуулийн өөрчлөлттэй зөрчилтэй байгаа юм. Яагаад гэхээр ер нь бол Засгийн газраас оруулж ирсэн төсөл ч гэсэн адилхан зөрчилтэй орж ирсэн. Тэгэхээр захиргааны журмаар газрыг хураан авах, шүүхэд нэхэмжлэл гаргах замаар хураан авах хоёр нь шал өөр ойлголт л доо. Тэгэхээр захиргааны шийтгэлийн журмаар хүлээн авна гэдэг нь Захиргааны хариуцлагын хуульд заасны дагуу захиргааны хариуцлага маягтайгаар шүүгч хураан авах гэсэн ийм заалт байсан. 

Тэгвэл бидний тэр 14.1.4-т Засгийн газраас орж ирсэн буюу бидний сая шийдсэн асуудал бол шүүхэд нэхэмжлэл гаргах замаар маргааныг шийдвэрлэх шүүхийн журмаар шийднэ гэсэн үг.  Тэгэхээр захиргааны хариуцлагаар шийдэхгүй Иргэний хуулийн дагуу шийднэ гэсэн ийм үг байгаа юм. Тийм учраас тэр 14.1.4-тэй бол энэ Захиргааны хариуцлагын хуулийн өөрчлөлт нь шууд зөрчилтэй байгаа учраас Захиргааны хариуцлагын хуульд оруулах өөрчлөлтийг бол одоо шийдвэрлэх шаардлагагүй, хэрвээ шийдвэрлэчих юм бол энэ хоёрын хооронд зөрчил үүсээд одоо аль алинаар нь шийдвэрлэх аргагүй болох ийм одоо учир холбогдолтой учраас Хууль зүйн байнгын хорооноос тийм дүгнэлт оруулж ирсэн юм. 

С.Төмөр-Очир: Ажлын хэсгийг нэг сонсоодхоё. 

Б.Цэрэндорж: Засгийн газраас бол тодорхой санал оруулсан. Захиргааны журам тогтоосон, захиргааны тогтоосон журмын зөрчсөн байх юм бол захиргааны журмаар газрыг нь хурааж авна гээд маш тодорхой шүүгчээс Захиргааны хариуцлагын тухай хуульд яагаад өөрчлөлт орж байна вэ гэхээр одоогийн дагаж мөрдөж байгаа Захиргааны хариуцлагын хуульд эд хөрөнгө хураах шийтгэл байхгүй, тийм учраас энийг ерөнхий ангид нь оруулж ирж байж дараа нь шүүгчдэд тэр 53 гэдгээрээ эрхийг өгөөд ингээд хураах асуудал явагдаж байгаа юм. Гэтэл энийг одоо хүлээж аваагүйгээр Хууль зүйн байнгын хороо их өөр санал оруулж байна л даа, иргэний журмаар шийдвэрлэнэ гэж орж байх шиг байна. Иргэний хууль тогтоомжийн дагуу шийдэх гэж байна, бид нар бол захиргааны журмаар шийдэх, захиргааны шийтгэлийн журмаар хариуцлага хүлээлгэх л асуудал оруулсан байхгүй юу. 

Ж.Бямбадорж: Бид нар нэг зүйлийг ерөөсөө ойлгох ёстой. Би бол хүний өмч хөрөнгөнд хандаж байгаа шүүх гэдгийг Хууль зүйн байнгын хороон дээр дэмжсэн, зүгээр захиргааны журмаар уу, иргэний журмаар уу гэвэл ярих юм бий. Би бол хариуцлага гэж ойлгож байгаа энийг. Хууль зөрчсөн хүнд хүлээлгэж байгаа захиргааны хариуцлага гэж ойлгож байгаа. Тэгээд энэ хариуцлагыг шүүх ногдуулна, тэрнээс иргэний хэрэг, эрх зүйн харилцааны тэр тэгш эрхийн харилцаа огт биш, гэрээний харилцаа огт биш энэ бол. Энэ бол нөгөөх хууль тогтоомж зөрчсний төлөө хүлээлгэж байгаа захиргааны хариуцлага, энэ утгаар нь авч үзвэл энэ асуудлыг өмнө нь Хууль зүйн байнгын хороон дээр ярих ёстой байх л даа, би энийг нарийн анхаарч үзээгүй. Өнөөдөр орхиж болно, үнэхээр захиргааны хариуцлага дээр эд хөрөнгө хураах хариуцлагын төрөл бий л дээ, байгаа шүү дээ буу хураадаг, тээврийн хэрэгсэл хураадаг юм бол бий, зүгээр тэрэнтэй хамаарч байна уу, үгүй юу, хамаарахгүй бол оруулж өгөхөөс өөр арга байхгүй. 

С.Төмөр-Очир: За би ингэлээ, одоо өнөөдөр батлахаа болилоо, нээлттэй орхиод дараагийн 4, 5-ны өдрийн чуулганы үед Хууль зүйн байнгын хороогоор ярьж байгаад энийгээ оруулж ирье. 

Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуулийг батлая гэдгээр санал хураалт явуулъя, тэгэхдээ энд бол нөгөө түрүү Дэмбэрэлцэрэн гишүүний ярьсан 41.2 бол энэ рүү орж ирнэ, тиймээ, энэ рүү орж ирнэ гэж ойлгоод бүхэлд нь батлая гэдгээр санал хураалт явуулъя. 

Бүгд


42

Зөвшөөрсөн

33

Татгалзсан

  9

78.6 хувийн саналаар Монгол Улсын иргэнд газар өмчлүүлэх тухай хуулийг дагаж мөрдөх журмын тухай хууль батлагдлаа. 

За дараагийн санал хураалт Монгол Улсын иргэнд газар өмчлүүлэх тухай хуулийг хэрэгжүүлэх зарим арга хэмжээний тухай УИХ-ын тогтоол батлая гэдгээр санал хураалт явуулъя. 

Бүгд


41

Зөвшөөрсөн

33

Татгалзсан

  8

80.5 хувийн саналаар Монгол Улсын иргэнд газар өмчлүүлэх тухай хуулийг хэрэгжүүлэх зарим арга хэмжээний тухай УИХ-ын тогтоол батлагдлаа. 

За Очирхүү гишүүн. 

Т.Очирхүү: Баярлалаа даргаа. Тэгэхээр энэ зохион байгуулах үндэсний зөвлөл байгуулах асуудал байна, Байнгын хороон дээр өчигдөр яриад ингээд оруулж байгаа юм л даа. Гэхдээ Ерөнхий сайд уг ажлыг зохион байгуулах комисс ахалдаг юмуу, Ерөнхий сайд зохион байгуулах ажлыг ингээд хийгээд явна л даа, гэхдээ Ерөнхий сайдтайгаа яг энэ үндэсний зөвлөлийнхөө асуудлыг нэг зөвшилцөх бололцоо олгож өгөхгүй юу. Тийм учраас Эдийн засгийн байнгын хороо энэ саналаа хэвээр нь үлдээж байна гишүүдэд тарааснаараа, гэхдээ Ерөнхий сайдтай бид зөвшилцөөгүй, өчигдөр ерөөсөө Байнгын хороо дээрээ яриад шийдчихсэн юм. Нэг зөвшилцөх бололцоо олгож өгөхгүй юу, бид нар 4-нд оруулаад ирье, тэгэх үү. 

С.Төмөр-Очир: За энийг үлдээчихье, түрүүний тэр Захиргааны хуулинд орох өөрчлөлт энэ хоёрыг дараагийн чуулганд оруулж ирээд батлуулъя за юу. 

За баярлалаа. 

Онцгой албан татварын тэмдгийн тухай хуульд нэмэлт, өөрчлөлт оруулах тухай гэж байна, энэ дээр саналтай гишүүн байна уу, за байхгүй байна. Редакци сонслоо. 

Монгол Улсын 2001 оны төвлөрсөн төсвийн гүйцэтгэлийг батлах тухай эцсийн найруулга, саналтай гишүүн байна уу. За Одончимэд гишүүн.  

Л.Одончимэд: Төмөр-Очир даргаа, өчигдөр би нэг үг хэлсэн юмсан энэ дээр, энийг батлах нь батлая, тэгэхдээ энэ Төсвийн хууль, Татварын хууль зөрчсөн, төсвийн үрэлгэн үйл ажиллагаа явуулсан нөхдүүдэд төсвийн тодотгол хийхийн өмнө тодорхой арга хэмжээ авсан байхыг Засгийн газарт даалгая гэж. Ийм л одоо саналтай байгаа хүн л дээ би, энийг ямар хэлбэрээр оруулах юм, тогтоолд оруулах юмуу, протоколд оруулах юмуу, тэрийг бол би мэдэхгүй. 

С.Төмөр-Очир: За Баяртсайхан гишүүний үгийг сонсоё. 

Н.Баяртсайхан: За баярлалаа. Тэгэхээр өнгөрсөн жил бид төсвийн гүйцэтгэлийг хэлэлцээд тогтоол гаргасан. Тэр УИХ-ын тогтоол өнөөдөр бас хүчин төгөлдөр үйлчилж байгаа, энэ бол ердөө ганцхан жилийн хугацаатай үйлчлэх тогтоол бол биш. Гарч ирсэн заалтууд бол Засгийн газарт үүрэг өгсөн, төсвийн сахилгыг бэхжүүлэх, зардлыг бууруулах, төсвийн орлогыг сайжруулах эх үүсвэрийг хай гэх мэтчилэн ерөнхий заалтууд өгсөн тэр бол хэвээрээ үйлчилж байгаа. За энэ жилийн хувьд бол төвлөрсөн төсвийн гүйцэтгэлийг бид одоо хэрдээ их хариуцлагатай ярьсан гэж үзэж байгаа, Байнгын хороо, Төсвийн зарлагын хяналтын дэд хороогоор 2 ч удаа  ярьсан, манай Их Хурлын гишүүд хэд хэдэн байгууллага дээр очиж үзлэг шалгалт хийсэн байгаа. 

Тухайлбал Нигамет гишүүн Татварын ерөнхий газар очиж үзсэн, Цэвээнжав гишүүн Санхүү, эдийн засгийн яаман дээр ажилласан, Баярсайхан гишүүн Төрийн өмчийн хороон дээр ажилласан, бүх Байнгын хороодууд өөр өөрсдийнхөө төлөөлөгчдийг гаргаж салбар, салбарынхаа яамдууд дээр очиж үзсэн. Тухайлбал Амарсайхан гишүүн Боловсрол, соёл, шинжлэх ухааны яаман дээр очиж үзэж танилцсан гэх мэтчилэн ийм зүйлс байгаа. Энэ бүгдийгээ бид нар нэгтгэж Их Хуралд дүгнэлтээ оруулж ирсэн, тэр үүднээсээ бид энэ жилийн төвлөрсөн төсвийн гүйцэтгэлийг бол урд жилүүдийнхтэй харьцуулах юм бол хариуцлагатай хандсан гэж үзэж байгаа. 

Хариуцлага тооцох тухай асуудал дээр бол бид одоо нэг ганц агентлагийн захирал ч юмуу, нэг компаний захиралтай ноцолдож байдаг тийм газар бол УИХ бол бишээ, УИХ хариуцлага тооцох юм бол Засгийн газартайгаа л хариуцлага тооцох ёстой, энэ үүднээсээ бид нар цаашдаа Засгийн газар дээр төсвийн гүйцэтгэлийн талаар тавих одоо шаардлага, одоо юу байдаг юм, тэр хамтарч ажиллах тэр юмнуудаа л чангатгах ёстой гэж үзэж байгаа юм, тэр чиглэлээр л хийх ажил бол манай УИХ–д бол их бий. Энэ бол ганц Төсвийн байнгын хорооны хийх ёстой ажил биш, бүх Байнгын хороод өөрөө өөрсдийнхөө чиглэлээр хариуцаж байгаа яам, хариуцаж байгаа сайд нартайгаа тодорхой хариуцлага тооцож ингэж ажиллах ёстой гэж үзэж бид Байнгын хорооныхоо дүгнэлтийг оруулж ирсэн юм. Баярлалаа. 

С.Төмөр-Очир: За баярлалаа. Ингээд редакци сонслоо. 

Ингээд өнөөдрийн чуулганаар хэлэлцэх асуудал дууслаа. Өнөөдрийн чуулганы ажиллагаа хаасныг мэдэгдье.   

Энэ өдрийн чуулганы хуралдаан 16.20 цагт өндөрлөв. 

СОРОНЗОН ХАЛЬСНААС БУУЛГАСАН:


ХУРАЛДААНЫ НАРИЙН

БИЧГИЙН ДАРГА 

